


Ӧ кта лы свасӧ войт бӧрся войт.
Со нин содз ты ры м  чукӧ р ті сійӧс.
А кор асы лас йи дж ты си с вой,
Ӧзта лы свасӧ кы алӧн  биӧн...

В. Уляшев

ЛЫСВА.

Кывъясыс А. Ванеевлӧн, сьыланногыс Н. Лысенколӧн

Усяс кор сӧдз лысва,югыд лысва,
Рытсяньыс нин тӧдӧны бур йӧз;
Аски букыш кымӧр зэр оз ысты,
Аски лунтыр енэж лоас лӧз.

Шонді петіг чӧсмасьыштас пыста —
Лапкор вылысь юас югыд войт.
Шуӧны,мый асъя сӧстӧм лысва 
Бурдӧдлывлӧ весиг сьӧлӧм дой.

Муса нывъяс, ворсӧй, резсьӧй, мыссьӧй —
Мелі лысва ставлы содтас мич.
Аддзанныд ӧд — лысва косьмӧм мысти 
Кымын рӧмӧн дзоридзалӧ видз.

ӧти КЫ ВВУЖ ЪЯ ВОЙТЫР

Вӧйпӧм пасъяс:

сёрнитам

К К-Г К
Щ/

Пырта 
сёрниӧ

— кы вчукӧр

СИНОНИМЪЯС

антоним ъяс

—  ОМОНИМЪЯС

к а кы в артмӧм

вы ль тема

Уджъяс дорӧ кывчукӧра чуйдӧдъяс

артмӧдам 
артмӧдам кывтэчасъяс 
ас кывйӧн висьталам 

бӧрйӧм тема 
босьтам тӧд вылӧ 

вӧзйӧг
вежам кывтэчасъяс 

вежам синонимъясӧн 
велӧдам кывбур 
велӧдчам вӧчны 
велӧдчам гижны 

ворсыштам 
восьтам вежӧртассӧ

образуем
составим словосочетания 
расскажем своими словами 
выбранная тема 
запомним 
реклама
заменим словосочетания 
заменим синонимами 
выучим стихотворение 
научимся составлять 
научимся писать 
поиграем
раскроем значение



вочавидзам — ответим 
вуджӧдам роч кыв вылӧ — переведём на русский язык 

гижам висьт-серпас — напишем рассказ-описание 
дасьтам лыддьӧм вылӧ — подготовим для чтения

дзугсьӧм сёрникузяяс — деформированные предложения 
индам — укажем 

индам кад — укажем время 
индам морт да лыд — укажем лицо и число 

пыртам кадакывъяса — введём глаголы 
колям вежӧрӧ — запомним 

комиӧдам висьтсӧ — рассказ переведём на коми язык 
корсям висьтъяс — найдём рассказы 

корсям кывбурысь — найдём из стихотворения 
корсям сёрниысь — найдём из диалога (из разговора) 

лӧсьӧдам — сочиним, подготовим 
лӧсьӧдам ӧтувъя висьт — подготовим совместный рассказ 

лӧсьӧдам ворсӧм — подготовим игру 
лӧсьӧдам сёрникузяяс — составим предложения 

лӧсьӧдам юалӧмъяс — подготовим вопросы 
лыддям да висьталам — прочитаем и расскажем 

лыддям йӧзкостса видзӧдласъяс — прочитаем приметы
мичаа лыддям — чётко, красиво прочитаем 
мыджсьӧмӧн — опираясь

ордйысям — посоревнуемся 
отсӧг вылӧ босьтам — возьмём на помощь 

ӧта-мӧдлы висьталам — расскажем друг другу 
помалам сёрникузяяс — закончим предложения 

пуктам юалӧмъяс — поставим вопросы 
пыртам кадакывбердъяс — введём наречия 
сёрникузяяссӧ помалам — закончим предложения 

серпасалам — нарисуем 
сетӧм кадакывъясӧн — с данными глаголами 

сетӧм кывъясӧн — с даннымкГсловами 
содтам — добавим

содтам лӧсялана 
содтам кывтэчасъясӧ 
содтам чутъяс пыдди 

содтам юалӧмъяс 
сувтӧдам уна лыдын 

тӧдмалам нӧдкыв 
тӧдмалам юржугӧд 

тӧдмасям 
тӧдтӧм кывъяс 

тӧдчӧдам кывъяссӧ 
тэчам кывбӧръяс 
шуам мӧд ногӧн 

юалӧмъяс отсӧгӧн 
юалам ёртлысь

добавим подходящие
добавим словосочетания
поставим вместо точек
добавим вопросы
поставим во множественном числе
разгадаем загадку
разгадаем кроссворд
познакомимся
незнакомые слова
уточним слова
поставим послелоги
скажем по-другому
с помощью вопросов
спросим у товарища

Грам м атика терминъяс

эмакыв
ӧтка асалысь 
уна асалысь 

лыд серти вежласьӧм 
асалан-индан суффиксъяс

вежлӧг

существительное
один обладатель 
много обладателей 
изменение по числам 
лично-притяжательные суффиксы 
падеж

кывбӧр — послелог

кадакыв
ӧнія кад 

первой колян кад 
мӧд колян кад 

локтан кад 
отсасяна кадакывъяс

глагол
настоящее время 
первое прошедшее время 
второе прошедшее время 
будущее время 
вспомогательные глаголы

соссяна кадакывъяс — отрицательные глаголы

кадакывберд —
ин петкӧдлысь кадакывберд — 

кад петкӧдлысь кадакывберд — 
ног петкӧдлысь кадакывберд — 
ыджда да лыд петкӧдлысь

кадакывберд — 
помка петкӧдлысь

кадакывберд — 
этш петкӧдлысь кадакывберд —

кывберд —
- кывбердлӧн тшупӧдъяс — 

подув тшупӧд — 
ӧткодялан тшупӧд — 
медвылыс тшупӧд — 

признак донъялан суффиксъяс — 
кывбердъяслӧн

эмакывйысь артмӧм —

кык кывйысь 
артмӧм кывбердъяс

кывбердъяслӧн гижанног

лыдакыв
лыдакывлӧн артманног 

лыда, ӧтувтан да ӧта-мӧд 
бӧрся мунысь лыдакывъяс

лыдакывъяс гижанног

наречие
наречие места 
наречие времени 
наречие образа действия

наречие меры и количества

наречие причины 
наречие степени

прилагательное
степени сравнения прилагательного 
положительная степень 
сравнительная степень 
превосходная степень 
суффиксы качества

образование прилагательных 
от существительных

— прилагательные, 
образованные из двух слов

— правописание прилагательных

— числительное
— образование числительных

— количественные, собирательные,
порядковые числительные

— правописание числительных

'«ИМІ&

п ӧ л ь - п ӧ ч л ӧ н  о л ӧ м ы с ь

э м а к ы в .
Ч И В *  НИМ ТАН П А ДЕЖ

Эмакыв — предмет нимтысь кывсикас. Ним
тан падежа эмакыв вочавидзӧ коді? (кто?) да мый? 
(что?) юалӧмъяс вылӧ.

Михаил Николаевич Лебедев
(1877—1951)

Михаил Николаевич Лебедев — тӧдчана коми гижысь. 
Сылӧн ай-мамыс вӧліны рочӧсь. Коркӧ важӧн ӧти купеч 
вайӧдӧма роч муысь крепостнӧй крестьянаӧс лэптыны Нюв- 
чимын кӧрт сывдан завод. Тадзи Нювчимын овмӧдчисны Ми
хаил Лебедевлӧн пӧль-пӧчыс. Овлісны найӧ зэв гӧлиника. 
Мишалӧн мамыс пыр вӧчис кипом удж: кыис мича прӧшви- 
яс. Батьыс вӧлі писарӧн.

Сизим арӧсӧн Мишаӧс батьыс велӧдіс 
лыддьысьны да гижны. Кӧкъямыс арӧсӧдз 
сійӧ сёрнитіс дзик рочӧн. Паджгаын 
олігӧн ӧдйӧ велаліс сёрнитны комиӧн. Ко
ми кывлӧн мичлун да озырлун вылӧ мед
войдӧр сійӧс чуйдӧдіс стӧрӧж Иван дядь, 
коді сӧдз коми кывйӧн лӧсьыда мойдчис.

Уна во мысти Михаил Николаевич Ле
бедев гижис челядьлы медводдза мойд 
"Зарни чукӧр", а сэсся кывбуръяс: "Коми 
му", "Во гӧгӧрся олӧм".

Велӧдчӧй, челядь!
Велӧдчӧй, челядь, Кӧдзтӧгыс кыдзи
Югдӧдӧй юр. 
Велӧдчӧм вайӧ 
Тіянлы бур.

Понданныд тӧдны 
Быдсяматор: 
Шондіыс, муыс 
Лоӧма кор;

Гожӧмын мыйла 
Гымалӧ гым;
Ар бӧрын кытысь 
Локталӧ лым;

Лэптысьӧ вӧр;
Кысь сэні лоӧ 
Пӧтка да зверь;

Му вылын кутшӧм 
Дивӧяс эм;
Мый вӧсна йӧзыс 
Уджалӧ нэм.

Понданныд тӧдны 
Омӧль и бур. 
Велӧдчӧй,челядь, 
Югдӧдӧй юр.

М. Лебедев

Мыйӧ чуксалӧ челядьӧс тайӧ кывбурыс?
Мый кутам тӧдны школаын велӧдчигӧн?
Кыдзи ми гӧгӧрвоам сёрникузя "Понданныд тӧдны омӧль 

и бур"?
Корсям кывбурысь эмакывъяс да пуктам юалӧмъяс.

понданныд кутанныд

Туйвежын вочаасисны мича паськӧма зонпосни. 
Талун найӧс водз асывсянь виччысьӧ школа. 
Нимкодьпырысь зонка матыстчис орччӧн му

нысь нывлань.
— Тэ зэв ёна быдмӧмыд, Дашук! Чолӧм!
— Чолӧм! Чолӧм!
— Мый тэ босьтін сьӧрсьыд?

8



— Ме босьті Михаил Николаевич Лебедевлысь "Зарни чукӧр".
— А тэ сьӧрсьыд мый босьтін?
— А менам... А менам ставлы нимкодясьӧм вылӧ сумка 

тыр чипсан, буксан , герчкан... .
— Вай ӧдйӧджык меным петкӧдлы! Мыйысь тэ найӧс вӧчин?
— Сюмӧдысь. Чипсанӧн лэбачьясӧс дэльӧда, буксанӧн 

мӧскӧс видза, герчканӧн уткаясӧс ас дінӧ кора. Ёна и гажӧда 
ме талун тіянӧс!

— А мый эськӧ ёртъясным ваясны?..

чипсан — свистулька 
буксан — рожок

Пырта
сёрниӧ герчкан — инструмент для созыва уток

сюмӧдысь — из бересты

1 удж. Корсям челядь сёрниысь нимтан падежа эмакывъяс.

Босьтам тӧд вылӧ.

Коді?-------зонпосни
Мый? — школа 

небӧг

Ворсыштам.
Кыдзи шуам лэбачьясы сь оланінсӧ? Поз.
Мый колӧ сёян пуктыны? Доз.
Мый полӧ ваысь? Би.
Вежам медводдза шыпассӧ, лоӧ бать-мамлӧн 

радейтана

Коми ме тэ сійӧ ми ті найӧ
Удмурт мой тон со ми тіі соос

Коми да удмурт — ӧти кыввужъя войтыр.
Индам ӧткодьлунсӧ нимвежтасъяслысь.

2 Л ш ь  ЭМАКЫВЛӦН Л Ы Д  СЕРТИ
в е ж л а с ь ӧ м

Коми кывйын уна лыда эмакывъяс 
артмӧны -яс суффиксӧн.

Гожӧм.
Вылӧ шонді кайӧ,
Ёрӧ йӧзлысь син.
Жарыс сылӧн вайӧ 
Мулы ыджыд вын.

Быдмӧ, йывмӧ йӧрын 
Картупель да лук.
Няньыс зэрӧм бӧрын 
Лэптысьӧма сук.

Вӧччӧмаӧсь пуяс, 
Паськӧм налӧн веж. 
Ляпкалӧны  юяс,
Содӧ лыа бӧж.

Видзьяс вылын пуӧ 
Уджыс лун и вой. 
Ытшкысь, куртысь жуӧ. 
Вына налӧн сой.

Мича турун вӧчӧ 
Ӧтувтчӧм бур йӧз, 
Зорӧдъясӧ тэчӧ —
Пӧтас вӧв и мӧс.

Вӧрын уна вотӧс:
Мырпом, пув да чӧд.
Шонді найӧс сотӧ,
Кисьмыштасны мед.

Няньыс быдмӧ, кайӧ,
Сьӧктӧ сылӧн юр.
Гожӧм мортлы вайӧ 
Уна пӧлӧс бур.

М. Лебедев.
ёрӧ — ослепляет 

К К йывмӧ — размножается 
пырта вӧччӧмаӧсь — нарядились
сёрниӧ ляпкалоны  — мелеют (реки) 

муӧ  — кишат 
пӧтас — наестся

Эмакывъяс сӧмын ӧтка лыдын:
— морт тэчасын гоз петкӧдлан нимъясын: кок, ки, пель, син;
— котыра да унатор петкӧдлан нимъясын: войтыр, челядь, 

зонпосни; лысва, зарни, дозмук и сідз водзӧ.
Некор ог содтӧй эмакывъяс дорӧ -яс этша да уна кывъяс 

дырйи: уна ныв, этша зон.

2 удж. Содталам эмакывъясӧ -яс суффикс да лӧсьӧдам 
сёрникузяяс.

Чӧж, пинь, катшасин, ёрт, акань, чуман, пельпом, 
банбок, кӧсича, чунь, кӧса, ныр, ур, мой, тулан, челядь, 
вӧв, чань, ыж, меж.

Отсӧг вылӧ тӧдчӧдам: чорыд шыпасъяса согласнӧйяс 
бӧрын гижам -ъ (чорыд пас), -й да гласнӧй шыпасъяс бӧрын 
некутшӧм пас ог пуктӧй.

Вочавидзам.
Кутшӧм гора да гортӧм согласнӧй шыяс ті тӧданныд?

Тӧдмалам. Серпасалам.
Гора согласнӧйӧн вуджӧ ёль вомӧн, 
Гӧраӧн — шыр да руч сэні олӧ.

пос — поз

Гортӧм согласнӧйӧн — матысса морт, 
Гӧраӧн — мичмӧдӧ ю дор да сёрд. бать — бадь

Гортӧмӧн — рака и руч сійӧс сёйӧ, 
Гӧраӧн — зіля зэв йӧрысь лым койӧ. сыр — зыр

Гортӧмӧн сёйӧ яла нитш. 
Гӧраӧн — му лукйӧ, вӧчӧ удж. кӧр — гӧр

Асалан падежа эмакыв вочавидзӧ кодлӧн? (у кого 
имеется?) (велӧдысьлӧн, урлӧн), мыйлӧн? (у чего 
имеется?) (гырничлӧн, чипсанлӧн) юалӧмъяс вылӧ.

Велӧдысьлӧн та
лун медводдза урок. 
Сы киын мича серпа- 
съяса небӧг. Парта вы
лас зонкалӧн ичӧтик 
гӧрд ур. Нывкалӧн ас 
киӧн быдтӧм мича дзо
ридз.

12



Вочавидзам серпас серти.

Мыйын тайӧ кӧлуйлӧн ӧткодьлуныс? 

Босьтам тӧд вылӧ.

велӧдысьлӧн 

Кодлӧн? зонкалӧн-

нывкалӧн^

3 удж. Кыдзи гӧгӧрвоам тайӧ шусьӧгъяссӧ?

Быд мортлӧн сямлуныс ас саяс.
Дыш мортлӧн пыр аски-аскомысь.
Бур мортыдлӧн сьӧлӧмыс пыр шоныд, кывйыс небыд. 
Корсям нимтан да асалан падежа эмакывъяс.

Тӧдмалам нӧдкыв.
Ӧти мамлӧн вит пи да ставыс ӧти нимаӧсь.

4 БОСЬТАН П А Д ЕЖ

Босьтан падежа эмакыв вочавидзӧ кодлысь? 
(у кого берётся?) (нывкалысь, воклысь), мыйлысь? 
(у чего берётся?) (небӧглысь, чипсанлысь) юалӧмъяс 
вылӧ.

Зонка корӧ нывкалысь 
выль небӧг. Небӧглысь 
пельӧссӧ серпасалӧма мича 
катшасинъясӧн.

Кодлысь ? 
Мыйлысь ?

нывкалысь
небӧглысь

Сёй буксан.

Посни челядь сёй гуран дорын вӧчалісны 
чипсанъяс. Вася вӧчис ӧтар пӧлян помас сюзь- 
лысь чужӧмсӧ, а мӧд помас — пӧлясян розь. 
Та бӧрын зонка лӧсьӧдіс сюзьлысь чукля 
нырсӧ. Ёртъяс казялісны Васялысь мича бук- 
сансӧ да мӧдісны видлавны. Зонкаяс ошкисны 
буксанлысь мича шысӧ.

К К Гуран
шысӧ

ямка, рытвина 
звӧн, звук

чукля

мӧдісны

крукыля

кутісны

Мыйысь Вася вӧчис буксансӧ?
Мый вӧсна ошкисны Васялысь буксансӧ?

4 удж. Лӧсьӧдам сёрникузяяс сетӧм кывъясӧн.

1. ведраӧн, сёй, челядь, вайисны
2. чӧж, лун, сёйсӧ, кык, ва, видзисны, пиын
3. сёй, сэсся, а, неуна, лыа, пиас, содтісны, еджыд
4. вылӧ, тэчисны, чӧлпанъясӧн, торъя, пӧв, сёйсӧ, нильзьӧм
5. дозмук, мича, быд, вӧчисны, торйысь

5 удж. Артмӧдам кывтэчасъяс да вӧчам сёрникузяяс.

сёй ^  .дозмук
' нильзьӧм 

лыа \  гырнич

6 удж. Лыддям шусьӧгъяссӧ да висьталам, лӧсялӧны-ӧ найӧ 
"Сёй буксан" висьтлы.

Быдтор дорӧ колӧ велӧдчыны.
Кужысьӧс оз ков велӧдны.

7 удж. Тӧдмалам кывбур гижысьяссӧ да корсям кывбуръ
ясысь босьтан падежа эмакывъяс.

Тайӧ кывлысь мичсӧ 
Сьӧлӧмӧн ме кылі —
И ме медводз сыӧн 
Ньӧжйӧника сьылі.

Вом! Вом! Вом! Вом !
Кусӧдамӧй каньлысь чом.

Саша няргӧ талун нора,
Шыд оз сёй и йӧв оз ю,
Мамлысь преник — кампет корӧ —
Татшӧм сылы пырис ру.

В. Савин, Е. Гилева, И. Куратов.

8 удж. Кужӧмӧн лӧсьӧдам сёрникузяяс.

1. Мам быд асыв кольксӧ чукӧртӧ
2. Ичӧт Васьӧ гӧнсӧ шыльӧдӧ
3. Нывка лысьтӧ йӧвсӧ
4. Пӧчӧ печкӧ небыд вурунсӧ

— Варлам, гортса уджтӧ вӧчигӧн кодлысь тэ 
корлан отсӧгтӧ?
— Ме пыр корла отсӧгсӧ батьлысь. А тэ код

лысь корлан?
— Ме векджык ыджыд чойлысь. Батьӧ отсӧг корӧмысь 

вомалӧ. Воклысь корны некыдз, сійӧ ичӧт на.
— Лена, тэныд коді отсасьӧ?
— Меным позьӧ корны отсӧгтӧ быдӧнлысь.

А ті, челядь, кодлысь корланныд отсӧгтӧ?

СЕТАН п а д е ж

Сетан падежа эмакыв вочавидзӧ кодлы? (кому?) (мам
лы), мыйлы? (чему?) (аканьлы, паськӧмлы) юалӧмъяс вылӧ.

Мам козьналӧ Катялы дӧра 
акань. Нывка нюмъялӧ аканьлы. 
Мамлы зэв нимкодь.

мамлы
Кодлы? Катялы

/ \аканьлы

+лысь

Дӧра акань.

Дӧра акань вурлісны асьныс нывъяс. Нывъяслы отсасис
ны пӧчьяс да мамъяс. Акань вурисны век выль лӧскутъя
сысь. Важӧн йӧз чайтлісны, мый новлӧм паськӧмысь вурӧм 
акань вермас тшыкӧдны ловъя мортӧс. Акань вӧчӧм да 
паськӧм вурӧм серти верстьӧяс тӧдмавлісны, кутшӧм ичмонь 
артмас тайӧ йылысь. Важӧн аканьяслы рӧдвуж ним эз сет
лывны, медым эз торксьы ловъя мортлӧн шудыс. Чачаяслы 
вурлісны некымын сарапан да чышъян. Мичмӧдлісны найӧс. 
Бать да вокъяс отсавлісны лӧсьӧдны аканьлы пу тасьті, пань, 
потан, печкан... Мамъяс нывъяслы эз сӧмын сетны вурсян 
сям, но и ворслісны накӧд.

дӧра — ткань 
К К верстьӧяс — взрослые 

ичмонь — невестка 
потан — люлька 
печкан — прялка

ичмонь К а ичӧт монь

Мыйысь важӧн вӧчлісны аканьяс?
Кутшӧм важ эскӧм тыдовтчӧ тайӧ висьтын?

акань
кукань
черань

К вежа аньвежань 
Босьтам тӧд вылӧ.
Кыв помын эмакывъясын гижсьӧ — в: ныв, кыв, вӧв. 
Кык гласнӧй костын гижсьӧ — л : нылӧс, кылӧн, вӧлӧн.

а /"Дӧра акань" висьтысь корсям эмакывъяс в—л вежласьӧм вылӧ

Содталам эм&кывъясӧ в—л шыяс.
Бур кы. — сійӧ меддонатор.

•»
Бур кы. ьід лы-сьӧмтӧ бурдӧдан а лёк кы .тӧ и нэмтӧ он вунӧд. 
Кы.йыд му помӧдзыс нуӧдас.

9 удж. Содтам падежлысь суффикс да пуктам юалӧм.

Велӧдчӧй, пыр велӧдчӧй!
Лёк... энӧ шедӧдчӧй, —
Важ олӧмсьыс — ылӧджык,
Выль олӧмӧ — пыдӧджык!

Нӧшта шуа тіян... ,
Дона челядь-пиян... :
Быдӧнӧс пыр чунӧдӧй,
Школа энӧ вунӧдӧй!

Нёбдінса Виттор.

энӧ шедӧдчӧй — не попадайтесь 
ылӧджык — дальше 
пыдӧджык — глубже 
чунӧдӧй — наставляйте, учите

важ выль

Коді нӧшта гижысьяс пӧвстысь чуксалӧ челядьӧс бура 
велӧдчыны?

Анна ичинь олӧ ӧтнас. Сійӧ пӧрысь нин. Сы 
ДВЕ лтЩя  дорӧ волывлӧны отсасьны школаысь велӧдчысь- 

яс. Талун локтісны Ӧксинь, Ӧньӧ да Кӧсьта.
— Кӧсьталы ветлыны лавкаӧ няньла, — 

шуис ӧксинь.

— А ті мый мӧданныд вӧчны?
— Ӧньӧлы ковмас пыркӧдны джодж дӧраяс да петкӧдны 

ёг доз. А ме мыськӧ, джодж да неуна песлася.
— Вайӧ ставсӧ ӧдйӧ да бура вӧчам. Анна ичиньлы лоӧ зэв 

нимкодь.
мыськӧ. — вымою 

К песлася — постираю
Пырта 
сёрниӧ

Корсям сетан падежа эмакывъяс.
Висьталам, кыдзи ми отсасям пӧрысь йӧзлы.

Бур вӧчысьлы — бур кыв!

КЕРАН ПАДЕЖ

Керан падежа эмакыв вочавидзӧ кодӧс? (кого?)
(чудьясӧс, чудьястӧ, чудьяссӧ) да мый? (что?) (акань,
аканьӧс, аканьтӧ, аканьсӧ) юалӧмъяс вылӧ.

Чудь аканьяс.

Удораса Муфтюга сикт бокті визувтӧ Тятюка ёль. Важӧн 
олӧма йӧз аддзывлісны берег дорысь бронзаысь кисьтӧм 
ичӧтик аканьяс. Тайӧ аканьясыс вӧліны чудъяслӧн. Та вӧсна 
местаыс шусьӧ Тятюка ёльӧн, кагаа ёльӧн. Чудьясӧс Христос 
вераӧ мырдӧн пыртігӧн вӧлӧма зэв ыджыд лёк
тор. Найӧ асьнысӧ ловъя вывсьыс гуавлӧмаӧсь 
кыркӧтшъяс бокӧ. Чудъяслӧн колис уна эмбур: 
сёй дозмук, бронза аканьяс, кӧрт кипель.

Верстьӧяс эз тшӧктывлыны челядьлы дыр 
видлавны аканьясӧс да ворсны наӧн, а гортӧ 
вайӧм йылысь и сёрни эз вермы лоны. "Тайӧ 
кӧрт пельпома да гӧрд синма аканьясӧс кӧ киӧ

босьтанныд — синтӧманныд, гортӧ шог ваянныд", — шу
лісны найӧ челядьлы.

О. Уляшов.
чудь — предки коми народа

^  ^  эмбур — имущество
серниӧ кӧрт кипель —  железное оружие

Кутшӧм выльтор ті тӧдмалінныд аканьяс йылысь? 
Кутшӧм выль эмакывъяс ті тӧдмалінныд? Индам падежсӧ.

чудьясӧс^
Кодӧс? Мый? аканьясто

эмбурсӧ
10 удж. Корсям керан падежа эмакывъяс.

— Ичинь, кисьт мен чӧскыд ва.
— Мыйла нӧ "аттьӧтӧ" он шу?
— Эг на горшӧс веськӧд да...

— Китӧ мыськы, Настук! — Мыськи, мамук.
— Чужӧмтӧ мыськы! — Мыськи нин.
— А пельтӧ мыськин?
— Ӧтисӧ. Аски мӧд пельсӧ мыська.

11 удж. Содталам кольӧм местаӧ 
Корсям керан падежа эмакывъяс.

Гын сапӧг вӧчӧм.
Важӧн коми йӧз асьныс ... гын са

пӧгъяс. Ыжӧс ... да вурунсӧ мичаа . . . .
Летӧм вурунсӧ ... паччӧр вылын. Сэсся 
косьтӧм вурунсӧ ... нӧшкӧн. Гындӧм 
вурунсӧ ... бала вылӧ да нӧшта на ... .
Чорзьӧм бӧрын тюниысь ... колодасӧ.

колана кадакывъяс.

Отсӧг вылӧ кывъяс: вӧчлісны, шырӧны, летӧны, кӧ сй ӧ 
ны, гындӧны, зэвтӧны, гындӧны, кыскӧны.

Гын сапӧг, гындей, гынкӧм, тюни, валеги, ишим, упаки  — 
тадзи нимтывлісны вурунысь вӧчӧм кӧмкот.

12 удж. Индам нӧдкывйысь керан падежа эмакыв.

Олӧ гидын, чукля сюра,
Сетӧ уна небыд вурун,
Нёльнан кокас вожа гыж,
Тайӧ, дерт жӧ, лоӧ ... .

Н. Щукин.
13 удж. Юалӧмъяс отсӧгӧн лӧсьӧдам неыджыд висьт.

Кӧні видзӧны ыжъясӧс?
Мыйӧн вердӧны ыжъясӧс?
Кор шырӧны ыжъясӧс?
Мый вӧчӧны вурунысь?
Мыйла видзӧны ыжъясӧс?

Коми ыжъяс
Удмурт ыжъёс
Мыйын ӧткодьлуныс тайӧ кывъясын?

Тэрыба да мичаа висьталам кывпесансӧ.
Потшӧс пӧлӧн петшӧр ытшка,
Кутш да катша петшӧр пытшкын. И лля  Вась.

7 — Ё *
КЕРА Н ТО РЪ Я п а д е ж

Керанторъя падежын сулалысь эмакыв воча
видзӧ кодӧн? (кем?) (Сеняӧн), мыйӧн? (чем?) (чу
манӧн, чуньнам, кинад, кокнас) юалӧмъяс вылӧ.

Чож нимкодясьӧ Сеняӧн вӧчӧм чуманӧн.

Чуман.

Ыджыд нӧбйӧн челядь вайисны вӧрысь сюмӧд. Талун 
найӧ вӧчӧны сюмӧд чуманъяс. Пиля чож велӧдӧ вундавны 
пуртӧн чуман лусӧ. Вочасӧн нёльнан пельӧссӧ пытшланъӧ 
киӧн кусыньтӧ. Артмӧ кӧрӧб. А сэсся чуман пельӧсъяссӧ вурӧ 
бадь ньӧрйӧн, пу вожйӧн.

Со и чуман дась. Челядь нимкодясьӧны бур уджӧн.

нӧбйӧн — ношей 
лусӧ — форму 

Пырта пытшланъӧ — вовнутрь
сернио бадь ньӧрйӧн — ивовым прутиком

пу вожйӧн — побегом

Кодӧн? ----:----- Сеняӧн Мыйӧн?

Мыйӧн вундалӧны сюмӧд?
Мыйӧн вурӧны чуман пельӧсъяссӧ?
Мыйӧн нимкодясьӧны челядь?

14 удж. Лӧсьӧдам сетӧм кывъясӧн сёрникузяяс да шу
сьӧгъяс.

Кинад, юрӧн, вомӧн, кокнад, чуньнам, синнас, пельӧн, 
нырнас, морӧсӧн, пельпомӧй.

Отсӧг вылӧ: Кинад сетан, кокнад корсян.

Кыдзи гӧгӧрвоам кывтэчасъясӧ?
Синмӧн овны.
Синмӧн-пельӧн овны.
Синмӧн босьтасьны.

Тӧдмалам нӧдкывсӧ.
Мича-мича ныв, да синваӧн бӧрдӧ.

ӦТВЫВТАН п а д е ж

Ӧтвывтан падежа эмакыв вочавидзӧ кодкӧд? (с 
нем?) (Мишуккӧд), мыйкӧд? (с чем?) (пыжкӧд) юа
лӧмъяс вылӧ.

пуртӧн^
чуньнам
к и н а ^
кокнас

Ыджыд бать Мишуккӧд вӧчӧ пыж. Пыжкӧд орччӧн су
лалӧ пуӧдӧм сир тыра ведра.

Кодкӧд? --------  Мишуккӧд
М ыйкӧд?--------  пыжкӧд

Миша дорӧ шыӧдчис ыджыдджык чойыс:
— Мишук, талун водзджык вод, аски ай-ма- 
мыдкӧд му вылӧ каян.

— Райда, ме ай-мамкӧд му вылӧ ог кай. Ме ыджыд 
батькӧд чери кыйны муна.

— Выль пыжыд ӧд тӧрытсяньыс эз на косьмы?!
— Пыжыд дась нин, сӧмын пелысъяс шыльӧдыштны коли. 

ти лопта пелыссӧ босьтлам, зібъясъӧмӧн кывтлам-катлам.
— Пажын, гашкӧ, ковмас тіянлы пуктыны?
— Оз ков, Райда. Ми ыджыд батькӧд чери кыям да юква 

пуам. Ичӧтик пӧрт босьтлам.

ӧти лопта пелыссӧ — весло с одной лопастью 
^  зібъясъӧмӧн — отталкиваясь шестом 

пажын — обед 
юква — уха

15 удж. Челядь сёрниысь корсям ӧтвывтан падежа эма- 
кывъяс.

Тӧдмалам нӧдкывъяссӧ.
1. Ныра и бӧжа, а абу ловъя.
2. Керкаыс восьса, пытшкас йӧз 

сёрнитӧны, а петны оз лысьтны.
3. Муна-муна, туй оз тӧдчы, 

вунда-вунда — вир оз пет.

16 удж. Дасьтам висьтсӧ бура лыддьӧм вылӧ.

Пыж вӧчӧм.

Павел Ӧльӧш васӧд местаысь пӧрӧдліс водзвыв бӧрйӧм 
мича пипу. Вайліс сійӧс вӧлӧн керка дорас да вундыліс йыв
сӧ. Йывсьыс вӧчліс кык сантиметра кузьта оржыяс. Дасьтӧм 
пыжпусӧ ӧшинь улын видзис вежон чӧж, а сэсся кульліс 
кырсьсӧ. Черӧн лӧсалӧм вылӧ кольліс метра джын пыж нырӧ 
да пыж бӧжӧ. Сэсся кымыня пыж вомӧныс быд кызь санти
метр пасьта вӧчавліс шомӧн ниртӧм шӧртӧн визьяс. Босьтліс 
напаръя да визьяс кузяыс быд вит сантиметр кольӧмӧн вӧ
чавліс оржы тувъяслы кык сантиметра судта розъяс. Тайӧ 
розьясас мичаа тувъявліс водзвыв дасьтӧм оржы тувъяссӧ. Та 
бӧрын гатшӧдліс пыжпусӧ да гогнавліс пытшкӧссӧ оржы 
тувъясӧдз. Оржыяссӧ позьӧ вӧлі аддзыны пытшкӧссяньыс и 
ортсысяньыс.

Пырта
сёрниӧ

Водзӧ заводитӧ восьтыны пыжсӧ. Пыжкӧд орччӧн ӧзтӧ 
ноддя. Дасьтӧ корӧсь да ветьӧк, ваялӧ пельсаӧ ва. Пыжпукӧд 
орччӧн куйлӧны тасъяс, упругъяс, сюмӧд дзавъяс. Зэв ньӧжйӧ 
пӧсь ваӧн кӧтӧдӧ пыжпу пытшкӧссӧ да ортсысӧ; утъяс вылӧ 
пуктӧмӧн ноддя весьтын заводитӧ ва ветьӧкӧн шыльӧдны, 
небзьӧдны, а сэсся мортӧс моз ньӧжйӧника корӧсялӧ кыкнан 
боксӧ и мышсӧ. Вочасӧн пыжпу пытшкӧ тэчӧ тасъяс. А сійӧ 
пыр паськалӧ и паськалӧ.

А кор нин пыжсӧ восьтас колана выйӧдз, тасъяс местаӧ 
пазъяс вылӧ тэчӧ упругъяс, кодъясӧс сюркнялӧ крестӧн сю
мӧд дзавъясӧн. Бедь вылӧ кӧртавліс бонзьӧм пыш да кӧтӧдліс 
сійӧс пуӧдӧм сирӧн. Сэсся восьтӧм пыжсӧ мавтліс гуг и бан. 
Вӧчліс пуклӧсъяс, кык да ӧти лопта пелысъяс. Ӧти лопта пе- 
лысыс — зібъясьны, кык лоптаыс — сынны. Вильыш  кӧ вӧлі 
пыжыс, содтывліс пыж бокъясас пӧвъяс.

Татшӧм пыжӧн кыснасис, ботайтчис и петавліс ылі ва туйӧ.

оржы — деревянные шипы

Пырта
сёрниӧ

пыжпу — заготовка лодки 
напаръя — бурав 
розь — дырка 
гогнавны  — выстрогать 
тас — поперечина 
упругъяс — дуги
сюмӧд дзавъяс — берестяные ленты
утъяс — лежни, бруски
бонзьӧм пыш — потрёпанная конопля
вильыш  — вертлявый
кыснасис — ловил рыбу на блесну
ботайтчис — ботальной сетью ловил рыбу

Эм-ӧ ӧткодьлун тайӧ кывтэчасъясыслӧн? 
Гуг и бан.
Ортсы и пытшкӧс.

Вочавидзам.
Кыдзи важӧн вӧчлісны пыж?
Мый колӧ пыж вӧчӧм вылӧ?

Корсям висьтысь ӧтвывтан падежа эмакывъяс.

Лоӧны-ӧ ӧткодь кыввужъяӧн? 
Пу-пуклӧс-пуксьыны; кор-корӧсь-корӧсявны.

ТОРЙӦДАН П А ДЕЖ

Торйӧдан падежа эмакыв вочавидзӧ кодтӧг? 
(без кого?) (лэбачтӧг), мыйтӧг? (без чего?) (пурт
тӧг) юалӧмъяс вылӧ.

Тӧдмалам нӧдкывсӧ.

Пурттӧг, чертӧг лэптӧм керка 
Тайӧ эськӧ лоӧ мый?
Кодтӧг керка лоӧ тыртӧм — 
Вочавидзӧй ӧдйӧджык!

Кодтӧг ?
/ Ч

лэбачгфг
пиянгӧг

Х Ч  
Мыйгӧг ?

пурттӧг
чергр^
кергӧг

Керка.

Тайӧ кывйыс артмӧма кык юкӧнысь. "Кер" — бревно, 
"ка" — под; кер улын оланін , лэбув, вевт, юр сюянін. Пыв
сян, жытник, кум, юкмӧс, гид, керка он вӧч кертӧг. Коми- 
пермякъяс керкасӧ шуӧны "керку", удмуртъяс — "корка", 
финнъяс — "кота", эстъяс — "коду", вепсъяс — "коди", вен
гръяс — "хаз".

Керка — зумыд оланін, а абу чом. Керка некор оз овлы 
ӧдзӧстӧг, ӧшиньтӧг, джоджтӧг, йирктӧг. Керйысь вӧчӧм шо
ныд да зумыд оланінӧн коми йӧз кутісны вӧдитчыны кык 
сюрс во сайын нин.

оланін  — жильё 
К Щш К чом — шалаш

йирктӧг — без потолка

Кыдзи артмис "керка" кыв?
Мыйтӧг он вермы вӧчны керка?

керка К кер улын

Керка.

Пожӧм керйысь ичӧт Кирӧ 
Мича керка тэчӧ-вӧчӧ:
Пуктӧ ӧшинь, лэптӧ стен —
Регыд овны позяс сэн.

Иван Торопов.

— Сима, тэ тӧдан, мый Нёбдінын вичкосӧ вӧч
лӧмаӧсь ни ӧти кӧрт тувтӧг?

— Сідз, Кирьян, тайӧс ме важӧн нин кывлі. Важӧн кӧрт 
тувтӧг и лэптылӧмаӧсь керкаястӧ.

— А тэ тӧдан, Сима, тунъястӧг ни ӧти керка абу лэп- 
тывлӧмаӧсь.

— Кирӧ, ог бара-й тайӧс ме тӧд... Ме тӧда, мый ловъя 
путӧг эз лэптывны ни ӧти керка.

— А мыйла шуӧны "ловъя пуӧн", кор пусӧ пӧрӧдӧмаӧсь 
нин?

— Кывлін татшӧм шусьӧг: "Сылы быд стен отсалӧ"? Та
дзи прӧста оз шуны! Керка кертӧ пӧрӧдны вӧлі аслас кад. 
Пусӧ пӧрӧдлыны тулысъявылыс, кор тӧлысьыс чужны заво
дитӧ. Керъястӧ керка вылӧ пӧрӧдлыны мича пожӧма ягысь. 
Пожӧмсӧ му бердсяньыс да туганӧдзыс донъялісны. Кӧні 
клёнӧбтас чер да шыясыс сысянь яг пасьтала мичаа разаласны, 
сідзкӧ, тайӧ "ловъя" пу. Корсисны дзоньвидза пожӧм, кӧні эм 
"лов" — "ловпу" — "ловъя пу". Татшӧм керйысь керкаыд зэв 
дыр сулалӧ и мортлы ассьыс ловъя ловсӧ сетӧ. Сы вӧсна и 
шуӧны: "Сылы быд стен отсалӧ".

— Да, тайӧ зэв чуймӧданатор! Сима, а вай ми ёртъяскӧд 
ворсыштам и шуам тайӧ вӧрсӧмсӧ "Мыйтӧг да кодтӧг он лэп
ты керка?"

— Нитштӧг, — окотапырысь чӧвтіс ёртыс.
— А кутшӧм нитштӧг? — ...ог тӧд тайӧс бара...

— Ме тӧда: ош нитштӧг, а ягвывса кӧр сёян нитшкыд 
киссьӧ, жугласьӧ, пызъдысъӧ, шуӧны нӧшта, чирйысьӧ.

— Огӧ кутӧй вензьыны, ме сетча тэныд. Вай тэа-меа 
ӧтвылысь кывъяс корсям да гижам керка кыпӧдӧм йылысь 
висьт.

ягысь — из бора 
туганӧдзыс — до верхушки 
клёнӧбтас — зазвенит 
чуймӧданатор — удивительная вещь 
нитштӧг — без мха 
пызъдысъӧ — крошится

17 удж. Сетӧм кывъясӧн лӧсьӧдам неыджыд висьт.

Кертӧг, тусяпутӧг, нитштӧг, местатӧг, гӧрд пельӧстӧг, 
бур кывтӧг, йӧзтӧг, помечтӧг, сюмӧдтӧг, уттӧг, постӧг, ӧксы 
керъястӧг, йирктӧг, джоджтӧг, гӧлбӧчтӧг, вурунтӧг, сьӧмтӧг, 
вевттӧг, ӧшиньтӧг, ӧдзӧстӧг, пачтӧг, посводзтӧг.

Отсӧг вылӧ: "Тулысын, выль тӧлысь чужигӧн, пӧрӧдӧны 
керка кер. Кертӧг зумыд юр сюянін оз артмы. Медводз кер
ка подсӧ, мылӧд керсӧ тшынӧдлісны тусяпуӧн. Тусяпутӧг 
водзӧ керка эз лэптывны."

МОГМАН ПАДЕЖ

Могман падежа эмакыв вочавидзӧ кодла? (за 
кем?) (вокла), мыйла? (за чем?) (вала) юалӧмъяс 
вылӧ.

К ^  К
Пырта
сёрниӧ

18 удж. Кывбурысь корсям могман падежа эмакывъяс.

Кодла ?

Мыйла ?-

Кодла? Мыйла? —
Сідзкӧ, могман.
Тэ, падежӧй, зэв жӧ шогман,
Петав юкмӧс дорӧ вала,
Магазинӧ ветлы ма ла,
Кежав садйӧ дзоля вокла,
Тэрмась бурда, а эн лёкла!

Н. Щукин, В. Попов.
вокла
чоила 

/ \  
вала
мала

Мыйӧн

Серпас

лоӧны тайӧ кывъясыс? 

серти лӧсьӧдам висьт.

бурда лекла

зі



Тюрнин котыр лэптісны выль керка.
Колис тэчны пач.

Олег, тэ ветлы гӧрд сёйла, — шуис батьыс.
— А ме? — шыасис Валя.
— А тэ котӧртлы вала.
— Ме тшӧтш кӧсъя мыйкӧ вӧчны! — корис ичӧтик Лёня.
— Ми тэкӧд ветлам ки рпи чла да лы ала. А мамыд 

мед петалас т эльӧб ла  да сёй т а ляла н  ворла. Ставлы 
удж ыд сюрас.

Пырта
сёрниӧ

тэлъӧбла — за лопаткой
сёй т алялан ворла — за корытом,
в котором месят глину

глина 
сёй |  О |

к^тттяй
19 удж. Вочавидзам.

кушаи

Мыйла колӧ ветлыны вӧрӧ,медым ломтыны пач? 
Мыйла мам укватӧн пырӧ пачӧ?
Кодла паччӧр вылӧ кайис ыджыд вок?

Отсӧг вылӧ кывъяс: пес сюмӧд

шыд , чугун

сартас 

, рок [I

чой , пӧч , кага

и  - А к
Т У - Щ  И Н А  П А ДЕЖ

Ина падежа эмакыв вочавидзӧ кодын? (в ком?) 
(мортын), мыйын? (в чём?) (дозмукыд дозмукам, 
дозмукад, дозмукас) юалӧмъяс вылӧ.

Ва пельса.
Важӧн коми йӧз пуысь вӧчлісны унатор: тасьті-пань, пы- 

зан-лабич, соласян дозмук, джаджъяс да мукӧдтор. Зэв кола
наторйӧн вӧлі ва пельса. Сэні видзисны ва. Пельсаын 
видзлісны тшыксьӧмысь пызь, шыдӧс, вотӧс. Пывсянын ва 
пельсаын сулӧдлісны юр мыськыны кунва. Пу дозйын 
видзлісны солалӧм тшак, чери, пуӧм кӧчан, кӧтӧдӧм вотӧс. 
Пу дозйын видзӧм сёянторйыс дыр эз тшыклы. А зэригӧн ва 
пельса сувтӧдлісны керка вевтса ворга улӧ.

лабич — скамейка 
кунва  — щёлок, вода на золе 
эз тшыклы  — не портился 
ворга — жӧлӧб

Пырта
сёрниӧ

пельса

Мый нӧшта коми йӧз видзлісны ва пельсаын?

20 удж. Помалам сёрникузяяссӧ.

Пу Борйын ...(мый вермас лоны?) Дозмукад ... 
Пу паняд... Пывсянам ..
Пу тшанйын ... Ва пельсаас
Чибльӧгас ... Печканын ..

валок

Мыйын?
ва пельсаын 
пу дозъяс 
пывсянам 
дозмукас

Пельса

з з



Тӧдмалам нӧдкывъяссӧ. 
Ыджыд кынӧма ань уна-уна 
вӧньӧн вӧнясьӧма.

Зарни, рӧма, быдмӧ ыбын, 
Сійӧ эм кӧ — ставыс шань 
Сійӧс некор тэ эн шыбит . 
Тайӧ донаторйыс ... .

П Ы РА Н  П А ДЕЖ

Пыран падежа эмакыв вочавидзӧ кодӧ? (в ко
го?) (велӧдысьӧ), мыйӧ? (во что?) (пыжӧ, пыжам, 
пыжад, пыжас) юалӧмъяс вылӧ.

Виктор Алексеевич Савин.
(1888—1943)

Виттор чужліс Нёбдін сиктын ыджыд семьяын. Кӧкъямыс 
чоя-вока котырын сійӧ вӧлі медыджыдӧн. Быдмис сійӧ зэв ви
льыш зонкаӧн. Эз кокни вӧв сылӧн челядьдырыс: и курыд, и 
шома, и кӧдзыд, и кӧмтӧм-пасьтӧм. Батьыс нэмсӧ ветлӧма 
нажӧтка корсьны. Заводысь воигӧн сійӧ че
лядьлы вайліс еджыд нянь, кампет, анбур.
Роч анбур серти ичӧт Виттор ачыс велаліс бу
ра лыддьысьны и пырис школаӧ. Школаын 
лӧсьыда велӧдчис. Став дас куимнан пред- 
метсьыс эскӧданнасӧ сылы пуктісны "вит".

Школа бӧрын уджаліс гижысьлы отса
сьысьӧн. Ветліс батьыскӧд и Богословӧ пес 
керавны, сэсся пыравліс служитны уралса 
заводӧ.

Виттор лӧсьӧдіс медводдза коми театр. Гижис ворсӧмъяс, 
лӧсьӧдіс сьыланногъяс, ачыс ворсіс йӧз водзын.

К К эскӧданпасӧ — в свидетельство
гижысьлы отсасьысьӧн — помощником писаря 
медводдза — первый

анбур — азбука

Пырта
сёрниӧ

А
Мыйӧ? школаӧ, эскӧданпасӧ, заводӧЛ  Л  Л

Мый ті тӧдмалінныд Нёбдінса Виттор йылысь?
Кытчӧ сійӧ ветліс батьыскӧд?
Бӧръям "анбур" кывлы синонимъяс.

Купайтчигӧн. (Челядьдырся казьтылӧмъяс.)

Дзолядырся олӧмысь ӧні зэв нин этшатор юрӧ кольӧма.
Ӧтчыд вӧйлі, пӧдны кутлі. Тулысын, ытва дырйи, лэччим 

челядькотыр ва дорӧ. Воим Ерӧ-ёль вом дорӧ (миянсянь ма
тын). Видз вылысь аддзи пелысиіой, босьті сійӧс бедь пыдди.

— Вайӧ купайтчамӧй, — шуис кодкӧ.
Ставӧн сэтчӧ ызйим. Пӧрччысим, пырим ӧльӧ, ляпкыдик 

гобльӧгӧ. Сизь курьяӧн шусьӧ. Кутім тёльӧдчыны-бызӧдчыны. 
Варччыны некод оз куж, ставным ар квайт-сизима челядь.

— Коді лысьтас мӧдарас варччыны? — юаліс Зинук Ми
кулай.

— Но, татшӧм векньыдикинтіыд нӧ мый? — шуи ме. 
Босьті пелысшой да ылысянь ӧддзӧдчӧмӧн и чеччышті ёляд, 
бузгыси шӧрас кымын. Сувті — кокӧй оз судз! Пелысӧс шы
биті, ачым вӧйи пыдӧсӧдзыс. Вом тупкӧса, тӧда: ваын лолав
ны оз позь, тшӧкмунан. Сэк став олӧмӧй дум вылӧ усьліс. 
Мый нӧ керны? Воя ӧд, буракӧ? — повзьӧмӧн мӧвпала. Пы
дӧссӧ киӧн нямрала ӧтарӧ малышта — быттьӧ вывлань кайӧ

муыс, мӧдарӧ видла — увлань, нӧшта пыдӧджык лэччӧ. Ме 
бауӧн кысси вывлань. Дзикӧдз нин пӧдны пондылі, да друг 
юрӧй мыччысис васьыс... Уп! — вӧлисти лолыштіс Сувті, а 
ваыс сӧмын пидзӧсӧдз и лои. Важӧн нин эськӧ колӧма сувт
ны, да мыйӧн нӧ тӧдан?.. Бӧр варччыны эг нин лысьт. Тӧва- 
рышъяслы тшӧкті, мед найӧ кытшовтасны поскӧдыс да ваяс
ны менсьым паськӧмӧс, ачым пукси ёль бокас да куті 
виччысьны найӧс. Менӧ тӧварышъяс ылӧдісны: кайӧмаӧсь 
веськыда гортас да висьталӧмаӧсь мамӧлы. Ме пасьтӧг локті 
гортӧ, ёль пӧлӧн да карта сайясті, звӧзӧд пыри сарайӧ. Тіра
ла, веськыда — пола нӧйтӧмысь, ог лысьт керкаам пырны.

36



Сарайӧ петіс мамӧ. Аддзис менӧ да бура и шлачкӧдіс вӧсньы
дик ньӧрйӧн купайтчӧмысь. Дивъя  и ньӧръявны сэки менӧ 
вӧлі: пасьтӧм, эз нин ковмы дӧрӧмъяс пескыльтны — дась яй 
кучикад, майбыр, шлачӧд сӧмын.

В. Савин.
© пӧдны кут лі — тонуть стал 

К пелысшой — старое весло 
Пырта гобльӧгӧ — в яму
сёрниӧ

тшӧкмунан — захлебнёшься 
нямрала — мну 
ньӧрйӧн — вицей 
дивъя — легко

Кыдзи кутліс вӧйны ичӧтик Виттор?
Мый вӧчисны Витторлӧн ёртъясыс?

Лӧсьӧдӧй ӧта-мӧд костын сёрни.
а) Виттор да ёртъяс костын (паськӧм коригӧн).
б) Челядь да Витторлӧн мам костын.
в) Виттор да мам костын.

дзолядыр
/ \  / \  / \  

Мыйӧ? ----------  ёляд, керка ям, гортас.

ичӧтдыр

21 удж. Корсям "Купайтчигӧн" висьтысь пыран падежа 
эмакывъяс.

Висьталам ӧта-мӧдлы челядьдырся олӧм йылысь.

Восьтам вежӧртассӧ тайӧ шусьӧгъяс л ысь.
Вильыш мортлы пыр сюрӧ.
Вильыш мортлы унджык сюрӧ.

Каллистрат Фалалеевич Жаков
(1866 — 1926)

Каллистрат Жаков чужліс Выльгорт сиктса Давпон грез
дын. Батьыс — Фалалей Иванович — пыр серпасавліс вичко 
ӧбразъяс, а мамыс — Устинья Осиповна — быдтіс челядьсӧ.

Каллистрат чужис семьяын дас ӧтиӧд ка
гаӧн. Мамыс сылы кӧсйис сетны Иван ним, 
а поп госа кинас вичкоса календар лис
талігмоз чӧвтӧма: "Кымын нимыс сьӧкыд, 
сымын ыджыд мывкыда морт лоас!"

Тайӧ авъя мортыс быдмис Россияса ни
малана учёнӧйӧдз да гижысьӧдз, пыдди 
пуктана мортӧдз.

Чужан муын Каллистрат Жаковлӧн 
петіс сӧдз коми кыв вылын эпическӧй по
эма "Биармия".

Биармия.
(юкӧн)

Уна Енмыс, Югыдмортӧй,
Миян кӧдзыд войвыв муын —
Дзик быд пуын и быд изйын 
Олӧ Ен!
А сюмӧд дозйын 
Олӧ Вӧршуд — керка пытшкысь 
Шудсӧ видзысь-дорйысь Енмыс!
Шева быдлаын жӧ олӧ —
Пуысь,изйысь сійӧ письтӧ,
Сэсся пемӧсъясӧ, йӧзӧ 
Овмӧдчӧ — тадз Енмыс ёрлӧ 
Йӧзӧс, пемӧсъясӧс частӧ...

Мортлӧн лолын Орт на олӧ,
Мортлӧн пӧлыс — вӧтӧн волӧ 
Сійӧ морт дорӧ, и шӧйтӧ 
Ортыд быдлаті; дзик ставсӧ 
Мӧвпъяс-кӧсйӧмъяссӧ йӧзлысь 
Сійӧ кылӧ-тӧдӧ... Морткӧд
Оз быр сійӧ — мортыд кулӧ,
Ортыд помтӧг вермӧ овны...

К. Жаков, комиӧдіс М. Елькин.

Мортысь торйӧдчӧма орт. Сиктын олысьяслысь тшӧкыда 
кывлан: "Талун миян чомӧр]'' Важӧн висервожсаяс сырса- 
ясысъ идралӧм нянь му вылӧ вӧчлісны чом и удж помасьӧм 
бӧрын пуктывлісны сэтчӧ ид рок. И ид рок дорӧ сынӧд ысь 
корлісны кулӧм кӧзяинлысь "ловсӧ", "ортсӧ", медым сійӧ 
сынӧдас эз лэбав тшыгйӧн, а пыраліс сёйны ид роксӧ. Сідзкӧ, 
чомйӧ ид рок дорӧ воиійӧ сибӧдлыны кулӧм мортлысь ловсӧ. 
Со тадзи артмӧма выль кыв: "чомӧр" — ортлӧн чом. Вунӧдан 
кӧ ортъясӧс воиійӧ сибӧдны, буртор тэ эн виччысь.Тӧждысян 
кӧ ортъяс, вӧсна, найӧ ловъяяслы ваясны вын да бур олӧм.

орт К —► а морт

орт — дух, душа человека, призрак, двойник 
К к  чомӧр — шалаш духа,

Пы̂та праздник окончания работы
сернио сырсаясысъ — из жердей

воиійӧ сибӧдны — пригласить к номинальнӧй
трапезе

22 удж.К. Жаковлӧн "Биармия" коми эпос юкӧнысь кор
сям эмакывъяс да пуктам на дорӧ юалӧмъяс, тӧдмалам па- 
дежсӧ.

13 ПЕТАН П А ДЕЖ
■

Петан падежа эмакыв вочавидзӧ кодысь? (из ко
го?) (Ӧдяысь), мыйысь? (из чего?) (сюмӧдысь, сю- 
мӧдсьым, сюмӧдсьыд, сюмӧдсьыс) юалӧмъяс вылӧ.

Оля талун гортын. Нывкалӧн висьӧ гор
шыс. Сы ордӧ пырисны Вина да Марина.

— Позьӧ пырны керкаӧ да видлыны Оляӧс?
— Позьӧ, пырӧй. Сійӧ крӧватьын куйлӧ, — шуис Олялӧн 

мамыс.
— Оля, ме тэныд козин вылӧ вайи сюмӧдысь вӧчӧм си

кӧтш, — шуис Марина да перйис зептсьыс ичӧтик козин.
— А ме тэныд сёйысь вӧчӧм мольяс дасьті...
— Аттьӧ, нывъяс! Ме пукта найӧс аслам сюмӧд кудйӧ. 
Сэсся нывъяс дыр на варовитісны. Ӧдяысь налӧн зэв ёна

бырӧма гажыс.

мольяс — бусинки
кудйӧ — в ларец
бырӧма гажыс — соскучились

Кодысь?

Мыйысь ?

Оляысь
.. / Ч  сюмӧдысь

зе п т ы д
кудсь^м
гортсьыд

Кодысь бырис гажыс Викалӧн да Мариналӧн? 
Мыйысь найӧ вӧчисны козинъяссӧ нывъёртыслы?

23 удж. Лыддям да висьталам, кутшӧм сёрникузяын пе
тан падежа эмакыв индӧ:

а) предметлӧн кытыськӧ петӧм вылӧ,
б) мыйысь вӧчӧма предметсӧ,
в) лоӧмторлӧн помка вылӧ,
г) ӧти предмет мӧдкӧд орччӧдӧм вылӧ.

Коми йӧз челядьлы кудельысь вӧчавлісны аканьяс. Ке
пысь кыӧны вурунысь. Тшактӧ корсь вӧрысь. Рытнас вӧрысь 
локтісны кыйсьысьяс. Зэрысь челядь дзебсисны лэбулӧ. Кӧ
дзыд васьыс Олялӧн висьмис горшыс. Руч мудерджык кӧин
ысь, а ош ёнджык йӧраысь.

М АТЫСТЧАН П А ДЕЖ

Матыстчан падежа эмакыв вочавидзӧ кодлань? 
(к кому?) (йӧзлань), мыйлань? (к чему?) (гортлань) 
юалӧмъяс вылӧ.

Кор гортлань локтан ылі туйысь,
Сэк сьӧлӧм вылад сэтшӧм бур.
Йӧз муын бырӧ гажыд гортысь,
Ас йӧзлань вайӧдӧ век пыр.

Н. Щукин.

Код лань? ----------  йӧз лань
Мыи ланьт----------  горт лань

Лыддям "Алӧй лента" романысь юкӧн да корсям матыст
чан падежа эмакывъяс.

Алӧй лента.
(юкӧн)

Мишка муніс корсьны Ильяӧс, но бӧр ковмис бергӧдчы
ны вӧр керкалань. Мӧдіс рӧмдыны нин да, кыліс сэк жӧ 
горзӧм шы.

— Илья, тайӧ миян Илья... — аслыс шуис Мишка.
Ылісянь тыдовтчис Илья да кутіс матыстчыны Мишкалань.
— Илья, ме тані!.. Лок керкалань!.. Тӧрыт рытнас тэ волін?
— Тӧрыт? Да ...
— Час ме пачсӧ ломтыиіта.
Илья бергӧдчис лазланъ да перйис сэтысь тулансӧ:
— Со этайӧ бӧрся кык лун  чӧж вӧтлыси!
— О, тайӧ ёна нин и пӧрысь! — дона зверлань нюжӧдіс 

кисӧ Мишка.
В. Юхнин.

рӧмдыны — смеркаться 
ломтышта — затоплю 
лазланъ  — к лузану, к одежде охотника 
тулансӧ — куницу 
кык лун чӧж — в течение двух дней

24 удж. Лӧсьӧдам дзугӧм сёрникузяяссӧ.

Унджык, пӧрысьлань, куим, содӧ, вежӧрыд, пӧв.
Гортлань, ӧдйӧ, том, котӧртӧ, ныв.

25 удж. Корсям татшӧм вежӧртас вылӧ индысь эмакывъяс:

а) предмет дорӧ матыстчӧм,
б) кад.

Рытланьыс Ильялӧн заводитіс тырны кыйсян нопйыс. 
Мишка полӧмӧн матыстчис вӧр керкалань. Таво водз мӧдӧд
чисны лунвывлань дзодзӧгъяс. Пажын лань ёнджыка мӧдіс 
кымрасьны енэжыс.

26 удж. Содтам юалӧмъяс вылӧ колана падежын эма
кывъяс да лӧсьӧдам висьт.

Пырта
сёрниӧ

Вӧрӧ ветлӧм.

Коля да Ёгор мӧдӧдчисны (кытчӧ?). Ёртъяс матыстчисны 
(мыйлань?). Налы сюраліс (мый?). Коля веськӧдчис (мый
лань?). Ёгор уськӧдчис еджыд (мыйлань?). Кыліс трачмунӧм 
шы. Зонкаяс повзисны да шыбитчисны котӧртны (мый
лань?). Челядь бӧрся вӧтчис (коді?).

уськӧдчис шыбитчис

27 удж. Тӧдмалам да серпасалам нӧдкывсӧ.

Олӧ сійӧ парма шӧрын,
Джуджыд козъя пемыд вӧрын. 
Тяпкӧ-сёйӧ сэтӧн чӧд,
Вомыс ставнас овлӧ сьӧд.
Сиктлань волӧ сёйны зӧр,
Радейтӧ зэв юмов кӧр.

Юшкое.

15 ы л ы с т ч а н  п а д е ж

Ылыстчан падежа эмакыв вочавидзӧ кодсянь? 
(от кого?) (бать-мамсянь), мыйсянь? (от чего?) 
(арӧссянь, Занульесянь) юалӧмъяс вылӧ.

Василий Васильевич Юхнин.
(1906 — 1960)

Василий Юхнин чужліс Занулье сик
тын, уна челядя семьяын. Чой-вок пӧвстын 
сійӧ вӧлі медыджыдӧн. Сизим арӧссянь 
сылы ковмис уджавны гырысьяскӧд ӧтвы
лысь, отсасьны ай-мамлы. Батьыскӧд кыс
калӧ Занульесянь Кебраӧдз сӧвтас. 
Ичӧтсяньыс батьыс новлӧдлӧ сьӧрсьыс ур 
да чери кыйны. Бать-мамсяньыс Василей- 
лы вуджӧма зільлуныс  да киподтуйыс. 
Дас арӧссянь кужис нин гӧрны да керка 

тш упны. Сьӧлӧмсяньыс кыліс вӧр-валысь лов шысӧ, 
йиджтіс ас вир-яйӧ сылысь мичлунсӧ. Кыпыда велӧдчис 
школаын, радейтіс ас чужан кыв.

йиджтіс —► С-*— сӧдзтіс



сӧвтас — груз 
сьӧрсьыс — с собой 
зільлуныс — старание 
киподтуйыс — мастерство 
тшупны  — рубить 
лов шысӧ — дыхание 
йиджтіс — пропитал

Кодсянь? ---------- бать-мамсянь
Мыйсянь?----------  арӧссянь

28 удж. Корсям висьтысь ылыстчан падежа татшӧм 
вежӧртас петкӧдлысь эмакывъяс: 

а) места, б) кад, в) морт вылӧ.

29 удж. Лӧсьӧдам сёрникузяяс ылыстчан падежа эма
кывъяс отсӧгӧн.

Карсянь, ичиньсянь, вежаньсянь, вичкосянь, нӧрыссянь, 
ыбсянь, арсянь, войсянь, тӧрытсянь, ёрдсянь.

Восьтам вежӧртассӧ: ёрт, ёрд.

30 удж. Серпасъяс серти лӧсьӧдам ӧтувъя висьт, пыртам 
сёрникузяясӧ ылыстчан падежа эмакывъяс. Висьтлы нимсӧ 
сетам асьным.

Отсӧг вылӧ кывъяс: юсянь, лагерсянь, бать-мамсянь, чой- 
воксянь, гортсянь, Москвасянь, ылі войвывсянь, Вочсянь, 
совхозсянь, Выльгортсянь, челядьсянь, му вывсянь, Изьва- 
сянь, Бӧрсянь, туйсянь.

Мыйла тадзи шуам?
Сьӧлӧмсяньыс удж бердӧ кутчысис. 
Асывсяньыс сёр рытӧдз муркӧдчӧ. 
Юрсяньыд да кок улӧдзыд чолӧм.

чолом кымосон копыртчӧм

Енэжсяньыс да муӧдзыс копыр. 
Вежавидзӧмӧн копыртчывны:
— кодлыськӧ мыйкӧ сідз корны,
— мырдӧн корны,
— гырысь йӧзлы норасьны, висьтасьны,
— юрӧн муӧ инмӧдчыны.

К к  кымӧс — чело (лӧб).
Пырта 
сёрниӧ

ВУДЖ АН П А ДЕЖ

Вуджан падежа эмакыв вочавидзӧ мыйті? 
(шӧрті) мыйӧд? (по чему?), (ваӧд) юалӧмъяс вылӧ.

Шор дорын.
Вера да Коля чукӧртісны пӧлянъяс вылӧ гум. Пості ву

джигӧн Колялӧн гылалісны зепсьыс гум пӧлянъясыс. Зонка 
уськӧдчис пӧлянъяс бӧрся да кутіс кевны шӧрті. Шорас ваыс 
вӧлі пидзӧсӧдз. А Вера котраліс кыркӧтшӧдыс да горзіс Колялы:

Ӧзынсянъыс, Коля, кутав! Ваӧд котӧртны, вӧтӧдны гумъястӧ 
сьӧкыд! Чоя-вока ваӧ келӧмӧн ӧзынсянь куталісны  гумъяссӧ.

кевны — брести
ӧзынсянъыс — со стоянки для лодок, с причала 
кутав — лови, собирай 
келӧмӧн — переходя вброд 
куталісны  — ловили

------ шӧрті, пості
М ыйӧд?---------- ваӧд

Вера да Коля нимкодясисны гумъясӧн.
— Коля, кыдзи вӧчны гумсьыс пӧлянсӧ?

— Вера, видзӧдлы, кымын тшупӧд гум вылас!
— Аддза!
— Кымын тшупӧд, сы мында и пӧлян позьӧ вӧчны.

/ \
Л/ІЧтй'гі 9

— А кыдзи?
— Гӧрӧдсӧ вӧрӧдтӧг быд тшупӧд вундӧны лэчыд пуртӧн.
— Мыйла оз позь вундыны веськыда гӧрӧдтіыс?
— Быд гӧрӧд кутӧ пӧлпилысь шысӧ. Быд гӧрӧдлӧн аслас 

шы. А вевдортіыс вӧлыштӧны пуртӧн, медым пӧляныс лӧсьы
да пукаліс вом дорын да мичаа петіс сылӧн шыыс. Со тэныд 
и пӧлян! Чукӧрт шыяссӧ!

Вочавидзам.
Мый вылӧ шогмӧ гум?
Кыдзи вӧчӧны гум пӧлян?
Кӧні ворсӧны гум пӧлянъясӧн?
Мыйысь нӧшта позьӧ вӧчны пӧлян?

Бадь пу пӧлян.
1.

Быдтор кужысь пӧльӧй 
Вӧчис бадь пу пӧлян.
Шыыс ылӧдз кылӧ,
Колип ногӧн сьылӧ:
Чив-чив-чив да 
Ту-ту-ту,
Садьмы вӧр-ва,
Садьмы му.

2 .
Асывнас ме чечча,
Эжва дорӧ лэчча.
Лэчыд пӧлян горсьыс 
Аслам лолӧй ворсӧ:
Чив-чив-чив да 
Ту-ту-ту,
Садьмы вӧр-ва,
Садьмы му.

Пӧлянӧйлӧн гӧлӧс 
Вуджӧ мӧдлапӧлӧдз,
Лэбзьӧ ылӧ-ылӧ,
Качӧ вылӧ-вылӧ:
Чив-чив-чив да 
Ту-ту-ту,
Садьмы вӧр-ва,
Садьмы му.

А. Ванеев.

ЗІ удж. А. Ванеев "Бадь пу пӧлян" кывбур серти лӧсьӧдам 
юалӧмъяс сетӧм кывъясӧн :

Кутшӧм? Кытчӧдз? Кыдзи? Кор? Кытчӧ? Мый вӧчӧ?

17 ^  ВОАН П А Д ЕЖ

Воан падежа эмакыв вочавидзӧ кодӧдз? (до кого?) 
(ёртӧдз), мыйӧдз? (до чего?) (гортӧдз) юалӧмъяс вылӧ.

3.

Локті ёртӧдз ыджыд могӧн —
Юкся радлунӧн, ог шогӧн.
Эг на удит воны гортӧдз,
Бара гажӧй быри ёртысь.
Мыйла тадзсӧ — гӧгӧрвоан,
Ӧд падежлӧн нимыс — воан.

Н. Щукин, В.Попов.
могӧн — с целью 
шогӧн — печалью 
юкся — делюсь 
гажӧй быри — соскучился

Кодӧдз?
Мыйӧдз?

..ертодз
гортӧдз

32 удж. Лӧсьӧдам сёрникузяяс сетӧм серпасъяс серти.

+ одз

ЗЗ удж. Сетӧм сёрникузяясӧ содталам эмакывъяс колана 
падежын.

Дышлы ...ӧдз нянь оз вайны. ...ӧдз уджалан — сьӧкыд 
асылын чеччыны. ...ӧдз воны — колӧ уна да дыр велӧдчыны.

Отсӧг вылӧ кывъяс: профессор, паччӧр, вой.

Тӧдмалам нӧдкывсӧ да серпасалам.
Зэрӧм бӧрын енэжтасӧдз 
Ӧшйӧ джынъя мича асык.
Сизим рӧма ыджыд кӧшӧн 
Васӧ юӧ

! И ■

ЭМАКЫВЛӦН АСАЛАН- 
ИНДАН СУФФИКСЪЯС

Эмакыв вермӧ босьтны ас дінӧ асалан-индан 
суффиксъяс. Тайӧ суффиксъяс петкӧдлӧны, ӧти-кӧ, 
асалысъӧс, кодлӧн эм шуана предметыс, мӧд-кӧ, колана 
стӧчмӧданторсӧ.

Нимтан падеж.

Ӧтка асалысь.
1 морт 2 морт 3 морт

Менам керкаӧй Тэнад керкаыд Сылӧн керкаыс
Уна асалысь.

1 морт 2 морт 3 морт
Миян керканым Тіян керканыд Налӧн керканыс

— Тамара, кӧні тэнад керкаыд ?
— Вася, со менам керкаӧй кыр йылас.
— А Розалӧн кӧні керкаыс ?

— Вася, миян кыкнаннымлӧн керканым кыр йылас.
— Сідзкӧ, тіян кыкнанныдлӧн керканыд нӧрыс вылын.
— А Вадим вокыдлӧн да Поля ичиньыдлӧн кӧні керканыс?
— Налӧн керканыс нӧрыс улас.

асалысъӧс — обладателя
миян кыкнаннымлӧн  — у нас обеих
тіян кыкнанныдлӧн  — у вас обеих

кыр нӧрыс

51



Керан, керанторъя, ина, петан да пыран падежъясын 
падеж да асалан-индан суффиксъяс йитчӧны.

Ӧтка асалысь.
1 морт 2 морт 3 морт
вокӧс б о к т ӧ воксӧ

Керан моего брата твоего брата его(её)брата
Винительный керкаӧс керкатӧ керкасӧ

мой дом твой дом его(её)дом
вокнам вокнад Бокнас

Керанторъя моим братом твоим братом его(её)братом
Творительный керканам керканад керканас

моим дӧмӧм твоим дӧмӧм его(её) дӧмӧм
Ина керкаам керкаад керкаас
Местный в моем доме в твоем доме в его (ее) доме
Петан керкасьым керкасьыд керкасьыс
Исходный из моего дома из твоего дома из его(ее) дома
Пыран керкаам керкаад керкаас
Вступительный в мой дом в твой дом в его(ее) дом

Уна асалысь.
1 морт 2 морт 3 морт
вокнымӧс вокнытӧ вокнысӧ

Керан нашего брата вашего брата их брата
Винительный керканымӧс керканытӧ керканысӧ

наш дом ваш дом их дом
Керанторъя керкананым керкананыд керкананыс
Творительный нашим дӧмӧм вашим дӧмӧм их дӧмӧм
Ина керкааным керкааныд керкааныс
Местный в нашем доме в вашем доме в их доме
Петан керкасьыным керкасьыныд керкасьыныс
Исходный из нашего дома из вашего дома из их дома
Пыран керкааным керкааныд керкааныс
Вступительный в наш дом в ваш дом в их дом

34 удж. Тӧдмасям невестаӧс сетан обрядӧн, корсям 
сэтысь таблица серти эмакывлысь асалан-индан суффиксъяс.

Каризна.
Рытъявылыс йӧзыс чукӧртчасны верӧс сайӧ петысь 

нывлӧн керкаас да асланыс сьыланкывъяснаныс нормӧдӧны 
сьӧлӧмнысӧ мича нывлысь да рытпукысъяслысъ. Сиктса ичӧт 
войтырыс окотапырысь виччысьӧны вежаньӧн мусаник 
нывлы юркытш козьналӧмсӧ. Нор сьӧлӧма ныв босьтӧ ас 
кинас юрсьыс бисерӧн кыӧм юркытшсӧ да пуктӧ вежанывлы. 
Матича улын став рӧднаныс сулалысьяс виччысьӧны 
кыкнаннысӧ бур кывйӧн ошкӧм да бурсиӧм вылӧ. Сэк верӧс 
сайӧ петысь ныв шог мылнас лыддьӧдлӧ:

Дзебсяс тай менам шондіанӧй,
Пуксяс тай менам кыаанӧй.
Сідз тай дзебсяс 
Ныл олӧманӧй 
Шондіанӧй бӧрысь,
Кыаанӧй бӧрысь.

Видз жӧ тэ менам, донаанӧй,
Бисера юркытшансӧ 
Дзик кымӧс весьтад да 
Юрдзиб вылад.
Кыдз тайӧ бисера юркытшсӧ 
Видз ассьыд бур нимтӧ да 
Сюсь мывкыдлун™.

Невеста петкӧдлӧ вежанывлы, мый юркытштӧ оз ков 
лэдзны ни синкым, ни балябӧж улӧ, а новлыны сӧмын юр 
кытш гӧгӧр. Тадзи кутӧны да оз воштыны ассьыныс, 
мывкыдлунсӧ да мичлунсӧ, ныв нимсӧ, оз янӧдны ассьыныс 
чужӧмсӧ.

Сэсся рӧдвужсьыныс кодкӧ босьтчӧ лыддьӧдлыны:
Югыдлунанӧй,
Тӧлзяс тай, тӧлзяс 
Ныв олӧманӧйыд 
Войтӧлаӧй йылӧ.

Каяс тай, каяс 
Регыд керкасьыныд 
Пывсян тшын йылӧ,
Пывсян чад йылӧ.

Татшӧм кывъяс бӧрын невеста заводитӧ нораа бӧрдны, 
а вежаныв чеччӧ улӧс вылысь да шыӧдчӧ вежань дорас:

Муса вежаньӧй,
Бур туй вылӧ менӧ пуксьӧдысьӧй,
Юр вывсянь да кок улӧдзыд копыр 
Мича козинсьыд дай дон кывъяссьыд.

(Архивысь, Летка)

каризна — девичник
нормӧдны — растрогать сердце, навеять грусть 

Сёрниӧ рытпукысъяслысъ — участников посиделок 
нор сьӧлӧма — жалостливая, растроганная 
шог мылнас — печальной мелодией 
юрдзиб — макушка головы 
юркытш — головной убор, повязка 
югыдлунанӧй — ясноденная
бур туй вылӧ менӧ пуксьӧдысьӧй — наставница моя

Мыйла чукӧртчывлыны том йӧзыс рытъявылыс?
Мый сэк пыр виччысьӧны посни войтырыс?
Кыдзи водзын новлісны юркытшсӧ?
Мыйла вежанывъяс пыдди пуктывлісны вежаньсӧ?

вежаныв вежа ныв

35 удж. Коми кы втэчасъясӧ  кужӧмӧн вежам роч 
кывъясӧн.

Кокыд дженьыд.
Киыс кресталӧма.
Кӧзяиныс абу.
Кывнас мавтыштас.
Садьыс бырӧ, кодкӧ кӧ локтӧ. 
Синмӧй ывлаас кольӧма. 
Эбӧссьыс усьӧма.
Яндзимыс тырмас.

Бездельник.
Бесхозный.
Опоздал.
Ослеп.
Льстит.
Радуется.
Наглый.
Устал.

Берба-баля лунӧ.
Берба луныд — вӧр-ваыдлӧн ловзян пас, 

тулысыдлӧн воан кад.
Коми войтырыд бербатӧ лыддьывлісны 

вежа пуӧн. Йӧзыс шулісны, кутшӧм бербаыс 
артмас, сэтшӧм и воыс лоас. Берба-баляыс 
розъя—бур во водзын, берба-баляыс кос— 
лёк во водзын.

И йӧзыс татшӧм видзӧдлассӧ пыдди 
пуктывлісны.

Вичкоын вежӧдӧм берба вожсӧ вайлісны 
гортаныс, пуктылісны ен ув пелъӧсаныс.
Эскывлісны бербалӧн бурдӧдчан выныслы. Аньяс берба 
Бӧжнас кокньыдика шлачкӧдлісны челядьнысӧ да шуавлісны 
нимкыв:

"Берба-баля дзоридзыс моз быдмыны-туны,
Нэм чӧжыд мича вынӧн сӧвмыны-ёнмыны!"
Тулыснас луд вылӧ поданысӧ лэдзалігӧн аньяс 

инмӧдчывлісны наӧ берба вожъяснаныс да шуавлісны: 
"Берба-баля, видз менсьым пемӧсӧс 
кок йывсьыс усьӧмысь да кӧин-ош косялӧмысь."

берба-баля — ива
ловзян пас — знак оживления
розъя — с кистями
видзӧдлассӧ — приметы, взгляды
пыдди пуктывлісны  — почитали
вичкоын — в церкви
ен ув пелъӧсаныс —в красный угол (в божницу)
поданысӧ — домашний скӧт
пемӧсӧс — животное
инмӧдчывлісны  — касались
видз — береги
кок йывсьыс усьӧмысь -  от падежа, от смерти

кок йывсьыс усьны ловзьыны

Мыйла берба-балясӧ йӧзыс шулісны вежаӧн?
Кыдзи эскывлісны берба-баля вынлы?

36 удж. Гижам шусьӧгъяссӧ, чутъяс пыддиыс эма- 
кывъясӧ содталам лӧсялана асалан-индан суффиксъяс.

Кыйтӧм дозмӧр... шыд он пу.
Йӧла мӧск... выйӧн лысьтӧ.
Тусь... пызьыд лоӧ нин.
Сьӧла лэчкӧ ошк... оз шед.
Куш ки... сійӧс он босьт.

37 удж. Тӧдмалам нӧдкывъяссӧ да серпасалам. 

Чойыс локтас вок ордас гӧститны, а вокыс пышъяс. 

Ыжыс лыдтӧм, муыс мерайттӧм.

Ичӧт мӧскыс, а йӧлыс оз бырлы.

; КИПОДТУЯ йӧз
КЫ ВБӦР

Кывбӧр — сёрникузяын кывъяссӧ йитан кывсикас.

перевод -ын -ӧ -ысь
сай за сайын сайӧ сайысь
дор край, при дорын дорӧ дорысь
выв верх вылын вылӧ вылысь
ув низ улын улӧ улысь

пытш внутрь пытшкын пытшкӧ пытшкысь
йыв остриё йылын йылӧ йылысь
водз перед водзын водзӧ водзысь
бӧр зад бӧрын бӧрӧ бӧрысь

Тайӧ кывбӧръяс босьтӧны падежа суффиксъяс, 
ин да кад.

петкӧдлӧны

Ыджыд вежӧра да киподтуя морт.

Сыктывкар дорын эм Выльгорт сикт. Тані олӧ мича ки
подтуя бурдӧдчысь — Владимир Васильевич Киселёв.

Ичӧт дырйиыс Володя тшӧкыда пукавліс пызан сайын, 
кабалаысь вӧчавліс быдсяма кипом уджсӧ: пон, кань, пыж, 
лэбач и сідз водзӧ.

Сы ки улысь петавлісны и мича серпасъяс. Вӧчасигӧн ву
нӧдліс ёртъяскӧд ворсӧм йылысь. Бурджыка вӧчӧмсӧ видзис 
куд пытшкын. Кудсӧ видзис вольпась улын, медым некод эз 
аддзы да эз вӧрӧд. Тадзи содіс да кыпаліс сылӧн муслуныс 
кипом удж дорӧ.

Со Володя лои нин бурдӧдчысьӧн, а кипом уджсӧ эз вер
мы вунӧдны. Уджъяс сертиыс тӧдчис сылӧн мывкыдлуныс да 
сямлуныс. Гортас сылӧн джаджъяс вылын эм быдсяма вӧ
чӧмторйыс.

Володя тшӧкыда ноксьӧ челядь дорын, велӧдӧ найӧс вӧ
чавны сюмӧдысь да пуысь дозмук, кабалаысь нюклялӧм  пе-

киподтуя — мастерӧвӧй 
кипом уджсӧ — ручную работу 
вольпась — постель 
мывкыдлуныс — ум, талант 
сямлуньіс — мастерство 
тшӧкыда — часто 
нюклялӧм  — согнутые

ыдж ы д вежӧра да киподтуя морт"висьтысь корсям ин 
петкӧдлысь кывбӧра эмакывъяс.

Восьтам вежӧртассӧ сетӧм кывъяслысь: кипом удж, ки
подтуя.

Кӧні видзис ассьыс вӧчӧмторъяссӧ Володя?
Мый ті тӧдмалінныд киподтуя морт йылысь?

Быд ичӧт удж куж вӧчны ыджыд сямӧн!

— Чолӧм, челядь!
— Видза оланныд, Семён Ильич!
— Пуксьӧй, челядьпиян, пызан сайӧ, ӧшинь 

дорӧ матӧджык. Сюмӧд улӧ пуктӧй пӧв, медым шӧрасигӧн энӧ 
вундалӧй пызансӧ. Аддза: тіянлы ёна кажитчӧ пуртӧн вундась
ны...

— Сёмён Ильич, позьӧ пуксьыны тіян дорӧ матӧджык, 
ме омӧля аддза вӧчанторсӧ.

— Позьӧ, матыстчы ме дорӧ. Талун кутам велӧдчыны 
вӧчны сюмӧд сюр. Вундалӧм  сюмӧд дзав пӧлӧн шыранӧн во

мӧс да лэбач.

К К
Пырта
сёрниӧ

чам пиньяс. Заводитам гартлыны вундӧм дзавсӧ. Дзавсӧ гарт- 
лам кытшӧн, медым бокъясыс неуна водісны ӧта-мӧд вылас. 
Тадзи сюрыс вочасӧн паськалӧ.

— Позьӧ сюр пытшкас сюйны бадь ув? — юаліс Степан.
— Видлы, гашкӧ, шыыс мыладжык лоас. Степанлы зэв 

ёна кажитчӧ аслас уджыс. Сійӧ сюр вылас удитӧма нин 
вӧчны мича серъяс.

— Мыйла тэ, Степук, серпасалін сюр йывсӧ? — юаліс Се
мён Ильич.

— Пасйи, медым сійӧ менам вӧлі мичаджык...

Мый позьӧ вӧчны сюмӧдысь?

38 удж. Висьталам ӧта-мӧдлы, кыдзи Семён Ильич 
велӧдіс вӧчны сюмӧд сюр.

Отсӧг вылӧ босьтам фотоальбом "Коми йӧзкостса искусст
во", 133-134 серпасъяс.

Пырта
сёрниӧсерниӧ

шыранӧн — ножницей 
вундалӧм  — отрезанные 
сер — узор, резьба

иыл^с
, — из-за, из

Кытысь?
вы лысь^— с, со
пытшкысь — из/ \пиысь — из

*ісь — от
сь — из-под, из

59



Паджгаса мастер.

Паджга сайысь, Ньылідза пӧчино
кысь петавліс киподтуя морт — Семён 
Ильич Оверин. Дас вок пытшкысь сійӧ 
вӧлӧма медічӧтӧн. Ш колаын бура 

и  велӧдчис, помаліс сизим класс, а сэсся 
Ц уджаліс колхозын.

Великӧй Отечественнӧй война кадӧ 
*  квайт вок мунісны вӧрӧгъяскӧд тыш 

вылӧ. Вокъяс пиысь воисны гортӧ
ловйӧн сӧмын кыкӧн. Война вылысь мӧд вокыс воис сьӧкыд 
дойясӧн да регыдӧн и кувсис.

Батьыс Семенӧс ичӧтсяньыс на велӧдіс вӧчны дадь, додь, 
сюмӧд дозмук, пу пельса да уна мукӧдтор. Пу дозмукыс арт
мывлӧ бать дорысь бурджыка.

Пенсия вылӧ петтӧдз Семён Ильич нуӧдіс Паджга сиктса 
школаын киподтуй сӧвмӧдан урокъяс. Сы кипод улысь петіс 
уна мича да пельк дозмук. Бур уджысь сылы сетісны эзысь 
пас да йӧзкостса мастерлысь лауреат ним.

Мыйла Семён Ильичӧс шулісны киподтуя мортӧн? Индам 
ин петкӧдлысь кывбӧръяса эмакывъяс. Висьталам тӧдса ки
подтуя морт йылысь.

Висьтысь корсям эмакывъяс да тӧдмалам падежсӧ.

вӧрӧгъяскӧд — с врагами 
ловйӧн — живым

Пырта
сёрниӧ дойясӧн — с ранениями 

эзысь пас — серебряный знак 
пельк — аккуратный 
йӧзкостса — народный

/ Ч
Кытысь? кипод улысь 

война выліас

39 удж. Пуктам кывбӧръяссӧ.

Йӧз сьылі ... эн велӧдчы иславны. Йӧз олӧм ... эн вежав. 
Шонді кымӧр ... пырӧ, кытш пыр видзӧдчӧ — кузя зэр во
дзын.

Корӧсь чегъялӧм.

Важӧн Иван лунлы паныд коми йӧз пывсьылісны выль 
корӧсьӧн. Колян вося корӧсьсӧ кольлісны подаяслы вольӧс 
вылӧ. Шулісны, мый важ корӧсьлӧн абу нин выныс. Олӧма 
йӧз висьталӧны, мый Иван лун кежлӧ тырвыйӧ нин 
чукӧрмӧ кыдз пу корйӧ мортӧс веськӧдан выныс.

Кыдз пу вожъяссӧ вундавлісны вӧрын квайтымын-сизим- 
дас сантиметра кузьта. Гортӧ вайлісны нӧбъясӧн. Гортын ки- 
тырӧ чабыртӧмӧн тэчлісны корӧсьӧ. Пывсьӧм водзвылын 
содтывлісны корӧсьӧ горадзуль, лудік турун да пелысь вож. 
Корӧсь шӧрӧдыс пысавлыны  кыдз пу вож да некымынысь то
пыда гартыштлісны за 
бердтіыс. Дінтіыс кузь
джыка петӧм вожъяссӧ 
керыштлісны черӧн.
Корӧсьсӧ гозйӧдлісны да 
ӧшӧдлісны сарайӧ кось
тыны. Ас кадӧ вундӧм 
корӧсь мичаа косьмывліс 
да дыр кад чӧж кольліс 
вежӧн. Выль корӧсьӧн 
пывсигӧн шуавлісны 
нимкывъяс, корисны 
дзоньвидзалун.

Пывсьӧм бӧрын ӧтилаын корӧсьсӧ шыбитлісны юӧ, а 
мӧдлаын — лэбулӧ. Лэбулын кодлӧн вижӧдас корӧсьыс — та
во висьны кутас, вӧяс кӧ — дженьыд нэма лоас.

подаяслы — домашним животным
вольӧс — подстилка
тырвыйӧ — полностью
китыр — горсть
чабыртӧмӧн — обхватывая
горадзуль — купальница
лудік турун — папоротник
пысавлыны  — вдевали
вож — ветка
за — стебель

бердтіыс дінтіыс

Мыйла Иван лунлы паныд дасьтылісны корӧсьсӧ?
Мыйла пывсигӧн шуавлісны нимкывъяс?
Кутшӧм нимкывъяс ті кывлінныд выль корӧсьӧн пывсигӧн?

Нимкывъяс.

1. Улӧ вужъявны,
Вылӧ коръявны,
Порсьлы лудӧмыс,
Ыжлы кызӧмыс,
Ошлы висьӧмыс 
Анналы выныс!
Выль корӧсьлы косьмыны—
Меным ловзьыны,
Дзоньвидзалун кутны!

2. Увлань вужъявны 
Вывлань керъявны,
Корӧсь корйыс моз розъявны,
Еджыд мед тэнад яйыд лоӧ,
Югыд мед тэнад вирыд лоӧ,
Ы жлы кызӧмыс,
Порсьлы лудӧмыс,
Ошлы висьӧмыс!

Купальнича лунӧ.

Купальнича лунӧ 
Кыддза раскӧ муна.
Небыд корӧсь вая.
Мамӧ тэчас найӧс,
Пуктас купальнича —
Корӧсь лоӧ мича.
Батьӧ пывсян ломтас,
Рытнас лысьӧм шонтам.
Сэсся зэв нин сёрӧн 
Лэччам Эжва дорӧ.
Корӧсьясӧс — юӧ,
Медым ваыс нуӧ.

А. Лужиков.

Водз асывсянь мама-ныла мунісны корӧсь 
вундыны. Сьӧрсьыс найӧ босьтісны нӧб, пурт 
да чер.

— Мамук, мыйла корӧсь вылӧ кыдз пу чегъялӧны?
— Енмыс, тыдалӧ, кыдз пусӧ индывлӧма. Сійӧ сетӧ вын

йӧр, личӧдӧ лысьӧмтӧ висьӧмъясысь, вӧтлӧ пытшкӧссьыд став 
лёксӧ.

— Мам, мамук, мыйла нӧ тэ кыдз пусӧ шыльӧдан?

— Ме, донаӧй, вежа кывъясӧн шыӧдча сы дорӧ. Оз позь 
чегъявны сылысь вожъяссӧ сы дорӧ шыӧдчытӧг, нимкывъяс 
шуавтӧг, пуыс лӧгасяс миян вылӧ, оз кут отсавны.

— Мам, татшӧм пу вожъясыс шогмасны оз?
— Нинук, медводз видлы, кутшӧм коръясыс: овлӧны шы

льыдӧсь и гӧнаӧсь. Гӧнасӧ эн вунды, эн вӧрӧд, сійӧ чорыд, яй- 
кучиктӧ чашйыны кутас. И видзӧд, мед эз ӧшавны пу вож 
вылас кодьясыс.

— Мам, а кор заводитӧны корӧсьтӧ чегъявны?
— Корӧсьтӧ, нылук, вундӧны Иван лун паныд.
— А водзджыксӧ оз позь?
— Оз, увйыс да и корйыс на сирӧсь, да и абу на тырвыйӧ 

колана выныс сылӧн...
— Со ӧд мый колӧ тӧдны!

корӧсь вундыны  — нарезать веники 
корӧсь чегъявны — наломать веники 
выныс, вынйӧр — сила, могць 
шыльӧдан — поглаживаешь 
пу вож — ветка дерева 
яй кучиктӧ  — телӧ

Восьтам вежӧртассӧ: вежа кывъяс,
веж коръяс.

40 удж. Гижам шусьӧгъяссӧ, чутъяс пыддиыс содталам 
лӧсялана суффиксъяс да индам эмакыв л ысь падежсӧ.

Март... кӧдзыдыс мӧс... сюр... на чегъялӧ.
Татшӧм поводдя... бур кӧзяин пон... оз лэдз ывла вылӧ.
Би... тшын оз овлы.
Би... оз ворслыны.
Ар... и рака... быдса кольта эм.
Юр... ва... некод оз сюй.
Яй... вузасьны пон... оз индыны.

Пырта
сёрниӧ

41 удж. Серпас серти кыввора эмакывъяс пыртӧмӧн лӧ
сьӧдам неыджыд висьт.

42 удж. Лыддям висьтсӧ да ас кывйӧн висьталам ёрта- 
ёртлы рӧмпӧштан йылысь.

Рӧмпӧштан.
Пызан вылын сулаліс рӧмпӧштан. Вася йӧткыштіс сійӧс 

гырддзанас. Рӧмпӧштан уси да жугалі.
— Ой! — горӧдіс Лиза, Васялӧн чойыс.
— Висьталан кӧ! — ырыштчис Лиза вылӧ Вася.
Час мысти кымын воис мамыс. Вася ёнасӧ эз пов, надейт

чис чойыс вылӧ. А чойыс кутіс ассьыс кывсӧ. Сӧмын эз дзик 
сідзи, кыдзи чайтіс Вася. Пуксисны пызан сайӧ, да Лиза зэв 
збыльысь шуис:

— Мамӧ, рӧмпӧштантӧ Васяыд эз жугӧд.
Мамыс видзӧдліс Вася вылӧ. Васялӧн чукыртчӧм 

чужӧмыс висьталіс сылы ставсӧ.
Г. Юшков.

к адж
Пырта
сёрниӧ

К
йӧткыштіс — толкнул 
ырыштчис — замахнулся 
чайтіс — думал

рӧмпӧштан К а ром пестыны

43 удж. Вуджӧдам роч кыв вылӧ. Восьтам шусьӧгъяслысь 
вежӧртассӧ.

Гӧпта из вылысь юан кӧ васӧ, сэки из кодь лоӧ сьӧлӧмыд, 
он кут нинӧмысь повны. Выль керка пытшкӧ пыригӧн кӧть 
пес плака ӧшинь увсьыд да колӧ пыртны. Кок улын лым 
дзуртӧ — кӧдздӧдас. Бур йӧз дорын пӧрысь морт томмӧ. 
Дзодзӧг бӧж сайын лым тыдалӧ.

44 удж. Ворсам лотоӧн. Сетӧм сёрникузяяс дорӧ лӧсьӧдам 
вундалӧм лист вылын падеж нимъяс. Ворсігӧн тупкам сёрни
к у зяяс^  вундалӧм листъясӧн. Коді ӧдйӧджык тӧдмалас эма- 
кывъяслысь падежсӧ.

Сямлуныд кыйсьысьлӧн кыйсян 
ноп сертиыс тыдалӧ.
Пӧръясьысь мортлысь нинӧм 
кывзыны.
Полысь мортлы быд мыр ошкӧн 
кажитчӧ.
Лыйтӧм сьӧлатӧ эн кушты, кый
тӧм оштӧ эн куль.
Кыйтӧм чериӧн эн ошйысь.
Бур ёрткӧд и пемыд гуын гажа.
Грамотатӧг ылӧдз он мун.
Песла вӧрӧ кайӧны, вала юкмӧс 
дорӧ лэччӧны.
Гожӧмын кӧ он пӧсявлы, и тӧлын 
он шонавлы.

Нимтан Асалан

Босьтан

Сетан Нимтан 
Керанторъя 
Керан Керан

Керанторъя 
Ӧтвывтан Ина 
Торйӧдан 
Могман Пыран

Ина Ина

66



Кужӧмлун озы рлуны с бурджык Нимтан Петан 
Ачыс кӧть ичӧт, оз пов ыджыд Пыран 
уджӧ босьтчыны.
Бур бать-мамсянь уна уджӧ вела- Ылыстчан Пыран 
лан.
Ылӧдчӧмысь юрсиӧд некод оз ма- Вуджан 
лышт.
Босьтӧм уджтӧ помӧдз вӧч. Керан Воан

45 удж. Лӧсьӧдам неыджыд висьт сетӧм кыввора эма- 
кывъясӧн.

Каникул дырйи.

Ыджыд мам дорӧ, юкмӧс сайын, йӧр сайысь, град вылын, 
ӧшинь водзын, кильчӧ дорын, керка гӧгӧр, кыдз пу улын.

46 удж. Суффиксъяс дорӧ содтам эмакывъяс да лӧсьӧдам 
сёрникузяяс.

лысь
Х Члы
лань
Х Ч одз _
XXлои

Мый тӧдам рӧмпӧштан йылысь?
Рӧмпӧштанӧ пуз чужӧм кагаӧс оз петкӧдлыны. 
Рӧмпӧштантӧ гым-чард водзын пыр вевттьӧны.

БӦР-ВАӦЙ, СЫВ'СОРӦЙ

КАДАКЫВ.
ӦНІЯ КАД

Кадакыв — лоӧмторлысь мунӧмсӧ (процессӧ) 
петкӧдлысь кывсикас.

Корсям комиа-роча кывчукӧрысь кадакывъяс да пуктам 
на дорӧ юалӧмъяс.

'  Х _ ПЛУ
Мый вӧчны? лыддьыны

Ӧнія кад петкӧдлӧ лоӧмторлысь сёрнитан 
здукӧ мунӧмсӧ.

Ӧтка лыд.
Л

Ме мый вӧча?
/ \

Тэ мый вӧчан?
Л

Сійӧ мый вӧчӧ?

Л Л
Ме гижа юӧр. Ме лыддя небӧг.

/ \/ \  / \
Тэ гижан юӧр. Тэ лыддян не 

Л Л
Сійӧ гижӧ

небӧг.
Л л

юӧр. Сійӧ лыддьӧ небӧг.

небӧг.

Уна лыд.

Ми мый вӧчам? Ми гижам юӧр. Ми лыддям
Ті м ы й  вӧчанныд? Ті гижанныд юӧр. Ті лыддянныд небӧг.

Х ч  / \
Найӧ мый вӧчӧны? Найӧ гижӧны юӧр. Найӧ лыддьӧны небӧг.

Суффиксъяс.

Ӧтка лыд. Уна лыд.
1 морт -а, -я -ам, -ям
2 морт -ан, -ян -анныд, -янныд
3 морт -ӧ -ӧны

Войвывса пӧтка.
Сьӧла — тайӧ неыджыд вӧрса пӧтка. Сійӧ бура да кокниа 

лэбалӧ пуяс костӧд. Энь да ай пӧткаяс омӧля торъялӧны ӧта- 
мӧдсьыныс: налӧн гӧныс руд, пемыдгӧрд сора, юр чут вылын 
эм неыджыд сувтса юрситор. Айлысъ голясӧ мичмӧдыштӧ 
сьӧд чут.

Вӧралысьяслы тайӧ пӧткаыс пырджык паныдасьлӧ расъ- 
ясын, шордорса сёнъясын, гулыд ягъясын. Гожӧмын сьӧла 
чӧсмасьӧ озйӧн, чӧдйӧн, намырӧн, ыжнёнъӧн, 
тӧвнас — ловпу он, кыдз пу гарйӧн.

Сьӧла, кыдз и дозмӧр-тар, ассьыс позсӧ 
вӧчӧ му вылӧ. Энь сьӧла вайӧ дас ӧти 
колькйӧдз. Пияныс вель ӧдйӧ быдмӧны. Ве
жонся посниулов вермӧ нин кыпӧдчыны борд 
вылӧ да неуна лэбалыштны.

Быдмигчӧжыс томъяс гӧнсӧ вежӧны нёльысь. Котырсӧ 
дӧзьӧритӧ сӧмын энь пӧтка. Айыс жӧ пиян чужӧм бӧрын не
кымын лун мысти мунӧ, эновтӧ ассьыс котырсӧ.

М. Ладанов серти.

энь — самка 
ай — самец
сёнъясын — в лощинах 
намырӧн — костяникой 
ыжнёнъӧн — жимолостью 
ловпуӧн — ольхой 
посниулов — птенцы 
эновтӧ — покидает, бросает

Мый ті тӧдмалінныд сьӧла йылысь?
Корсям кадакывъяс да индам налысь кад.
Кутшӧм пӧткаясӧс ті тӧданныд?

47 удж. "Войвывса пӧтка" висьт серти содталам кадакыв 
дорӧ колана кывъяс.

Паныдасьлӧ
Чӧсмасьӧ__
В ӧчӧ_____ ,
В еж ӧ_____,
Эновтӧ

48 удж. Корсям кадакывъяс да серпас сертиыс тӧдмалам 
пӧткасӧ.

Мича лэбач!
Абу юсь.
Олӧ вӧрын.
Абу сюзь.
Сёйӧ вотӧс, 
лыс да гар.
Абу сьӧла.
Абу тар.
Эньыс — рудов.
Айыс — сьӧд.
Мыйся пӧтка?
Эн мӧй тӧд?

"Бикинъ" журналысь.

49 удж. Сетӧм кадакывъясӧн лӧсьӧдам сёрникузяяс да на 
дорӧ сувтӧдам юалӧмъяс.

Мунны, сёйны, сулавны, пуксьыны, юавны.

— Пӧльӧ, кӧні таво батьӧ турунсӧ пуктӧ?
— Батьыд таво пуктысъӧ Павел Ӧльӧш 

V*- кӧджын.
— Висьталышт, пӧлюк, кьщзи турунсӧ пуктӧны видз вылын.
— Медводз, пиӧ, косаяс лэптӧны. А сэсся видз вылӧ пет

тӧдз косьтӧны нянь, картупель, чукӧртӧны рысь, чипан кольк
тӧ сьӧрсьыс босьтӧны, а чери-яйыд сэн пыр нин сюрӧ...

— А водзӧ мый вӧчӧны?
— Кӧсаясӧн турунсӧ ытшкӧны.
— Кутшӧмджык кӧсаыс овлӧ?
— Эм гӧрбуша, сійӧн гӧрбыльтчӧмӧн, копырӧн ытшкӧны.
Эм нӧшта и литовка, сійӧн сувтсӧн ытшкӧны.
— Ытшкӧм турунсӧ пыр жӧ куранӧн куртӧны?
— Оз, косьтӧны турунсӧ да вӧлисти 

куртӧны. Лёддзӧ медводз чукӧртӧны, а сэсся 
лёдзсъыс вӧчӧны турун юръяс. Кералӧны да 
вайӧны вӧрысь зорӧд пиньяс, утъяс, зорӧд 
пыкӧдъяс. Дасьтӧны зорӧд места. Сэсся и 
чӧвтӧны турунсӧ зорӧдӧ. Турун юръяссӧ кык 
зіб вылын ваялӧны, либӧ кыскалӧны зорӧд 
бокӧ да вожкаясӧн тэчӧны. А зорӧдыс овлӧ 
кык-куим-нёль и унджык пиня, чалькоста.

пуктысъӧ — заготавливает, ставит 
кӧджын — на излучине реки 
лэптӧны — точат 
лёддзӧ — в валки 
юръяс — копны 
зорӧд — стог 
чӧвтӧны — стогуют 
вожкаясӧн — вилами 
чалькоста — с промежутками

К ^  Ку т
Пырта
сёрниӧ

Аддзам варовитысьяслӧн сёрниысь ӧнія када кадакывъяс,
индам л ы д  да морт.

50 удж. Юалӧмъяс отсӧгӧн сёрникузяясын кужӧмӧн по
малам кадакы въяса.

Мый вӧча? Пиля пӧль лэчт... коса .
Мый вӧчан? Ме отсас... мамлы дасьтыны сёян-юан.
Мый вӧчӧ? Чойӧ, тэ босьт... вонъяс да лӧдз-номйысь

Варлам Ӧльӧксан сиктын тӧдчана дорччысь. Тшӧкыда до
рӧ пуртъяс, косаяс, зыръяс, горъяс да уна мукӧдтор. Талун 
Варлам Ӧльӧксан коса дорӧ. Мичаа ыпъялӧ дорччан гор. 
Пӧртйын сылӧ кӧрт. Дорччысь колыштӧ кӧшӧн сылӧм кӧрт да 
кисьтӧ сёй луӧ. Кӧдзӧдӧм бӧрын луысь лэптӧ мегыр мыгӧра 
кӧрт бедь. Ӧти кинас кӧрт чабырӧн кутӧ мегыр кодь кӧрт 
бедьсӧ, а мӧд кинас кӧрт нӧшкӧн дорӧ кӧрт бедьлысь пытш
кӧс дорсӧ. Кадысь кадӧ сюйлӧ мегыра кӧрт бедьсӧ ва пельсаӧ. 
Кӧрт беддьысь кусыньтӧмӧн артмӧдӧ гӧрб. Сы вӧсна и коса- 
лы сетӧма гӧрбуша ним. Косалысь ӧтар помсӧ неуна кусынь- 
тӧны, а сэсся пысалӧны кыддзысь либӧ льӧм пуысь вӧчӧм во
ропӧ. Коса вороп дорышас тувъялӧны  тув, медым кӧсаыс эз 
лег да эз усь. Со коса лои дась. Коли сӧмын тӧчилаӧн лэчты
ны да ытшкигӧн косасӧ зудъявны.

копна

гӧлӧва

чышъянъяс.

Дорччанін.

дорччысь — кузнеч — кузнец 
дорччанін — кузнеча — кузница 
тшӧкыда — часто 
дорӧ — куёт

Пырта
сёрниӧ

72



ыпъялӧ — пылает, ярко горит 
луд — в форму 
луысъ — из формы 
пысалӧны — нанизывают 
мегыр — дуга 
мыгӧр — силуэт, форма 
нӧшкӧн — кувалдой 
воропӧ — на рукоятку 
тувъялӧны  — забивают 
лэчтыны  — наточить 
зудъявны  — точить бруском

лэчтыны зудъявны

Мый вӧчӧ Варлам Ӧльӧксан дорччанінын? 
Кутшӧм кадакывъясӧн петкӧдлӧма коса вӧчӧм? 
Содтам, мый нӧшта позьӧ вӧчны дорччанінын? 
Висьталам тайӧ висьтсӧ ас нимсянь.

Чужан му.
Кывъясыс С. Поповлӧн, сьыланногыс Г. Кочановлӧн.

Мыйла миянлы зэв дона 
Вӧр и эзысь ю?
Быдӧн радейтӧ зэв ёна 
Ассьыс чужан му.

Зарни шонді сійӧс шонтӧ,
Мыськӧ сӧстӧм зэр,
Медым дзоридзавны пондас 
Миян войвыв эрд.

Тайӧ му вылас пыр шуда 
Лоӧ ныв и пи.
Сійӧс, донаӧс, пыр кутас 
Видзны миян ки.

Коми сёйны кывны вузавны
Удмурт сиыны кылыны вузаны

Коми да удмурт — ӧти кыввужъя войтыр. Индам кывъяс
лысь ӧткодь лунсӧ.

КАДАКЫВ. ПЕРВОЙ КОЛЯН КАД

51 удж. Корсям сьыланкывйысь ӧнія када кадакывъяс да
велӧдам сьыланкывсӧ.

Первой колян кад петкӧдлӧ лоӧмторлысь сёрнитан здукӧдз 
мунӧмсӧ. Первой колян кад вылӧ индӧ — ( ) суффикс.

Ӧтка лыд. ^
Ме ворсд^ Ме шойччи^
Тэ ворсін. Тэ шойччин. 
Сійӧ ворсіс. Сійӧ шойччис.

Ме мый вӧчи?
Тэ мый вӧчин^ 
Сійӧ мый вӧч «с?

Уна лыд
Ми мый вӧчим? Ми ворсім. Ми шойччим.
Ті м ы й  вӧчинныд? Ті ворсінныд^Ті шойччинньід. 
Найӧ мый вӧчисны? Найӧ ворсісны. Найӧ шойччисны.

Суффиксъяс.
Ӧтка лыд. Уна лыд.

1 морт -і, -и -ім, -им
2 морт -ін, -ин -інныд, -инныд
3 морт -іс ,-ис -існы , -исны

Вениамин Тимофеевич Чисталёв.
Тима Вень.

(1890—1939)
Тима Вень чужис 1890 вося октябрь 8-ӧд лунӧ Помӧсдін 

сиктын. Батьыс уджаліс вӧлӧстнӧй писарӧн. Начальнӧй шко
ла помалӧм бӧрын Тима Вень велӧдчис Деревянскса второ
класснӧй школаын. Сійӧ ёна радейтіс лыддьысьны. Кӧсйис 
лоны велӧдысьӧн. Муніс Тотьма карӧ велӧдысьясӧс дасьтан 
семинарияӧ. Пырны сэтчӧ прӧстӧй писар пилы эз удайтчы.

Сійӧ локтіс гортас да заводитіс велӧдчыны 
ачыс, медым сдайтны экзаменъяс велӧдысь 
ним вылӧ.

1908 восянь вит во чӧж велӧдіс челядьӧс 
Пожӧгса школаын, кык во уджаліс вӧлӧстнӧй 
писарӧн, а сэсся сійӧс босьтісны царскӧй ар
мияӧ да нуисны империалистическӧй война 
вылӧ. Бӧр гортас локтіс февральскӧй револю
ция бӧрын да уджаліс Помӧсдінса школаын.

В. Т. Чисталёв комиӧдіс А. Пушкинлысь, М. Лермонтов
лысь, А. Кольцовлысь, М. Горькийлысь кывбуръяс да висьтъяс.

1934 воын Тима Вень тӧдмасис медводдза Всесоюзнӧй 
съезд вылын Алексей Максимович Горькийкӧд. Сы индӧд сер
ти уджаліс "Комиа-роча кывчукӧр” лӧсьӧдӧм вылын.

Тима Вень кувсис 1939 воӧ йирым 13-ӧд лунӧ.
Югыдӧсь, сӧстӧмӧсь да кыпыдӧсь сылӧн гижӧдъясыс. Ти

ма Вень торйӧн бура кужис аддзыны ывла выв мичлунсӧ, 
кывны сылысь лов шысӧ да тӧждысьны сы вӧсна.

вит во чӧж — в течение пяти лет 
комиӧдіс — перевёл на коми язык 
индӧд серти — по указанию 
ывла выв мичлунсӧ — красоту природы 
тӧждысьны — заботиться

Пырта
сёрниӧ

Тувсовъя.

Лӧсьыд, гажа зэв 
Ӧні му вылын.
Долыд сьӧлӧмлы 
Овны тулысын!..

Сідзи мунан да, 
Сэсся сувтыштлан, 
Гажа ывланас 
Нимкод ясьыш тан. 

Кыдзи бузгӧны 
Тувсов нюръясыс, 
Кыдзи сьылӧны 
Лэбалысь пӧткаяс, — 
Пельнад кы взы ш тас 

Мунан-мунан да, 
Бара сувтыштлан. 

Кутшӧм видзьясыс 
Нюдза вежӧдӧ,
Кыдзи вӧр-пуыс 
Синтӧ гажӧдӧ

Эськӧ дугдывтӧг 
Пыр сідз видзӧдан,
Чӧла ланьтӧмӧн 
Помтӧг кывзысян.

Сідзи сулалан,
Пыді лолалан:
Кокньыд морӧслы,
Кыпыд сьӧлӧмлы.

В. Чисталёв.

нюдза вежӧдӧ — сочно зеленеет 
чӧла ланьтӧмӧн — тихо прислушиваясь

Пырта
сёрниӧ

Босьтам тӧд вылӧ.
Кыв помын кадакывъясын гижсьӧ —в: 
сулав, лолав, сьыв, ов.
Согласнӧй шыпас водзын гижсьӧ —в: 
сулавны, лолавны, сьывны, овны.
Кык гласнӧй шыпас костын гижсьӧ —л: 
сулалӧ лолалӧ сьылӧ олӧ.

Тӧдмалам нӧдкывъяс.
Посводзӧд ветлӧ, керкаӧ оз пыравлы.
Сё кока, а сувтны оз вермы.
Гортсянь мунӧ — сьылӧ, гортӧ локтӧ — бӧрдӧ.

52 удж. Корсям Тима Вень кывбурысь вӧр-васӧ серпаса
лысь кадакывъяс.

Лыддям кывбурсӧ автор нимсянь либӧ ас нимсянь. 
Висьталам, мый позьӧ серпасавны тайӧ кывбур серти. 
Видлам кывбурысь вежны торйӧдӧм кадакы въяса ӧт

кодь вежӧртаса кывъясӧн, синонимъясӧн.

Пыртам сёрниӧ кадакы въяса да велӧдам кывбурсӧ. 
Ӧнія када кывъяссӧ вӧчам колян кадын.

Восьтам шусьӧгсӧ.
Кольӧм кадтӧ бӧрӧ он бергӧд.

53 удж. Сетӧм кадакывъясӧн лӧсьӧдам висьт.
Воис, вежӧдісны, сӧстӧммис, кылісны, лэбзис, кыпӧдчис

ны, нюмъяліс, горзісны.

Уля да Ёгор чеччалісны пӧв вылын.
ЯЩЯ Ышмӧм челядь гажаа сералісны. Ёгор пӧв 
^  вылӧ зумыда мыджсьӧмӧн йӧткыштчис выв

лань да радпырысь горӧдіс:
— Уля, со кытчӧдз ме лыбӧдчи!
— Ёгор, енэжыс ставнас менам! — 

шевкнитіс-паськӧдіс кияссӧ Уля да ӧти 
здукӧн качис сынӧдас.

— Уля, мыйла челядь чеччалӧны 
пӧв вылын, тӧдан он?

— Тулыс воис. Тадз мулысь лов
зьӧмсӧ, вӧр-валысь садьмӧмсӧ пасйӧны.

— Сідз. А вывлань качлӧмыс пет
кӧдліс ен дорӧ сибӧдчӧм.

— Мортыс олӧ му вылын, а лолыс 
сылӧн — сынӧдын ...

лыбӧдчыны качны енэж К а енлӧн эжӧд

54 удж. Серпасъяс серти лӧсьӧдам висьт колян када ка
дакывъяс пыртӧмӧн.

Отсӧг вылӧ кывъяс: ньӧбис, петіс, ворсіс, матыстчис, ко
рис, мырддис, чужйис, потіс, бӧрддзис, муніс, гӧгӧрвоис.

— Ӧльӧш, мыйӧн тэ менӧ тӧрыт 
И ж  ЩЯш чӧсмӧдлім.? Вай ме тэныд сёян-юансӧ кута 

** лыддьӧдлыны, а тэ кутан шуавны "сідз". 
Лӧсьӧдчим?!.

— Чӧсмӧдлін пувъя юмӧн? — Сідз!
— Чӧсмӧдлін чериняньӧй? — Сідз!
— Чӧсмӧдлін азя шыдӧн? — Сідз!
— Чӧсмӧдлін лязйӧн? — Сідз!
— А талун тэ менӧ мыйӧн вердін?

— А талун ме тэнӧ верді масьтӧм яйӧн.
— Мый нӧ сійӧ сэтшӧмыс? Ме ӧнӧдз некор на эг сёйлы 

татшӧм сёянсӧ. Мыйысь нӧ тэ сійӧс вӧчин?
— Свежӧй сьӧлаысь ме вӧчи. Медводз ме кушті сьӧла 

гоз, сӧмын энь сьӧлаяссӧ. Ай сьӧлалӧн голяас эм сьӧд чут, а 
эньыслӧн абу. Айсӧ озджык масьтыны, яйыс чорыд, а энь
ыс лӧн яйыс — быттьӧ вый. Пытшкӧссӧ шыбиті понлы, а куш 
яйсӧ пукті пу ворйӧ да чирсі-крӧшиті тяпканӧн. Пукті ӧти 
лук, нӧк пань, неуна сов, гудралышті — и сёяныд дась! Кыв
тӧ ньылыштан татшӧм вӧлӧгасьыді Ок, кутшӧм азыма сёйсьӧ 
татшӧм чӧсмӧгыд!

— Сідзкӧ, сійӧс тэ уль яйысь, уль пӧткаысь вӧчин?
— Сідз, сідз! Видлін тай... Эз ӧмӧй кажитчы!?
— Кажитчис, сэтшӧм чӧскыд!..

чӧсмӧдлін — угощал 
кушті — ощипал, выщипал 
тяпканӧн  — сечкой 
вӧлӧгасъыд — от пищи, от еды 
азыма — с аппетитом 
уль — сырое

Пырта
сёрниӧ

сеян чӧсмӧг вӧлӧга

Лоӧны-ӧ тайӧ кывъясыс ӧти кыввужъяӧн: чӧсмӧг, чӧс
кыд, чӧстуй, чӧсмӧдлыны?

Мыйӧн Ӧльӧш чӧсмӧдліс ёртсӧ?
Мыйӧн талун сійӧ вердіс ёртсӧ?
Висьталам, кыдзи дасьтӧны масьтӧм яй?

Восьтам вежӧртассӧ шусьӧгъяслысь. 
Кыйтӧм дозмӧрсьйд шыд он пу. 
Куштытӧг эн жарит, а путӧг эн сёй.

21 З І і і  й  КАДАКЫВ. МӦД КОЛЯН КАД

Мӧд колян кад петкӧдлӧ лоӧмторлысь сёрнитан 
здукӧдз мунӧмсӧ, но ӧнія кадын тыдалӧмсӧ. Мӧд 
колян кад вылӧ индӧ -ӧм суффикс.

Ӧтка лыд.

Тэ мый вӧчӧмьц*? 
Сійӧ мый вӧчӧма?

Тэ босьтӧмьц^. 
Сійӧ босьтӧма.

Уна лыд.

Ті мый вӧчӧмныд?^ 
Найӧ мый вӧчӧмаӧсь?

Ті босьтӧмныд<^ 
Найӧ босьтӧмаӧсь.

Суффиксъяс.
Ӧтка лыд. Уна лыд.

- о а д л д

-ӧма
-ом| » і^
-ӧмаӧсь

Вӧрса чай.

Ая-пиа воисны кыддза раскӧ. Генялы кажитчис, мый 
татчӧ волӧма кутшӧмкӧ шмонитысь морт да став пуяслысь 
вожъяссӧ мавтӧма белилаӧн. Батьыс Генялӧн матыстчис уна 
вожъясӧн шевкнитчӧм  кыдз дорӧ. Петкӧдліс чер воропнас 
кыдз вылын сьӧдалысь ыджыд шмак вылӧ. Тайӧ пакула — 
войвывса чай. Черӧн керыштӧм бӧрын пуысь чуктӧдӧм паку- 
лаыс быгыльтчис муӧ.

Зонка босьтіс сійӧс киас, видлаліс гӧгӧр
бок. Из кодь чорыд да сьӧкыд, выліыс са кодь 
сьӧд. Пытшкӧсыс пемыдгӧрд рӧма.

Пакулат ӧ  коми войтырыд нэмсяньыс нин 
юлывлӧмаӧсь. И юлывлӧмаӧсь абу сӧмын чай 
пыдди, но и бурдӧдчӧм могысь. Пакула бур- 
дӧдлӧма гырк пытшкӧсса висьӧмъяс.

Л. Палкин серти.

Пырта
сёрниӧ

шмонитысь морт — шутник 
шевкнитчӧм  — раскинувшаяся 
чуктӧдӧм — отделённый
пакула  — берёзовый трутник, древесный гриб
быгыльтчис — скатился
гырк — органы внутренней полости

Индам первой да мӧд колян када кадакывъяс. 
Висьталам пакула йылысь.

55 удж. Лӧсьӧдам висьт. Мыйӧн кыдз пу отсалӧ йӧзлы? 
Отсӧг вылӧ кывъяс: пес, сюмӧд, пӧв, дозмук, кыдз гар, 

корӧсь, рос, чача.

56 удж. Комиӧдам висьтсӧ.
Вдоль дороги росли высокие и красивые сосны. Сколько 

им лет, никто не знает. Их видели наши отцы и деды.
Вдалеке виднелась сосна с раскидистыми ветвями. Вокруг 

неё растущие берёзы, сосны, ели казались карликами. Хватило 
же силы вырасти! Посмотришь на неё — шапка упадёт. Были 
бы у неё глаза — далеко могла бы видеть. Стойла она и стӧрӧ
ж к а  тишину пармы. Часто под сосной садились отдыхать гриб- 
ники. Сядут, поглядят на сосну, улыбнутся... Спросят: "Как 
живётся тебе?"

57 удж. Корсям висьтысь кадакывъяс да индам налысь 
кадсӧ, мортсӧ да лыдсӧ.

Висьтсӧ бура лыддям ёртлы, тӧдтӧм кывъяссӧ корсям 
кывчукӧрысь.

Ручпи.

Водз ар. Шондіа. Ывлаыс шоныд на. Нюмыд ю дорысь 
кыйӧді вель ыджыд сьӧла котыр, но, сямӧй ичӧт на да, сідз 
эг вермы лыйны ни ӧти пӧткаӧс.

Чӧдъя-пувъя местаыс. Чӧсмаси кисьмӧм вотӧсӧн, дозмӧр 
борд вечикысь ас вӧчӧм чипсанӧн чуксалі сьӧлаясӧс. А найӧ, 
повзьӧмвывсьыс, чӧв олӧны, дзебсьӧмаӧсь разі-пельӧ. Ачым 
ог вӧр. Киӧй сӧмын чӧд кустъяс
сянь да вомӧдз ӧтарӧ-мӧдарӧ ветлӧ.

— Ш-ш-шур-р, кыш-кыш-кыш- 
кыш! — кыліс, сэсся шарӧдіс ме
лань би ньӧв кодь вуджӧр да со
тыштіс киӧс.

Ойӧстӧмӧн веськӧдчи повзьӧ
мӧйла. А би ньӧвйыс — ручпи 
вӧлӧма. Кык весьт кымын на сӧмын кузьтаыс. Бӧжыс еджыд 
тугъя, туша кузьтаыс кымын жӧ. Воськов ылнаӧдз воліс...

Ме моз жӧ, тыдалӧ, ручпиыс сьӧлаяс бӧрся кыйсис. Ме
нӧ, тыдалӧ, мырйӧн чайтіс, а ӧтарӧ-мӧдарӧ ветлысь киӧс — 
сьӧлаӧн. Со и курччис киӧс. Ойӧстӧмысь ручпи куимысь чеч
чыштӧмӧн саяліс понӧльяс пиӧ. Вежӧрыс ичӧт на, а кокыс — 
ок и тэрыб!

Тайӧ пӧрйӧ сылы ни меным сьӧла эз сюр.
А. Одинцов.

Мыйӧн зонка чуксаліс сьӧлаясӧс?
Кутшӧм кадакывъяс индӧны ӧнія кад вылӧ?

Лэч туй.

Бур вӧлі лэч туйыс Сте
панлӧн, лӧсьыд местаясті мунӧ: 
нюр кост нӧрысъяс пӧлӧн, гажа 
шор берегъястӧ куш мылькъяс 
вывті — буретш сэтшӧм мес
таӧ, кӧні пӧткаяс радейтӧны 
овны-гажӧдчыны.

Бур лэч туй — сійӧ аслыссяма ыджыд дзуг, кодӧс нюжӧ
дӧма вӧрті кызь-комын верст кузя, лунбыд прӧйдитмӧн 
кытш. Жбыргис-лэччис вужля дінӧ сьӧла кокалыштны тӧв 
кежлӧ посни гальки. Видзӧдӧ — мича гумла сэні, сьӧлалы и 
тюръялыштны сэні. А гумласӧ шӧрӧдыс потшӧма да вӧчӧма 
сылы прӧйдитмӧн восьсаин, быттьӧ неыджыд завор, кытчӧ 
октӧма сьӧла си.

Котраліс сьӧла, радліс, заводитіс вуджны гумлалӧн мӧд 
джынйӧ да шедіс лэчкӧ.

Тарӧс кыйны сьӧкыдджык. Сылӧн синмыс, быттьӧ вожа, 
лэчкад  сійӧс он на сюй. Но кыйсьысь кужис ылӧдны и сійӧс. 
Сы вылӧ вӧчліс чӧс. Матыстчас октӧм чӧс дінӧ тар и аддзӧ: 
керъяс улын свежӧй му, позьӧ пуртікасьыштны. Сійӧ пырӧ 
керъяс улӧ, тувччӧ талянъяс вылӧ, калябеч пезьдӧ и керъяс 
личкӧны  тарӧс.

Чӧскыд весиг ручьясӧс да ошпиянӧс лямӧдлӧ, непӧштӧ 
сьӧлаясӧс да дозмӧръясӧс. Татшӧм чӧсъясыс Степанлӧн вӧлі

В. Юхнин.
лэч туй — трӧпа для силков 
нӧрысъяс пӧлӧн — по пригоркам 
мылькъяс вывті — по холмам 
дзуг — силки для ловли птиц 
жбыргис-лэччис — хлопая крыльями, спустился

кыксё гӧгӧр.

К К
Пырта
сёрниӧ

вужля дінӧ — к корневищу поваленного дерева
завор — калитка
октӧма — расставил силки
си — силок из конских вӧлӧс
шедіс — попался
талян  — деталь охотничей ловушки 
калябеч — застёжка в виде палочки 
пезъдӧ — захлопнется 
личкӧны  — давят 
лямӧдлӧ — давит

Кутшӧм вӧлі лэч туйыс Степанлӧн?
Ыджыд-ӧ сылӧн лэч туйыс?
Кыдзи лэчкӧ шедӧ сьӧла?
Кыдзи веськалӧ чӧскӧ тар?

Кутшӧм кадакывъяс петкӧдлӧны пӧткаяслысь лэчкӧ ше
дӧмсӧ. Индам налысь кад.

Пырӧдчам кыв вежӧртасӧ.

Чӧс туй чӧсмасьны, чӧскыд, чӧсмӧг.
Чӧс — чӧскыдторйӧн ылӧдлан дзугсянін.

Лэч туй К лэчкасьны, лэчыд, лэч.
Лэч — лэчыд сиысь вӧчӧм дзугсянін.

В. Юхнин "Лэч туй" висьтысь корсям да мичаа лыддям 
первой колян када да мӧд колян када кадакывъяса сёрникузя
яс.

58 удж. Висьталам, мыйӧн торъялӧны тайӧ кывъясыс да 
лӧсьӧдам сёрникузяяс.

кипод чӧс туй
+ туй лэч туй

морт " мир туи

59 удж. Шуам мӧд ногӧн тайӧ сёрникузяяссӧ.
Корсям налы синонимъяс.
Лунбыд кежлӧ прӧйдитмӧн кытш. Сылӧн синмыс вожа. 

Тувччӧ талянъяс вылӧ, калябеч пезьдӧ.

60 удж. Комиӧдам да кадакы въяса вӧчам колян кадын.

Отсӧг вылӧ:
Мый вӧчны?
ветлыны
дзирдавны
дзуртны
югъявны
сулавны
локны

На прогулке.

Вчера мы на лыжах ходили в лес.
Светило солнце.
Под ногами скрипел снег.
Он блестел под лучами солнца.
Деревья стояли тихо.
Вечером мы довольные возвратились домой.

23 КАДАКЫВ. 
ЛОКТАН КАД

Локтан кад петкӧдлӧ лоӧмторлысь сёрнитан 
здук бӧрын мунӧмсӧ.

Ме мый вӧч'а?
Тэ мый вӧчан? 
Сійӧ мый вӧчас?

Ӧтка лыд.
л/г АМе кывза.
Тэ кывзан.
Сійӧ кывзас.

АМе чӧсмася. 
Тэ чӧсмася*^ 

Сійӧ чӧсмас яс.

Ми мый вӧчам?
/ \

Уна лыд.
/ \Ми кывзам. Ми чосм ася]^^

Ті мый вӧчанн^>і^? Ті к ы в за н н ы д  Ті чӧсмася н н ы ^  
Найӧ мый вӧчасны? Найӧ кы взасны  Найӧ чӧсмасясны

1 морт
2 морт
3 морт

Суффиксъяс.
Ӧтка лыд.
Л А-а,-я
А  / \-ан,-ян
/ \  /X  -ас,-яс

Уна лыд.
-ам, -ям
-анныд,^-яйлаыд 
-асны, -ясны

61 удж. Серпасъяс серти ӧтвылысь лӧсьӧдам висьт.

і Ош тапикасьӧ вӧрын.
Сёяс, корсяс, чӧсмасяс, тапикасяс.

Ош петӧ гуысь. Пиасяс, петас, 
вердас, быдтас, тӧждысис.

Ош гуын.
Пырас, водас, узяс, вӧтасяс.

62 удж. Восьтам вежӧртассӧ сетӧм шусьӧгъяс л ысь. Када
кы въ яса  пуктам колана мортын, кадын, лыдын:

Пӧдны (вермыны) и паньтыр ваӧн.
Тулыс (локны) — ва (воссьыны).
Мый (гӧрны-кӧдзны), сійӧ и (петны).
Бура кӧ (уджавны), ылӧдз и (нимавны).
Мутӧ кӧ (радейтны), сійӧ и тэнӧ (радейтны).

Иван Васильевич Коданёв.
(1916—1982)

Иван Васильевич Коданёв чужліс 1916 воын вӧльгым Ю-ӧд 
лунӧ Слӧбӧдаын. Батьыс сылӧн вӧлі гӧль крестьянинӧн, усис 
еджыдъяскӧд тышын.

Ичӧт зонкаӧн на вичмис сылы сьӧкыд 
удж: гожӧмнас мӧс видзис, ытшкис турун, 
аръявылыс вундіс нянь да косьтіс подаяс- 
лы идзас; тӧвнас вӧв доддьӧн кыскаліс ту
рун да пес, а тулыснас мамыскӧд пес кера
ліс. Ичӧт классъяс помалӧм бӧрын Ваняӧс 
мӧдӧдісны Сыктывкарса школа-интер- 
натӧ. Сӧмын каникулъяс дырйи воліс 
гортӧ. А гортын виччысис сійӧс вӧр-валӧн 
мичлуныс да радейтана гортгӧгӧрса удж- 
олӧмыс.

Лои велӧдысьӧн. Ассьыс тӧдӧмлунъяссӧ сетӧ пыді сьӧд 
вӧршӧрса Щельябӧж да Праскан сиктса олысьяслы. Сылӧн 
велӧдчысьясӧн вӧліны пӧрысь вӧралысьяс, вӧр лэдзысьяс, че
ри кыйысьяс да горт олысь аньяс. Накӧд тшӧтш том 
велӧдысь ачыс велӧдчис овны. Тайӧ кадӧ сійӧ босьтчис гиж
ны очеркъяс да серамбана висьтъяс. Бур да вежӧра гижӧдъяс 
серти казялісны газетса уджалысьяс сылысь киподтуйсӧ и 
корисны уджавны газетын гижысьӧн.

Война кадӧ Иван Коданёв дорйис Рӧдина. А сэсся бара 
босьтчис гижан уджӧ. Сылӧн петавлісны татшӧм небӧгъяс: 
"Тулыслӧн праздник" — 1974 во; "Сьылӧй, лэбачьяс, 
сьылӧй!" — 1981 во. Став висьтсӧ сиис челядьлы, но найӧс 
лыддьӧны и верстьӧ йӧз.

Кыдзи колис челядь кадыс Иван Коданёвлӧн?
Кыдзи сійӧ лоис гижысьӧн?
Кутшӧм небӧгъяс петісны Иван Коданёвлӧн?

63 удж. Лӧсьӧдам Иван Коданёвлӧн олӧм йылысь не
ыджыд висьт, кадакы въяса пыртам локтан кадын.

Вӧрса аптека.

Алисалӧн батьыс лесникӧн уджалӧ. Быд лун петавлӧ вӧ
рӧ, то делянкаяс кытшовтас, то мешӧк тыр чукӧртас пожӧм 
да коз кольяс. А локтан воӧ кӧдзас налысь кӧйдыссӧ. Мукӧд
дырйи Алиса кывзас сылысь висьталӧмсӧ да ачыс быттьӧ 
тшӧтш волас ылі ягъясӧ.

— Мый сёйӧны пӧткаяс гожӧмнас да арнас? — юаліс ны
лыслысь батьыс.

— Чӧд, пув, чӧдлач, турипув, пелысь.
— Збыль. Вотӧсъясыд небыдӧсь, сӧмын ньылав. А тӧв 

пуксьӧм бӧрын став вотӧсыс дзебсяс лым улӧ. Пӧткаяслы лоӧ 
сёйны кыдз пу гаръяс, пу вылысь коръяссӧ, пожӧм да коз пу
яслысь заяссӧ. Медым ӧдйӧджык небзяс татшӧм чорыд сёя
ныс зоб пытшкын, пӧткаяс кокалӧны гальки.

— Батьӧ, а мыйла пемӧсъясыс да пӧткаясыс некор оз 
висьны? — шыасис Алиса.

— Кыдзи оз висьны? И найӧ висьлӧны.
— А коді нӧ найӧс бурдӧдӧ? Вӧрад абу бурдӧдысьыс.
— Налӧн эм асланыс вӧрса аптека. Ӧткымын быдмӧгъяс

отсалӧны уна висьӧмысь. Кор висьмасны пемӧсъяс либӧ 
пӧткаяс, пыр и мӧдасны корсьны татшӧм быд могъяссӧ, кодъ
яс вӧтласны налысь висьӧмсӧ.

Со босьтам Михаил Топты- 
гинӧс. Арнас госсялӧмысла ӧдва та
пикасьӧ, а сёйӧмысь оз лэччысь. 
Дундытӧдзыс жӧритас. Лым заво
дитас усьны, колӧ ӧдйӧджык пате
раӧ пырны. Ошкыдлӧн гуыс 
ичӧтик, муртса куйлыны тӧрӧ. Гуӧ 
пырӧм бӧрын абу окота ывлаӧ пе
тавлыны асмогасьны. Лым вылас 
кок туйыс кутас тӧдчыны. Вӧра
лысьяс кӧ аддзасны, ловсӧ босьтас
ны. Ош тӧдӧ, кӧні быдмӧ ош сэтӧр. 

Корсяс сійӧс, сёяс вужъяссӧ, кодъяс сэсся гырк пытшкӧссьыс 
вӧтласны став сёянсӧ. Та бӧрын ош водас гуӧ да узяс ту-

И. Коданёв
делянка  — лесосека 

К кӧдзас — посеет 
кӧйдыссӧ — семена 
ньылав — глотай 
гальки — камни, гравий 
госсялӧмысла — от ожирения 
асмогасьны — ходить по нужде 
корсяс — найдёт

Кутшӧм бурдӧдчан турунъяс ті тӧданныд?
Мыйла вӧрса пӧткаяс кокалӧны гальки?
Мыйӧн бурдӧдчӧны вӧрса пӧткаяс?
Кыдзи ош кокньӧдчӧ сёянысь гуӧ водтӧдз?

64 удж. Корсям висьтысь локтан када кадакывъяс, индам 
налысь морт да лыд.

65 удж. Кыдзи гӧгӧрвоам коми шусьӧгъяссӧ. Вуджӧдам 
найӧс роч кыв вылӧ.

Вӧр-ваад быд бурыс эм.
Вӧрыд миян — вердан-вердысьыс.
Ас муыд — рӧднӧй мам, юкталӧ и вердӧ, пасьтӧдӧ и кӧмӧдӧ.

66 удж. Ӧта-мӧдлы висьталам, кыдзи бурдӧдчӧны пӧтка
яс да вӧрса пемӧсъяс.

Вӧчам аканьяс да ворсам.

— Ӧньӧ-макӧ, мый педзан, мый педзан?
— Мый нӧ ме ог ледз, ог ледз:
Куим моньысь ни ӧти монь, ни ӧти монь! 
Ӧти вӧлі сюмӧд чукыр монь да,
Пач ломтыны петӧма да чукыртчӧма.
Мӧд вӧлі турун кӧрӧб монь да,
Мӧс сёӧдны петіс да мӧскыс нюлыштӧма. 
Коймӧд вӧлі сёй монь да,
Вала петіс да нёдздӧма.

Отсасяна кадакыв кутӧ морт, лыд, кад вежӧр
тас. Сыкӧд орччӧн сулалӧ инфинитив. Инфинитив 
кутӧ процесс мунӧмлысь шӧр вежӧртассӧ.

Ӧньӧ-макӧ, мый педзан?

Фолъклорысъ.

24
ОТСАСЯНА КАДАКЫВЪЯС

Отсасяна кадакывъяс индӧны:

1. процесслысь пытшкӧсса 
тшупӧдъяс вылӧ.
а) процесс заводитчӧм вылӧ. 
Заводитны, кутны, пон
дыны, мӧдны, босьтчыны.
б) процесс помасьӧм, 
лоӧмтор вылӧ.
Дугдыны, эштыны, помав
ны, вевъявны, удитны.

2. вӧчысь нимсянь про
цессӧ донъялӧм вылӧ. 
Кӧсйыны, вермыны, 
кужны, видлыны, 
радейтны, лысьтны.

Колян кад Локтан кад
Ӧтига лыд.

Ме куУі'вӧч ііь і Ме кута^вӧчӧны.

Тэ к у т ін  вӧч " т і Тэ кут ^  вӧч над

Сійӧ к ут іс 'в ӧч н і* Сійӧ кут ас-вӧчі и і

Уна лыд.
. . .  ^  ..Мі к у т ім  воч ны Ми кут ам  вӧчӧны.

Ті кут інны д вӧч'ньі Ті кут'анны д'вӧчньі

Н айӧ кут існы  вӧч'над Найӧ кутлісны вӧчӧны.

67 удж. Лыддям кывбурсӧ. Индам колян када кадакывъ
я с а  да содтам кадакыв дорас отсасян кыв "кутны".

Бара нин лым сылі.
Лым сылі, йи кывтіс.
Косьмис нин лымувса му.
Кымынысь, кымынысь 
Нӧрыс бок рас вылын 
Ловзьыліс, садьмыліс пу.

В. Лыткин.

Маджасаяс.

Маджа сиктын сулалӧ кык неыджыд стрӧйба. Сэні жӧ 
кык лэбув, кытчӧ тэчӧма дась додьяс. Быд асыв татчӧ, аслас 
уджаланінӧ, волывлӧ Алексей Егорович Елфимов. Батьыслы 
радейтӧ отсасьны и пиыс — Николай.

Алексей Егорович станок пазйын заводитӧ кусыньтны- 
нюкыльтны додь сюв. Сы вылӧ вевъяліс корсьны нин веськыд 
кыдз пу. Сійӧс черӧн да клинӧн петкӧдӧма, бокъяссӧ лӧса- 
лӧма. Кор додь сювъяссӧ бура лоӧ синӧ ма, ая-пиа босьтчасны 
тэчны ДОДЬ.



Додь сювйӧ заводитісны вӧчавны розьяс да мӧдісны сув
тӧдавны сэтчӧ мыджӧдъяс, кодъясӧс йитлісны нюдз льӧм пу
ӧн. Мыджӧдъяс вылас пуктасны розьӧдлӧм кыдз пу.

Тайӧ мастерскӧйсьыс быд во петӧ сё гӧгӧр додь. Вӧчӧм додь
яссӧ вермӧны мӧдӧдны тшӧтш и Сыктывдін районса овмӧсъ-
ЛОЛЫ,

Кужӧны вӧчны Елфимовъяс и ӧшинь куричъяс, рамаяс, 
ӧдзӧсъяс, страдуйтчысьяслы — куранъяс, коса пуяс, турун 
кыскалан волокушаяс. Во гӧгӧр тырмӧ уджыс ая-пиалы.

А. Панюков серти.

лэбув — навес 
додь — сани 
вевъяліс — успел 
веськыд — прямӧй 
лӧсалӧма — обтесал 
додь сювъяссӧ — полоз 
синӧма — согнуты 
мыджӧдъяс — стойки, упорины 
нюдз льӧм пуӧн — гибкой черёмухой 
овмӧсъяслы — хозяйствам 
ӧшинь курич — оконный косяк

Висьталам, кыдзи вӧчӧны пу додьяс.
Индам отсасяна кадакывъяс.

сюв
кишка
|  О |
полоз

Восьтам вежӧртассӧ кывтэчасъяслысь. 
Сювйыд вӧсньыд!
Сюв юкалӧ.

68 удж. Корсям "Юрка" поэма юкӧнысь отсасяна када- 
кывъяс.

Юрка.

Маджа сиктын коркӧ 
Овліс Юрка ёрт.
Ыджыд вына вӧлі 
Тайӧ коми морт.

Тшупсьыны кӧ пондас,
Некодӧс оз кор.
"Меным тайӧ уджыс 
Дзик пӧ ворсантор!"

Песла мӧдас мунны,
Чегас конда пу.
Гортӧ сэсся кыскас,
Уп ни ок оз шу.

''Регыдджык пӧ верман 
Пессӧ вӧчны тадз.
Керасьтӧг тай менам 
Доналӧма пач!"

М. Лебедев.

69 удж. Корсям содтысяна кадакывъяс да ворсам "Ошкысь".

Челядь вермӧны бӧрйыны пудъясьӧмӧн ошкӧс. Ошкӧс 
сувтӧдӧны кытш шӧрӧ, вермӧны вевттьыны пасьӧн либӧ ыд
жыд чышъянӧн. Вотчысьяс заводитӧны ветлӧдлыны ош гӧ
гӧр, петкӧдлӧны, быттьӧ кутӧны вотчыны дозъясӧ чӧд либӧ 
пув. Асьныс босьтчӧны сьывны:

Ошкӧ-бабӧ, ошкӧ-бабӧ,
Чӧд тӧ вотам, пувтӧ ӧктам,
Бур вотӧссӧ босьтам,
Лёк вотӧссӧ чӧвтам ...

Тайӧ кывъяс бӧрас ош чеччыштас да пондас кутавны вот- 
чысьясӧс. Кодӧс удитас кутны кытш пытшкысь, сійӧ и лоӧ 
ошкӧн, а оз кӧ вермы кутны некодӧс, бӧр ачыс кольӧ ошкӧн.

70 удж. Велӧдам сьыланкыв.

Ош гу дорын.
Кывъясыс С. Поповлӧн, сьыланногыс Г. Кочановлӧн.

Арын, кор нин шоныд гуас 
Кутіс пырны ош,
Гыжнас гижтіс зэв кыз пуӧ,
Вомӧналіс потш:
"Узьны ныр горӧн кӧ понда,
Некод мед оз торк.
Ачым садьма, тувсов шонді 
Мышкӧс шонтас кор."

(''Рӧмпӧштан' небӧгысь.)

СОССЯНА К АД АКЫВЪЯС. 
ӦНІЯ ДА ЛОКТАН КАД

Соссяна кадакывъяс ӧнія да локтан кадын 
индӧны, мый лоӧмтор мунӧмыс абу либӧ оз ло.

Г

Ӧтка лыд.
1 морт Ме ог уджав.
2 морт Тэ он уджав.
3 морт Сійӧ оз уджав.

Уна лыд.
Ми огӧ уджалӧй. 
Ті онӧ уджалӧй. 
Найӧ оз уджавны.

ог
он
оз

не
ого
онӧ
оз

Пож тыр дивӧ.

Ылын-ылын парма шӧрын,
Лапыд лапъя  козъя вӧрын 
Ошкӧс нӧшалӧма кӧч —
Мый кӧть сэсся тэ эн вӧч!
Ошкыд норасьӧма сюзьлы — ,
Оз на, вӧлӧм, луннас узь да:
Ой пӧ, кула да ог ло!
Сюзьыд вӧр пасьтанас семдас,
Серамысла син водз пемдас:
Ха-ха-ха да хо-хо-хо!
Пож тыр дивӧ он жӧ ло!

И. Торопов.

Лыддям кывбурсӧ да индам соссяна кадакывъяс, висьта
лам налысь мортсӧ да лыдсӧ.

лапыд лапъя — широкие, густые, 
мягкие ветки 
нӧшалӧма — побил 
семдас — безудержно засмеётся 
пож — сито

Пырта
сёрниӧ

71 уд Сетӧм шусьӧгъяссӧ гижам, содталам соссяна ка
дакывъяс да висьталам налысь кад, лыд да мортсӧ.

Вӧр-ва.

Ар бӧрын го ж ӧ м ...........
Ы влатӧ ...........
Пожйӧн в а т ӧ ...........
С аридз........ гӧн моз.
Абу кӧ шуӧма — в а ӧ ........ . б и ы н ...........
Битӧг т ш ы н ...........
Мусьыс у л ӧ ...........
Пу кӧ вуж ъяссӧ........ пыдӧджык, ю рнас..........вылӧджык.
Вӧрӧ п ескӧн ...........

Отсӧг вылӧ кывъяс: оз пуксьывлы, он вермы ломтыны, оз 
косьмы, он пыртлы, он вӧй, он сотчы, он усь, оз овлы, оз 
лэдз, оз лэптысь, оз ветлыны.

Восьтам быд шусьӧглысь вежӧртассӧ.

72 з Сёрникузяясӧ содталам колялӧм соссяна кывторъяс.

Киссьӧм ватӧ ... курав. Уджтӧгыд и чаг ... чукты. Збыль- 
торйыд биын ... сотчы, ваын оз вӧй. Кык вок туй пӧлӧн 
олӧны, а ӧта-мӧдсӧ ... аддзыны. Куш кинад лежнӧгтӧ ... 
босьт. Паччӧр вылын куйлігӧн кынӧмыд ... пӧт. 
Велӧдчытӧгыд мортӧ ... воӧй. Ми некор ... вунӧдӧй ёртасьӧм.

73 удж. Содтам соссяна кадакывъяс.

Саша няргӧ талун нора,
Ш ы д ........ и й ӧ в .............
Мамлысь преник-кампет корӧ —
Татшӧм пырис сылы ру.

Е. Гилева.

Лавкась тюни каньлы босьті,
Праздник кежлӧ бура косьті,
Вури сылы гач шнич выльӧс.
Гӧнсӧ кыдз сӧм ы н ...........
........ гачӧдны ме сійӧс:
........ бӧжыс гачыс пиӧ!

(Ог куж, эг шыльӧд, оз тӧр.)
В. Лыткин.

Коми кыв ме тӧда,
Ы дж ы дтор........ на,
Тӧда ме и сійӧ —
... и ... на уна.

(Оз сӧр, оз шу.)
И. Куратов.

74 удж. Йӧзкост видзӧдласа сёрникузяяссӧ вуджӧдам роч 
кыв вылӧ. Ӧтка лыда соссяна кадакы въяса сувтӧдам уна лы
дын, а сэсся вӧчам кывкӧртӧд, мыйӧн торъялӧны ӧтка лыда 
соссяна кадакывъяс уна лыда кадакывъясысь.

Кырныш курксӧ — оз бур водзӧ.
Чераньтӧ вины оз позь, кулан да, сир ю вомӧн оз вуджӧд. 
Он кӧ пуксьыв кузь туй водзвылад — туйыд оз ладмы. 
Он кӧ пукты карта ӧдзӧс весьтад туся пу вож — ласича 

податӧ торкас.
Выль корӧсьӧн пывсигӧн он кӧ шуав нимкыв, бурдӧд- 

чӧмыс весьшӧрӧ лоӧ.

75 удж. Шусьӧгъяссӧ комиӧдам. Отсӧг вылӧ босьтам ко- 
миа-роча кывчукӧр (кывкуд).

Хоть в воду опустишь, он не захлёбнется. За двумя зай- 
цами погонишься, ни одного не поймаешь. У него зимой и 
снега не выпросишь. От домашнего вӧра запор не убережёт. 
Когда дело касается своей выгоды, он вовсе не глуп, головой 
об стену не ударится. У упрямого человека норов не перело- 
мить и не перебороть.

Ӧсь да Ӧш.
(Коми да удмурт йылысь предание.)

Ылын, ёна ылын асыввылын, кысянь кыпӧдчӧ шонді, 
олісны кык вок: ӧсь да ӧш. Найӧ дыр олісны ӧтлаын да ӧта- 
мӧдныскӧд зэв бура лӧсялісны. Муыс налы чужтіс ставсӧ, 
став сёян-юаныс налӧн вӧлі ки-кок улын, позис уджавтӧг ов
ны. Муыс, ваыс и вӧрыс вердіс найӧс.

Тайӧ кык вокыс эскасны  повзьӧд
чысь, весъӧпӧртысь Енлы, Ёмалы, коді 
пыр чӧсмасис морт яйӧн да пӧсь ыж ви
рӧн. Кык вок аддзисны сыын асьнысӧ 
дорйӧм. Найӧс дорйигӧн Ёма ставлы пет
кӧдліс ассьыс вир-яй дорӧ горшлунсӧ, 
скӧрлунсӧ да вынсӧ.

Ӧтчыд вокъяс вунӧдісны сетны сылы 
сёйӧм вылӧ кык зонмӧс, кык нылӧс да 
куим ыжӧс. Сэк скӧрмӧм Ёма т уналӧма  

налы омӧльтор и ыстӧма на вылӧ сьӧд кымӧр кодь ыджыд, 
горш кырнышӧй коді яръюгыд биӧн йӧз вылӧ усьласьӧмӧн 
кыпӧдіс ставлысь полӧмлун да сылысь кывзысьӧм. Ыджыд, 
ён бордъяснас шенасьӧмыс сылӧн вӧлі гымалӧм шы кодь.

Сэсся лёк лэбач вочасӧн кутіс бырӧдны йӧзсӧ. Кык вокӧс 
кутіс йӧткыны  рытыв-войвывлань, медым некор эз вермыны

локны бӧр асланыс муӧ. Скӧрысла сьӧд кырныш пуксис му 
вылӧ, гыжъяснас кодйис ворга, кытысь ыльӧбтіс ва. Вочасӧн 
ваыс туис-паськаліс джуджыд да визув юӧ.

Сьӧд кырныш артыштіс, мый кык вок некор оз вермыны 
вуджны татшӧм мытшӧдсӧ. Но артмис мӧдарӧ. Кыдз сӧмын 
сьӧд кырныш лэбзис Ёма дорӧ, Шонділань, кӧні оліс Ёмаыс, 
кык вок вӧчисны пу дінъясысь пур. Крепыда кӧртавлісны 
сійӧс льӧм пу вожъясӧн да йӧткыштчисны ю шӧрӧ. Ас му 
дорӧ муслуныс сетіс кыкнан вокыслы вын веськӧдны пур- 
лысь нырсӧ веськыда мӧдар ю бокас. Казяліс сьӧд кырныш 
вокъясӧс да бара на босьтчис суӧдны найӧс овтӧм вӧръясті да 
зыбуч нюръяс весьтті. Сэсся вожсьыс чӧвтіс ӧти гӧн, тупкис 
кык воклысь туйсӧ: чужисны сьӧд вӧра джуджыд мылькъяс, 
а сэсся мы лькъясы с  кыптіс Из гӧра.

Кык вок гӧгӧрвоисны, мый вӧръяс пыр да гӧра вомӧн ас 
муӧ сьӧкыд нин бӧр воӧдчыны. И овмӧдчисны Из гӧра пӧлӧ
ныс, кольччисны тайӧ вӧрас. Тайӧ кык вокыс и лоӧны миян 
ордпу вужъясӧн, кодъяссянь паськалісны зыряна да удмурт

А. Красов.
ӧсъ — овца
эскисны  — верили, поклонялись 
весьӧпӧртысъ — ошеломляющий 
шупалӧма — накликала, наколдовала 
вочасӧн — постепенно 
кутіс йӧткыны, — начал гнать 
мылькъяс — холмы
ордпу вужъясӧн — родословными, предками

Кӧні да кыдзи олісны ӧсъ да ӧш?
Кодлы найӧ эскисны?
Мый вӧсна налы ковмис вешйыны ас муысь?
Мыйӧн чуймӧдіс тэнӧ тайӧ преданиеыс?

войтыр.

К ©  К
Пырта
сёрниӧ

РӦДВУЖ КОТЫР.

зять г- *гг- ~

поль

ВОК 4 X. /Я-.ГЩ ичмонь

ыджыдӧ-V г  Ч ыджыд 
бать\4бк/ мам И

ичинь

бать боксянь мам боксянь

к а д  к
Пырта
сёрниӧ

ичинь — мамлӧн чой — мамина сестра — тётя 
чож — мамлӧн вок — мамин брат — дядя 
чожинь — мам воклӧн гӧтыр —

жена маминого брата 
об — батьлӧн чой — папина сестра — тётя 
унай  — батьлӧн вок — папин брат — дядя 
унінь — бать воклӧн гӧтыр —

жена папиного брата

Кодӧс тадзи шуӧны?

Эня-ныла, эня-пиа, ая-пиа, ая-ныла, аяныв. Зон, зонпосни, 
детинка, нывка, ань, верстьӧ, кага, том, пӧрысь, нывъёрт, 
ёрт.

76 удж. Вочавидзам тайӧ юалӧмъяс вылӧ.
Коді тэнад эм рӧдвуж котырысь?
Кӧні сійӧ олӧ?
Кодӧс тэ медся ёна радейтан?

Ворсам.
— Кытчӧ лэбан, бобӧ,
Бӧрӧ, улӧ, вылӧ?
— Обӧ дорӧ лэба,
Чужан луныс сылӧн.

А. Шебырев.
— Бобӧ, бобӧ, кытчӧ ветлін?
— Чӧжӧ гуӧ ветлі.
— Бобӧ, бобӧ, мый жӧ вайин?
— Выя нянь ме вайи.

Фолъклорысъ.

Сьылам ӧтвылысь.

Ме гуляйті лун да вой. (Став визьыс сьывсьӧ 3-ысь.) 
Гортӧ локті яръюгыд.
Мамлӧн пачыс ваймӧма,
Пӧсь пирӧгыс петӧма,
Самӧварыс пузьӧма,
Батьӧ локтӧ удж вылысь,
Чойӧ локтӧ войпукысь,
Вокӧй локтӧ ворсанысь.

77 удж. Тӧдмалам кывъяссӧ да наӧн вӧчам сёрникузяяс.
Юржугӧд "Менам матыссаяс".

1. Мамлы бать лоӧ...
2. Батьлы мам лоӧ...
3. Мам чойлӧн верӧс меным лоӧ
4. Батьлы менам чой лоӧ...
5. Батьлӧн ыджыд вокыс меным лоӧ...
6. Мамӧс вежысь ань...

Став кывйыс заводитчӧ кытш пытшсянь. Кытш гӧгӧрын 
артмӧ выль кыв.

26 Ж -.1 
*«!?, & СОССЯНА К АД АКЫВЪЯС. 

КОЛЯН КАД

Соссяна кадакывъяс колян кадын индӧны, 
мый лоӧмтор мунӧмыс эз ло.

Соссяна кадакывъяслӧн первой колян кадын вежласьӧм.

Ӧтка лыд. Уна лыд.
Ме эг видзӧд. Ми эгӧ видзӧдӧй.
Тэ эн видзӧд. Ті энӧ видзӧдӧй.
Сійӧ эз видзӧд. Найӧ эз видзӧдны.



Соссяна кадакывъяслӧн мӧд колян кадын вежласьӧм:

Ӧтка лыд. Уна лыд.

Тэ абу видзӧдӧмыд. Ті абу видзӧдӧмныд.
Сійӧ абу видзӧдӧма. Найӧ абу видзӧдӧмаӧсь.

абу___________н е ____________абу

Кыр йылын гажаа исласис челядь котыр. Ка- 
рысь воӧм Ёгорлы да Дашалы сиктса челядь рад- 

г  пырысь петкӧдлісны, кыдзи иславны крин- 
джолӧн. Петрунь тайӧ исласянторсӧ эз дыр и 

вӧч: лӧсаліс кык пӧв, вӧчис коксӧ, тэчис уліас зырйӧн куйӧд 
да киськаліс кӧдзыд ваӧн. Недыр мысти 
кӧдзыдыс босьтіс вӧчӧмторсӧ. Ёгорлы лои 
зэв тешкодь: сійӧ некор на абу аддзылӧма 
татшӧм дадьсӧ.

— Ныв-зонъяс, петалам талун 
кимӧститчыны? — шыӧдчис Петрунь.

— Мый сійӧ тіян "кимӧститчӧмыс '?— 
шензьӧмпырысь юаліс Ёгор.

— Сійӧ том йӧзлӧн тешитчӧм. Важӧн коми йӧзыд тӧв шӧр 
медводдза лунъясӧ, Рӧштвоӧдз, повзьӧдчывлӧмаӧсь. А Рӧш
тво паныдыс гуга пасьӧн керкаысь керкаӧ ветлӧдлывлӧма- 
ӧсь, кампет-пӧжас вылӧ сьывлӧмаӧсь и йӧктывлӧмаӧсь... — 
ставнысӧ ыззьӧдіс Павлина.

— А пӧчӧ меным висьталіс, мый пес чипасъястӧ весиг 
кисьтавлӧны, а кильчӧ постӧ ваӧн киськалӧны-йизьӧдӧны, — 
сёрниӧ пырӧдчис Вера.

— Висьталӧны, и вӧв додьтӧ пӧ керка вевт вылас лэп
тывлӧны, — тайӧс меным коркӧ висьтавліс ыджыд мамӧй, — 
серам сорӧн содтіс Владик.

— Тайӧ лунъясас пӧ нӧшта на войся куттяяс ветлӧд
лӧны... — бара содтіс Владик.

— Кывзӧй, вай пемдытӧдз чукӧртчывламӧй ме ордӧ; лок
тӧй гуга пасьясӧн, а чужӧмъястӧ ставӧн мавтӧй саӧн, — 
корис Петрунь.

— Ме бурджык пӧч-пӧльлы пес пӧткӧдла, — шыасис Ёгор.
— Пестӧ некор эз поткӧдлыны Рӧштво паныд. Шуӧны, 

мый мутияссӧ лёктор вылӧ вермӧны ышӧдны, — ярскӧба 
ӧлӧдіс Егорӧс Павлина.

— Сідз, сідз! Рӧштво паныд оз позь поткӧдчыны. Мамӧ 
висьталӧ, мый гырйӧн да изкиӧн эз вӧдитчывны; черӧн эз 
позь керасьны. Весиг джодж мыськыны оз позь, ни няйт ва 
петкӧдны ывлаӧ оз позь; важӧн йӧз песласьны да пожъясьны 
юын эз лысьтны, васӧ пӧ оз позь пежавны, — Ёгор вылӧ видзӧ
дӧмӧн эскӧдіс ставнысӧ Вера.

— Рытӧдз! Ставнытӧ виччыся! Гортсаясыдлысь гусьӧ
никӧн юасьлӧй, кутшӧм нимкывъяс колӧ шуавны куттяяс- 
лы  паныд, медым миян дінӧ найӧ эз вермыны сибӧдчыны.

-  4
- V "Аш  чигФ  . .

Пырта
сёрниӧ

кринджолӧн — санками
кимӧститчыны—колдовать, ворожить, чудить 
Рӧштво — Рождество 
куттяяс — святочные злые духи 
нимкывъяс — заклинания, волшебные слова

Мый чуймӧдіс тіянӧс челядь сёрниысь? 
Кыдзи важӧн кимӧститчыны?
Мый оз позь вӧчны Рӧштво паныд?

78 Лыддям йӧзкостса видзӧдласъяссӧ да корсям
соссяна кадакывъяс, индам налысь морт да лыд.

Тӧлыс кӧ эз вӧв кӧдзыд — гожӧмыс лоӧ омӧль. Введенньӧ 
лунӧ (вӧльгым 21 лунӧ) кӧ енэжыс эз вӧв кодзула — омӧль 
вотӧс лоӧ. Рӧштво паныд эз Бердлыны чипан-петукъясӧс — 
гожӧмнас град выв пуктасъяс мед эз пакӧститны. Василей 
асывводзӧ кӧ сьӧмтӧ энӧ лыддьӧй, локтан воыс гӧля коляс.

Мичаа лыддям да велӧдам кывбурсӧ. Корсям 
соссяна кадакывъяс.

Ном.

Дзик пель весьтын назгӧ ном.
Оз и пӧдлась сылӧн вом: 
"Санд-ра, узян-н-н?"
Сэтшӧма ме пузи:
"Кутшӧм узьӧм артмас тадз?!"

Аслам пель дін бокӧ швач. 
Лӧсышті да, пемдіс синмӧй. 
Но кузь ныралы эз инмы. 
Син эг куньлы, эг и узь. 
Войыс вӧлі аттӧ кузь.

А. Мишарина.

Гозйӧн сетӧм кадакы въяса пуктам соссяна мӧд 
колян кадӧ и лӧсьӧдам накӧд сёрникузяяс:

унмовсьыны
сюйны
сетны
петны

садьмыны
перйыны
босьтны
пырны

81 удж.
а) "Абу" кывторсӧ содталӧмӧн помалам сёрникузяяссӧ.
Чай юны 
Сакартӧ нёнявны 
Зептад кӧ ... сьӧмыд 
Енмыс кӧ мичлунсӧ . 
Сямыд кӧ пӧжасьны

сетлӧма

из керавны, 
пес керавны, 

абу лавкаӧ эн мун.
эн кутчысь, 

баситчы кӧть эн.

б) Пуктам колана соссяна кадакывъяс да помалам сёрни
к у зяяс^ .

Лыйтӧм сьӧлатӧ ...
Йӧзлы гу ... кодйы,
Ватӧгыд да сынӧдтӧгыд дыр... 
Ар бӧрын гожӧм ... 
Лэбачьястӧ ... вӧрӧд,
Пестӧгыд пачтӧ ...

эз кушты.
оз ачыд усян,
абу найӧ видзӧны вӧр-ва. 
эн ов.
он ломты,
он волы.

82 удж. Гижам уджсӧ соссяна кадакывъяс пыртӧмӧн.

Кор ті ветланныд вӧрӧ, ковтӧг ... чегъялӧй пуяс. Биась- 
лан кӧ, бипуртӧ бура кусӧд, мед сэтчӧ ... коль ӧгыртор. Вотӧс 
ӧктігӧн ... нетшкӧй вотӧс розъяссӧ. Тшак вотігӧн ... паръ- 
ялӧй нитштӧ. Сьӧрсьыд новлӧдлӧй тшак под вундан пурт. 
Сьӧрад кӧ ... пурт, тшактӧ ... нетшкӧй вужнас, а чепӧльтӧй 
вуж дінтіыс. Ас бӧрад вӧрын некутшӧм ёг ... шыблалӧй, ме
дым мӧдысь позис сэтчӧ локны да шойччыны.

Челядь, видзӧй вӧр-ва! Вӧрыд миян ... помтӧм-дортӧм. 
Вӧрыд — миян войвылын ыджыд озырлун.

Мыйла вӧрын оз позь кольны кусӧдтӧм бипур?
Мыйла оз позь тшаксӧ нетшкыны вужнас?
Кыдзи колӧ асьтӧ кутны вӧрын?
Мый сетӧ йӧзлы вӧр?

83 удж. Серпас серти сетӧм кывтэчасъясӧн лӧсьӧдам 
висьт.

вайӧма ва 
пыртӧма пес 
ломтӧма пач 
чышкӧма джодж 
сёйӧма шыд 
мыськӧма дозмук 
ӧзтӧма би

84 удж. Тӧдмалам да серпасалам нӧдкывъяссӧ.

Дӧрӧм вылӧ дӧрӧм, ковта вылӧ ковта, а ема сунис абу 
вӧлӧма.

Бордъя да оз лэбав.

Мый кӧрзинаӧ он вермы йӧртны?

85 удж. Индам локтан када кадакывъяс. Вуджӧдам роч 
кыв вылӧ.

Олӧм овны — абу ю вомӧн вуджны. Кывйыд абу пышкай, 
лэдзан — он кут. Эн видзӧд енэжӧ, сэн няньыд абу. Перӧ-руч
каӧн гижны — абу пила ручкаӧн пес пилитны.

86 удж. Корсям да индам соссяна кадакывъяс. Индам на
лысь кад, морт, лыд. Кывбурсӧ велӧдам.

Он куж овны.

Лоӧ пӧльысь век нин повны,
Некыдз он куж сылы овны.
Пызан саяд панясь чӧла.
Пуртӧн джодж шӧрад эн вӧлась.
Сарай вылад эн лысьт кайны.
Гуран вомӧныд эн чеччышт.
Гусьӧн ва дорӧ эн лэччы.
Эн лысьт дойдны коктӧ-китӧ.
Сэк пӧ-й лоан муса пи тэ.
А ме тадзитӧ ог вермы.
Меным мыйкӧ колӧ керны.
Ӧти здук ог ӧшйы инам.
Дыш мен лоны муса пинад.

Г. Юшков.

Кывбур серти велӧдчам сетӧм кывъясӧн лӧсьӧдны юалӧмъ
яс: кӧні? кытчӧ? кыті? кыдзи?

ВӦР-ВАЛӦН КОЗИН
27 — КАДАКЫВБ Е Р Д

Кадакывберд — кывсикас, индӧ кыдзи, кор да 
кӧні мунӧ лоӧмторйыс. Вочавидзӧ кӧні? кыдзи? 
кор? кытчӧ? дыр-ӧ? юалӧмъяс вылӧ.

Кыдзи? Кӧні? Кытчӧ? Кор? Дыр-ӧ? — мунӧ лоӧмторйыс. 
Как? Где? Куда? Когда? Долго ли? — идёт действие.

Кӧні? (где?) — ылын, матын, сэні.
Кытысь: (откуда?) — ылысь, матысь, сэтысь.
Кыті? (по чему? где?) — ыліті, маті, сэті.

(куда?) ылӧ, матӧ, сэтчӧ.

Серпас серти сетам вочакыв да лӧсьӧдам висьт.

Кӧні кылӧ трактор шы?
Мый сэні вӧчӧны йӧзыс?
Кысянь локтӧны челядь?
Кытчӧ сувтӧдісны зорӧд?
Мый тыдалӧ гӧгӧрбок?

Отсӧг вылӧ кадакывбердъяс: ылын, сэні, веськыдвыв
сянь, шуйгавылӧ, гӧгӧрбок.

88 удж. Лыддям да корсям кадакывбердъяс.

Пӧль туйдӧдіс Сергей внуксӧ: "Эн тэрмась, пиук, аддзан 
ӧти ельдӧг — корсь сэтысь витӧс. Нитш  да коръяс улӧ найӧ 
дзебсьӧмаӧсь. Быд тшак радейтӧ-тӧдӧ ассьыс места. Рыжик 
быдмӧ видзьяс вылын, кушинын да коръя вӧрын. Сэні сійӧ 
ӧдйӧ рӧдмӧ. Ягсер да гӧрд гоб рӧдмӧны расъясын, путник — 
увтасінын. Виж гобъяс сярвидзӧны туйяс пӧлӧн, радейтӧны 
эжмӧм места. Быдлаын тыдалӧны налӧн нильӧг юръясыс. 
А понтшаклы дзебсясьны нинӧмла, некодлы оз ков. Ылісянь 
нин аддзан гут кулан тшак л ысь юрсӧ."

И. Коданёв серти.

туйдӧдіс — наставил

Пырта
сёрниӧ

К нитш  — мох
рӧдмӧ — размножается 
увтасінын — в низине 
сярвидзӧны — рассыпаны

89 удж. Вочавидзам.

Кӧні быдмӧ тшак? \  Ягсер быдмӧ

90 удж. Тӧдмалам нӧдкывъяс. Индам кадакывбердъяс. 
Нӧдкывъяс дорӧ вӧчам серпасъяс. Велӧдам нӧдкывъяссӧ.

1. Зэра кадыд сылы бур,
Пыр и мыччас мусьыс юр.
Олӧ лун дай олӧ мӧд 
Быдмӧ вывлань, шог оз тӧд.
Гӧрд шляпаа, вывті тшап, — 
ӧти кока косьтан...

А. Мишарина.

2. Олӧ сійӧ парма шӧрын,
Джуджыд козъя пемыд вӧрын,
Тяпкӧ-сёйӧ сэтӧн чӧд,
Вомыс ставнас овлӧ сьӧд.
Сиктлань волӧ сёйны зӧр,
Радейтӧ зэв юмов кӧр.
Арнас гуӧ водӧ гусьӧн,
Сэсся тӧвбыд сэтӧн узьӧ.
Тулыснас сэсь петӧ бӧр.
Некор некытчӧ оз вош 
Тапикасьысь ыджыд...

А. Мишарина.

Ельдӧг 
Гоб
Виж гоб 
Ягсер 
Понтшак 
Путник 
Гут кулан тшак

1

ИН ПЕТКӦДЛЫСЬ КАДАКЫВБЕРДЬЯС
тані \  / сэні

сайын

91 удж. Сетӧм кадакывбердъясӧн кужӧмӧн вочавидзам 
юалӧмъяс вылӧ. Лӧсьӧдам сёрникузяяс.

92 удж. Содтам колана кадакывбердъяс сёрникузяясӧ. 
Отсӧг вылӧ босьтам вылын сетӧм кадакывбердъяс.

... ни ӧти кымӧр чир эз тыдав, кельыдлӧз саридзӧн 
солькъясис енэж. ... тыдовтчис сьӧд кымӧртор. ... пондісны 
кышакывны бадь коръяс, пожӧм увъяс да дзуртны дзор козъ
яс. Кымӧр пыр ... нюжалӧ-паськалӧ. ... ыж чукӧр баксігтыр 
котӧртісны сиктӧд, сэсся сувтса бӧжӧн гӧнитісны мӧсъяс. 
Но ывла ... лӧнис.

косявласны. Кытшовтігмозыс быдлаысь чукӧртіс тшак. Вася 
видлаліс Коля чуманысь тшаксӧ.

— Коля, кутшӧм кос тшак нин босьтӧмыд?
— Вася, тайӧ пипудзур, мӧд ногӧн кӧ — кос ельдӧг!

Г. Фёдоров серти.

Коля да Вася талун видзӧны мӧсъясӧс. Найӧ 
йирсисны вӧр дорын. Коля кытшовтіс вӧр 
дорті, медым мӧсъяс пыдӧ эз пырны — ошъяс

— А мыйла гут кулан тшаксӧ чукӧртӧмыд? — чуймис 
Вася да кутіс шыблавны тшаксӧ бокӧ.

— Вася, эн вӧрӧд найӧс! Колӧ меным! Пӧчӧй корис. Ачыд 
тӧдан — пӧчӧй менам бурдӧдча тшакнас.

— Гут кулан тшакнад нӧ коді бурдӧдчӧм Нимыс нин вись
талӧ "кулан тшак", весиг гут кӧ сёяс — кулас.

— Колян во пӧчӧй батьӧс бурдӧдіс гут кулан тшакнас. Та
ні, больничаын, эз нин эскыны бать бурдӧмлы., а пӧчӧй батьӧс 
кок йылас сувтӧдіс.

— Коля, лок эстчӧ вӧрас пыралам. Ме сэтысь зэв уна гут 
кулан тшактӧ аддзылі. Найӧ ылісянь тыдалӧны, быттьӧ 
вӧзйысьӧны ветлысь-мунысьяслы.

видзӧны — пасут 
кытшовтіс — обошёл 
кос ельдӧг, пипудзур — сухой груздь 
бурдӧдчӧ — лечит, лечится 
эскыны — верить 
бурдӧмлы — выздоровлению 
кок йылас сувтӧдіс — на ноги поставил

тК К
Пырта
сёрниӧ

Мый тӧдмалім гут кулан тшак йылысь?
Корсям ин петкӧдлысь кадакывбердъяс?

93 удж. Гижам неыджыд висьт гут кулан тшак йылысь 
ин петкӧдлысь кадакывбердъяс пыртӧмӧн.

29
4 т  --Ъ>, КАД ПЕТКӦДЛЫСЬ КАДАКЫВБЕРДЪЯС

войдӧрлун 
тӧрыт 
талун 

аски 
ӧні 

дыр на 
ӧнтай 

лунтыр  
асывбыд

войдӧрлун — позавчера 
лунтыр  — целый день 
пырысь-пыр — сию минуту, сразу 
некор — никогда

94 удж. Таблица серти сетӧм кывъясӧн велӧдчам вӧчны 
да гижны сёрникузяяс.

тӧрыт талун аски
войдӧрлун ӧні аскомысь

ворсі ворса ворса (кута ворсны)
ворсін ворсан ворсан (кутан ворсны)
ворсіс ворсо ворсас (кутас ворсны)

аК К
Пырта
сёрниӧ

Кор? 
(когда?)
Дыр-ӧ?  ̂

Корсянь? > 
. Кытчӧдз?;

рытнас
некор
важӧн
регыд
водз
коркӧ
войдӧр
пырысь-пыр

95 удж. Лыддям сёрникузяяссӧ, индам кад петкӧдлысь 
кадакывбердъяссӧ да колана ногӧн гижам найӧс.

Асыв (быд) дай лун (тыр) верстьӧ йӧз ытшкисны. Рытнас 
сёрӧн гӧстьясӧс колльӧдіс Павел. Тулыснас лун тӧвкӧд вой (вы
лӧ) саридзысь локтісны пӧткаяс. Рытнас сикт весьтті прӧйдитіс 
зэра кымӧр. Важысянь ми кылам юргана коми кывбуръяс.

96 удж. Лыддям висьтсӧ да индам кад петкӧдлысь када
кывбердъяссӧ.

Гӧрба ныра лэбач.
Велӧдчысьяс пиысь быдӧн тӧдӧ попугайӧс.

Сійӧ гӧрба ныра, мича паськӧма. Велӧдан кӧ, 
кужӧ шуавны кутшӧмсюрӧ кывъяс.

Зоопаркын челядь дыр сулалісны попугай 
дорын. Йӧзӧс аддзӧм бӧрын шоныд Африкаысь 
вайӧм попугай пырысь-пыр заводитӧ клеткаас 
дурны, гажӧдчыны. Лунтыр йӧз коллялӧны 
кадсӧ клетка дорын. Мунны попугай дорысь 
абу окота.

Миян войвылын важысянь нин олӧ татшӧм 
жӧ гӧрба ныра мича лэбач. Сійӧс, дерт, попуга- 
йӧн оз позь шуны, эм аслас ним — уркай. Тайӧ лэбачыс попу
гай дорысь ичӧтджык. Олӧны чукӧрӧн пыр козъя вӧрын, кӧ
ні тырмымӧн быдмӧны кольяс. Лунтыр найӧ лэбалӧны вӧрті, 
корсьӧны уръяс моз кольяс, пылльыны кольясысь кӧйдыссӧ.

И. Коданёв серти.

К К кутшӧмсюрӧ — кое-какие 
Пырта пыллъӧны — лущат, шелушат
сёрниӧ

Кутшӧм войвыв лэбачӧс ӧткодялӧны гӧрба ныра попугайкӧд?
Кӧні олӧны уркайяс?

ног п е т к ӧ д л ы с ь  к а д а к ы в б е р д ъ я с

кыдзсюрӧмедъёна
лӧсьыдагусьӧн

гажаазбоя
бураКыдзи?мичаа

подӧн ёна
кымынь , кутшӧма? 1 КУЗЯ
сьӧкыда \ кутшӧм ногӧн?/ ногӧн

97 удж. Серпасъяс серти лӧсьӧдам сёрникузяяс.

Кыдзи? 

Кутшӧма?
Кутшӧм ногӧн?

КЫМЫНЬ
навзничь

БУРА
хорошо

ПОДӦН
лешкӧм

ЛӦСЬЫДА
красиво

98 удж. Г и ж а м  йӧзкост видзӧдласа сёрникузяяс. Ин да м
ног петкӧдлысь кадакывбердъяс.

Кор петігӧн да кор усигӧн медсьӧкыд овны. Пӧрысь йӧз 
шулісны, война водзад пӧ асъя кыа кодзулыд дзикӧдз бырліс. 
Гожӧмын мӧсъяс ёна баксӧны — зэрас. Кузя кӧ гымыс 
муркйӧдлӧ — кутас зэрасьны. Джыджъяс чукӧрӧн лэбалӧны
— зэр вайӧны.

99 удж. Юалӧмъяс инӧ содталам сетӧм таблицаясысь да 
сетӧм кывчукӧрысь колана кадакывбердъяс.

Урасьӧм тӧлысьсӧ йӧз пӧвстын шуӧны бушкола тӧлысьӧн. 
(Кор?...) на (кыдзи? ...) дзирдаліс шонді, югъяліс шыльыд 
туй. Енэжын ни ӧти кымӧр абу, (кӧні? ...) лӧнь. И (кыдзи? ... 
кысянь? ...) лыбис ён тӧв, мӧдіс сапкыны-усьны лым да 
сэтшӧм (кыдзи? ...), мый кык воськов сайысь нинӧм оз ты
дав. Тӧв (кыдзи? ...) гартӧ лымсӧ, шыблалӧ (кытчӧ? ... и 
кытчӧ? ...). Ставсӧ тыртіс бушков. Мунан и вӧйласян, тувч
чан (кытчӧ? ...) — артмас кок туй, кытчӧдз (кыдзи? ...) бара 
оз тырт урасьӧм тӧлысся бушков.

гусьӧн — втихаря 
ёна — сильно
бушкола — с метелью, с бурей 
збоя — смело 
водзӧ — вперёд 
бӧрӧ — назад

Урасьӧм тӧлысь.

мичаа — красиво, хорошо 
К кыдзсюрӧ — как попало 

быдлаын — вездеПырта
сёрниӧ

100 удж. Лӧсьӧдам висьт, кытчӧ пыртам татшӧм кадакыв
бердъяс: талун, яра, гӧгӧр, друг, кысянькӧ, ёна, лёкысь, 
татчӧ, быдлаӧ, рытланьыс, регыд, бокӧ, надзӧникӧн, выльысь.

101 удж. Лӧсьӧдам сёрникузяяс сетӧм кадакывъясӧн.

1______га ж а а _________.
1______сьӧкы да_________.
І______зб о я _________.

102 удж. Лӧсьӧдам дзугсьӧм сёрникузяяссӧ.

Урокъяс, лӧсьыда, велӧдысьлысь, пукалі, школаын, кыв
зі, да.

Тэрмасьӧмӧн, висьт, гижӧм, надзӧникӧн, лӧсьӧді, 
гортын.

Колана, менам, кажитчис, ёна, уджыс, зэв, тайӧ, 
велӧдысьлы.

З І —  , Ы Д Ж Д А  ДА Л Ы Д ПЕТКӦДЛЫ СЬ 
КАДАКЫ ВБЕРДЪЯС

ч» *-«

к ы м ы н к ӧ к ы м ы н ы с ь к ӧ
т ы р ы с э т ш а

УнаУна-ӧ?чукйӧн
К ЫК ЫС Ь / _ ,  „ _ ,витысь( Мыйта? ) мылькион сеысь

Уна-ӧ?
} Мыйта? )
(Кымынысь?)

103 удж. Серпасъяс серти лӧсьӧдам сёрникузяяс, пыртам
ы д ж д а  да лы д  петкӧдлысь кадакывбердъяс.

104 удж. Лыддям "Кӧчлы нимкодь" висьт. Корсям ыдж
да да лыд петкӧдлысь кадакывбердъяс. Дасьтысям воча
видзны юалӧмъяс вылӧ:

1) Кымынысь кӧч кытшовтӧ вӧрті, медым торкны пон
лысь ныриссӧ?

2) Ыджыд-ӧ кӧчильлӧн сюсьлуныс?

Тулыс воигӧн быдӧнлы нимкодь. Тулыслы радлӧ и кӧч. 
Кӧнсюрӧ муыс кушмӧ, сідзкӧ, тулысыд ныр улын нин. Кы
мыныськӧ раскын кывзысьыштіс кӧч. Гӧгӧр нинӧм оз кыв. 
Некутшӧм  пемӧс ни морт матігӧгӧрын абу. Повны неко
дысь. Оз ков пышйыны кодсюрӧысь лов тыртӧдз.

2

этша
уна
тырыс
чукйӧн
мылькйӧн

Кӧчлы Н И М К О Д Ь

Кӧчильлӧн пышъялӧм да дзебсясьӧм кузяыд мыйсюрӧ 
позьӧ висьтавны. Витысь сійӧ кытшовтлас вӧрӧд, медъён 
понсӧ быгйӧдз лӧсьӧдлас. Сэсся нӧшта на вӧчас кымынкӧ 
кытш, звиркнитас-чеччыштас бокӧ — корсь сійӧс, кӧсӧйӧс. 
Да и сюсьлуныс сылӧн абу этша. Уна зверӧс кӧсӧйыд путъмӧ 
пӧръявны. Ылӧдз аддзӧны и синъясыс. Кӧть и полысь, но ны
риса.

И. Коданёв серти .

Пырта
сёрниӧ

нимкодь — приятно
некутшӧм — никакой
матігӧгӧрын — поблизости
кытшовтлас — обойдёт
быгйӧдз — до пены
пӧсьӧдлас — заставит вспотеть
сюсьлуныс — хитрость, смышлённость
путъмӧ — умеет
пӧръявны — обмануть
ныриса — с хорошим нюхом

105 у д ж . Ворсам ӧта-мӧдкӧд "Витысь мыйла?'

Мыйла

кӧч олӧ пипу раскын?
сійӧ тӧвнас еджыд, а гожӧмнас — РУД?
кӧчӧс шуӧны "полысьӧн"?
кӧчлӧн пельыс кузь?
ставӧн радейтӧны кӧчӧс?

Отсӧг вылӧ вочавидзӧмъяс:

Кӧч йирӧ пипулысь кырсьсӧ. Тӧвнас сійӧ лым пиӧ дзеб
сьӧ, а гожӧмнас турун пиӧ. Кусӧ кӧч вежӧ, медым бурджыка

дзебсясьны. Кӧч нюжӧдчӧмӧн кывзысьӧ. Кӧч шань, мусаник, 
некодлы омӧльтор оз вӧч, оз повзьӧдчы, некодӧс оз сёй.

106 удж. Вуджӧдам шусьӧгъяссӧ.

Кӧчлӧн кодь сьӧлӧмыс.
Полысь морттӧ кӧч повзьӧдас.
Полысьыд кӧч кодь, ас вуджӧрсьыс полӧ.

107 удж. Тӧд вылын кутам "кӧч" кывйӧн артмӧм турун 
да тшак нимъяс. Вӧчам наӧн неыджыд висьт.

Турун нимъяс
кӧчвӧнь — плаун 
кӧчшомакор — кислица 
кӧчсю — льнянка 
кӧчйӧн — осот полевӧй 
кӧчйӧв — вероника 
кӧчоз — костяника

Тшак нимъяс
кӧчельдӧг — груздь 
кӧчгоб — подберёзовик 
кӧчамач — дождевик 
кӧчабак — трутовик

Тайӧ "кӧч" кывйыс пырис миян сёрниӧ важ чуваш кывйысь.

Коми кӧч
Удмурт луд кеч

кӧза 
гурт кеч

32
1 *»

пемыдысла
жальысла

лёкысла
югыдысла

нимкодьысла

ПОМКА ПЕТКӦДЛЫ СЬ 
КА ДАКЫ ВБЕРДЪЯС

Мыйла?

Мый понда?

тодтомысла
жаляддза
радысла
скӧрысла
дышысла

Ошкӧд аддзысьлӧм.

инас эз ӧшйы — не могла угомониться 
шенасис — отмахивался 
кальк восьтіс — приоткрыл 
чашйӧ — разрывает 
путкыляліс — разбросал 
чилӧстісны — взвизгнули

108 удж. Корсям помка петкӧдлысь кадакывбердъяс да 
пуктам на дорӧ юалӧмъяс. Вежам синонимъясӧн помка пет
кӧдлысь кадакывбердъяссӧ.

Водз асыв чоя-вока, Катюк да Ванюк, котӧрӧн кайисны 
вӧрӧ. Катюк радысла инас эз ӧшйы, помся вокыслысь юасис, 
кӧні бурджык вотчыны. Ванюк дӧзмӧмысла чӧв оліс, сӧмын 
дугдывтӧг помся шенасис туй бокысь 
чегӧм кыдз пу корйӧн. Друг Ванюк 
сувтіс. Повзьӧмысла вомсӧ кальк 
восьтіс. Аддзӧ: туй бокын ош чашйӧ 
эжасӧ. Скӧрысла ош лёкысь мурзіс да 
ылӧдз путкыляліс паръялӧм мусӧ. Че
лядь повзьӧмысла чилӧстісны да 
уськӧдчисны гортлань.

Отсӧг вылӧ синонимъяс: гажысла, шудысла, пель сьӧдмӧ- 
мысла, лёкысла, шемӧсмӧмысла, чуймӧмысла, пузьӧмысла.

109 удж. Лыддям висьтсӧ. Индам кадакывбердъяс. Дась
тысим висьтавны ас кывйӧн.

Катшыс.

Гожӧм. Важӧн нин эз зэрлы. Гӧгӧр ставыс косьмис. Сик
тын став пу керкаыс быттьӧ лӧзӧдіс. Войнас кыдзкӧ ӧзйис 
ӧти керка и сиктын кыптіс ыджыд зык. Кос поводдя дырйи 
буртӧ биысь эн виччысь.

Ми, челядь чукӧр, уськӧдчим ыпъялысь 
би дорӧ. Повзьӧмысла весиг шӧйӧвошим.
Киӧ нинӧм эг босьтӧй. Петыр унай горӧдіс:
"Кага! Кага сотчӧ керка пытшкас!" Витя 
чукӧстіс Катшыс нима понсӧ. Медводз 
полӧмысла Катшыс никсыштіс, но вӧлі 
тӧлка да ён. Тӧдіс ассьыс уджсӧ. Катшыс 
пырысь-пыр уськӧдчис керкаӧ. Регыд и аддзис бӧрдысь кагаӧс 
да рузумӧдыс мыйвынсьыс кутіс кыскыны сійӧс ывлаӧ.

Со и кага да пон тыдовтчисны кильчӧ вылын. Кодсюрӧ 
радысла уськӧдчисны понлы отсӧг вылӧ. Кага лои мездӧма 
биысь. Катшыслӧн курыд тшынысь тюрӧбӧн петіс синваыс, 
гӧныс чишкалӧма, лапаясыс доймисны сотчӧмысла. И Витя 
жаляддза меліа малаліс Катшыслысь кокъяссӧ. Гортӧ понтӧ 
ковмис нуны моздорын.

Дыр кад чӧж Катшыс куйліс лабич бокын, а Витя сійӧс 
сьӧлӧмсяньыс дӧзьӧритіс.

ӧзйис — загорелся 
шӧйӧвошим — испугались 
сотчӧ — горитПырта

сёрниӧ

чукӧстіс — позвал 
рузумӧдыс — за пелёнку 
мыйвынсъыс — изӧ всех сил 
мездӧма — спасен 
чишкасьӧма — обгорел

Мый понда сиктын ӧзйис керка?
Мыйла Катшыс веськаліс ӧзйӧм керка дорӧ?
Мыйӧн отсаліс Катшыс?
Мыйла понйӧс нуисны гортас моздорын?

НО удж. Гижам висьт-серпас "Пон — мортлӧн ёрт". 
Корсям пон йылысь шусьӧгъяс, кывйӧзъяс да серпасалам.

зз  э т ш  ПЕТКӦДЛЫСЬ
КАДАКЫВБЕРДЪЯС

вель — очень, довольно, достаточно
чим — совсем, ярко, совершенно
дзик — совсем, совершенно
ёна — сильно, крепко
регыд — быстро
сап — совершенно, чистӧ
зэв — очень, весьма, крайне
дзурс — совсем, ни зги не видно
вывті — чересчур, слишком, сверх

Д у  "ШШ Чоя-вока талун чеччисны ёна водз. Тӧрыт- 
сянь нин найӧ сёрнитчисны ветлыны сьӧлаоз 
вотны.

— Вывті жӧ дыр тэ кутін ноксьыны, Валя! Вай ӧдйӧ
джык пасьтась!

— Дзик пыр, виччысьлы.
Валя да Веня гажаа варовитігмоз эз и тӧдлыны, кыдзи воис

ны вотчанінӧ. Валя ёна чуймис, кор аддзис чим гӧрд эшкынӧн 
моз сярвидзысь сьӧлаоз дзу. Вель дыр чоя-вока 
ӧктісны сьӧлаоз. Туис тырыс вотісны. Шонді ёна 
пӧжис, нывкалӧн мӧдіс косьмыны горшыс.

— Менам зэв ёна горшӧй косьмӧ.
— Вай лэччылам ю дорас.
— Мыйӧн нӧ гумовтам васӧ? Дозъясыд во

тӧсӧн тырӧсь.
— Эн тӧждысь. Ме тэныд чибльӧг вӧча.
Веня бӧрйис шыльыд том кыдз пу. Пуртӧн

вундіс нёль пельӧса пласт. Куим пельӧссӧ ню- 
кыльтіс-йитіс, зэв ёна топӧдіс чуньяснас. Сэс
ся вундіс бадь вож. Шӧртіыс юкӧвтіс чаль 
джын кузьта. Юкыштӧм бадь вож помӧ сюйис нюкыртӧм 
сюмӧдсӧ. Со и артмис дар кодь дозмук, чибльӧг.

— На, Валя, ю пӧттӧдзыд!

ноксьыны — возиться 
вотчанінӧ — на ягодное место 
чуймис — удивилась 
эшкынӧн моз — как одеялом 
сярвидзысь — рассыпанные 
сьӧлаоз — княженика, поленика 
дзу — место, изобилующее ягодами 
гумовтам — зачерпнём 
шӧртіыс — по середине 
юкӧвтіс — прорезал 
чибльӧг — черпачок из бересты

Мыйысь зэв ёна чуймис Валя?
Дыр-ӧ вӧтчисны чоя-вока?
Кыдзи Веня вӧчис чибльӧгсӧ?

К ^  К
Пырта
сёрниӧ

Восьтам вежӧртассӧ шусьӧгыслысь.
Би вылад быд сюмӧд лоӧ чибльӧгӧн.

111 удж. Серпасъяс серти сетӧм кывъясӧн лӧсьӧдам сёр
никузяяс.

112 удж Кольӧм инъясӧ содталам этш петкӧдлысь кадакыв
бердъяс: вель, лёка, дзик, вывті, ёна, чим, зэв, сап, дзурс.

... ылісянь тыдалӧны лежнӧглӧн дзоридзьясыс. Оз прӧста 
йӧзыс шуны сійӧс войвыв розаӧн. Ӧвтӧ сы дінысь чӧскыд ду
кӧн. Овлӧны алӧй, ... гӧрд и еджыд рӧма лежнӧг дзоридзьяс.
Войвывса й ӧ з .........пыдди пуктӧны лежнӧг йывтӧ. Косьтӧм
лежнӧг йыв отсалӧ бурдӧдны виж висьӧм, мус висьӧм, личӧдӧ 
юр висьӧм. ... чӧскыд лежнӧг йыв кынмалӧм бӧрын. Сэки 
сійӧ юмов. Лежнӧг за ... сутшкасьысь. Йылыс кольӧ кӧ чунь 
помад, ...дыр ковмас ноксьыны-перйыны. Лежнӧг быдмӧ ... 
туй бокъясын, шондіа кос местаясын. Иван лунӧ кӧ чукӧртан 
... 444 лежнӧг дзоридз юр да вӧчан сыысь ма, во чӧж му мич- 
нас да му выннас кутан овны.

Пырта 
сёрниӧ

стебель
И З  удж. Корсям кадакывбердъяс да на дорӧ пуктам юа

лӧмъяс.

Ода кора тӧлысьӧ ылӧдз тыдалӧны гӧрд йы
ла пуяс. Тайӧ дзоридзалӧны козъяс. Чим гӧрд 
дзоридзыс шусьӧ коляозйӧн. Тайӧ вотӧсыс ту

лыснас пыр чӧсмӧдліс гырысьӧс и посниӧс.
Челядь котыр рытгорув сёрнитчисны аски мунны вӧрӧ 

вотны коляоз.
— Пасьтасьӧй бура, чорыд гачасьӧй, мед оз косясь и оз 

сирӧссьы, резина сапӧгасьӧй. Мӧдӧдчам подӧн козъя сёрд- 
йӧдз, — велӧдіс Педюк.

— Кытчӧ кутам вотны коляозсӧ? — юаліс Ӧд юк.
— Чуманӧ. Верман и туис босьтны.
— А ме пестер босьта. Сэтчӧ уна и тӧрас. Колӧ кӧ чукйӧн 

на ӧкта, — долыда содтіс Валера. Ме сэки ставныдлы гортӧдз
ыд отсала вайны.

Кытчӧ сёрнитчисны мунны челядь?
Кыдзи Педюк велӧдіс пасьтасьны ёртъясыслы?
Кутшӧм дозмукӧ челядь вотісны коляозсӧ?

114 удж. Сетӧм кадакывбердъяссӧ пыртӧмӧн помалам "Ко-

рытгорув — под вечер
сёрд — низинный ельник за полями
коляоз — мужской цвет хвойных деревьевПырта

сёрниӧ

коляоз К —► а коль+ оз

ляоз висьтсӧ.

выло
ӧтчыд
пыр
дыр
уна
ёна
войвывсянь
лунвывсянь
рама
дзикӧдз

кытчӧ?
кымынысь?
кор?

водз
сёр
подӧн
гажаа
матын
быдлаын
уна
тырыс
вывті
дзик

кор?

кыдзи?
дыр-ӧ?
уна-ӧ?
ёна-ӧ?

кӧні?

кысянь?
кысянь?
кыдзи?
кытчӧдз?

мыйта?

ёна-ӧ?

115 удж. Эм-ӧ тані ӧткодь кыввужъя кывъяс? 
Сёр — сёрӧдз — сёрни.

жердь 
грядка
Т О Т
насест 
поздно

116 удж. Помалам заводитӧм сёрникузяяссӧ.

Сёр ры ты н_________________________ .
Чипан сёрйы н__________________________ .
Пӧлать сёрйӧ___________________.

Му артмӧм.

Помтӧм-дортӧм саридз вывті уяліс чӧж. Дыр корсис ас
лыс пӧжсян места, но сідз некытчӧ эз инась. Медводдза кык 
вайӧм колькйыс уси саридз пыдӧсӧ. А бӧръя кык колькйысь 
мыччысисны чӧжпиян: Ен да Омӧль. Тайӧ вӧліны кык вок, 
ӧта-мӧдлы паныд сулалысьяс: олӧм да кулӧм, бур да лёк, 
веськыдлун да ылӧдчӧм, лун да вой...

Арӧс тыртӧдз мам новлӧдліс пи
янсӧ мыш вылас. Ӧтчыд мам корис 
пиянсӧ судзӧдны саридз пыдӧсысь 
кык вӧйӧм кольксӧ да жугӧдны 
найӧс мамлӧн лы-сьӧм бердӧ.

Чӧж мам шевкнитіс бордъяс
нас, качис вывлань да изйӧн шы
битчис ва веркӧсӧ. Тадзи помасис 
сылӧн олӧмыс.

Кык вок Ен да Омӧль сунісны саридз пыдӧсӧ судзӧдны 
вӧйӧм колькъяс. Медводз суніс Ен вок. Омӧль воклӧн сэк чу
жисны лёк мӧвпъяс. Шутёвтіс, горӧдіс сійӧ сэтшӧм гӧлӧсӧн, 
мый сылӧн лёк гӧлӧсысь саридз веркӧсыс дзоньнас йизис. 
Омӧль зэв ёна кутіс радлыны, мый вокыслы эз ло ваысь пе
тан туйыс.

Друг мӧдіс чардавны, гымавны, мыйысь йиыс ставнас 
дзик пыр сыліс, а ва веркӧсыс кутіс пузьыны. Повзьӧмысла 
Омӧль пыр жӧ суніс ваӧ. Тайӧ, вӧлӧмакӧ, Ен ва пыдӧсысь 
петігӧн вочавидзӧма Омӧльлӧн лёк вылӧ. Ен чӧж ӧти кольксӧ 
жугӧдіс кулӧм мамлӧн шой вылас, колькйыс пазалі кузьта- 
ног да пасьтаногыс. Тайӧ местаас артмис вӧр, гӧгӧр лои ту
рунвиж, кутісны дзоридзавны дзоридзьяс. Тадзи артмис Му.

А Омӧль судзӧдіс мӧд кольксӧ. Сійӧ вӧлі нюйтӧн гартчӧ
ма. Кольксӧ сійӧ шыбитіс вывлань. Ӧшйис енэж весьтӧ тӧ
лысь, войлӧн да кӧдзыдлӧн пасъяс. Сэсся Му вывті кутісны 
быдлаын визувтны шоръяс, артмисны юяс, вадъяс, тыяс, 
нюръяс. Артмисны горшъяс, лёкъяс, вежгысьяс.

Та бӧрын Ен да Омӧль кутісны овны Му вылын, лоины 
мортӧн да кутісны веськӧдлыны Муӧн. Ен артмӧдіс колана лэ
бачьясӧн а Омӧль — лёк, горш, ковтӧм лэбачьясӧс. Ен лӧсьӧдіс 
гортса да вӧрса пемӧсъясӧс, а Омӧль — став пеж гагсӧ.

П. Доронин.

Пырта
сёрниӧ

помтӧм-дортӧм — без конца и края, бесконечный 
чӧж — утка
пӧжсян места — место для высиживания яйца 
эз инась — не нашла места, пристанища 
саридз пыдӧс — дно моря 
ӧта-мӧдлы паныд сулалысьяс —

противоположные
йизис — заледенел
кутісны веськӧдлыны — стали управлять

117 удж. Корсям да индам кадакывбердъяс. Сувтӧдам на 
дорӧ юалӧмъяс. Аддзӧм кадакывбердъясӧн гижам сёрникузяяс.

Висьталам, кыдзи артмис Му.
Серпасалам Енлысь да Омӧльлысь уджсӧ.

118 удж. Лӧсьӧдам висьт бӧрйӧм тема вылӧ. Кужӧмӧн 
вӧдитчам кадакывбердъясӧн.

1. "Муса пемӧс". Коркӧ, рыт и асыв, быдлаӧ,
некытчӧ, вывті, лӧсьыда, 
неуна, зэв.

2. "Вӧр-ваын шойччӧм". Ылын, матынджык, сэні,
бокынджык, уна, этша, ёна, 
рытнас, сёрӧнджык, асывнас, 
водз, луншӧр кадӧ, некӧн.

3. "Кипом удж". Лӧсьыда, гӧгӧрбок, дыр,
регыдӧн, важӧн, ӧні, быдлаӧ, 
некытчӧ, уна, этша, 
некымынысь, радысла, дзик, 
ёна, вывті.

119 удж. Содталам колана кадакывбердъяс.

Тэрыб Педӧр ветліс ... ,
Вайис Педӧр ки тыр сэтӧр.

Сюра мегӧ, бӧжыс легӧ,
Ӧти сюрыс ... чегӧ 
Люкасьӧмысла.

... и ... Варӧ сӧрӧ,
Картупель му бӧрӧн гӧрӧ.

Отсӧг вылӧ кывъяс: регыд, недыр, рыт, асыв.

120 удж. Восьтам вежӧртассӧ сетӧм шусьӧгъяслысь.

Паськӧмыс вылас чегӧ.
Некор тай шонді оз пет рытыввывсянь.

121 удж. Помалам сёрникузяяссӧ кадакывбердъяс содта
лӧмӧн.

Ньӧжйӧ вӧчӧмысь___________________________ .
Ов йӧзлы

122 удж. Гижам диктант "Сьӧла".

Ӧтчыд ме муна вӧлі вӧрса прӧсекӧд. Друг кодкӧ водзвы
лын вӧрзис. Лэпті юрӧс да аддзи аслыснога сьӧдовруд лэбач
ӧс. Сійӧ котӧртіс шуйгавылӧ и сы вылысь киссис лыа.

Мый тайӧ? И со лэбач лэбзис и аскӧдыс кыпӧдіс буса кы
мӧр. Да тайӧ жӧ сьӧла! Но мыйла сійӧ талун аслыснога? Ме 
муні пыр водзлань да прӧсек бокысь аддзи гу, а гӧгӧрыс ра
зӧдӧма лыасӧ. Тані шонді водзын ичӧтик пӧтка купайтчӧма 
да мыссьӧма, пӧттӧдзыс пуркйысьӧма. Коялӧма бордъяснас 
виж лыасӧ ас вылас.

Сьӧла саяліс вӧр пытшкӧ, а ме дыр на сулалі сьӧла ку- 
пайтчанінын.

В. Юхнин.

123 удж. Корсям да гижам кадакывбердъяс. Сувтӧдам на 
дінӧ юалӧмъяс. Кывъяс вылын пасъям велӧдӧм кывсикасъяс. 
Кадакывъяслысь индам кадсӧ, мортсӧ, лыдсӧ.

Вотчигӧн.

Вӧтчисны вӧрын кык чой: Ӧксинь да Ӧгаш. Найӧ весь
калісны чӧдъяинӧ. Гӧгӧр быдмис мича пемыдлӧз вотӧс, не
кытчӧ вӧлі тувччынытӧ. Чойяс нимкодьпырысь ӧктісны чӧд 
тусьяссӧ туисъясӧ.

Бокын кутісны кывны гӧлӧсъяс. Тайӧ чойяс дінӧ матыст
чисны мукӧд вотчысьяс. Ӧксинь вашнитіс ичӧтджык чойыс
лы: "Ӧгаш, вот, вот!" Сійӧ кӧсйис, медым чойыс унджык во- 
тас, кытчӧдз мукӧд вотчысьяс оз локны матӧдз да оз казявны 
чӧд дзуеӧ.

Ӧксинь азыма вӧтчис да эз видзӧд ичӧт чойыс вылӧ. Кор 
сійӧ бергӧдчис чой л аньыс, аддзис, мый Ӧгаш куйлӧ вутшъяс 
костын.

— Мыйла нӧ сэтчӧ водін? — юасьӧ Ӧксинь.
— Ачыд тшӧктін да, — нинӧм гӧгӧрвотӧг синъяссӧ лапй

ӧдліс Ӧгаш.
Е. Игушев серти.

124 удж. Ӧти шыпас вежӧмӧн артмӧдам уна выль кыв:
Вот — вод — во. — во. — во...........

Кутшӧм коми шыпасъяс лӧсялӧны удмурт шыпасъяслы?

Коми К О К горт морт шор борд ПОМ сой
Удмурт кук гурт мурт щ у р бурд пум суй

Коми кӧрт ӧшмӧс тӧв пӧрт гӧн гӧрд
Удмурт корт ошмес тод порт ГӦП гӧрд

Вӧчам кывъяссӧ уна лыдын.

ВАЫН ОЛЫСЬЯС

К Ы ВБЕРД

Кывберд — рӧм, ыджда, мыгӧр, кад, ин, кӧр 
вылӧ индысь кывсикас. Вочавидзӧ кутшӧм? юалӧм 
вылӧ.

Какой? Какая? Какое? Какие?

!
рӧм (цвет): еджыд, гӧрд, сьӧд, виж, турунвиж 
ыджда (величина): ыджыд, ичӧт, шӧркодь, гырысь 
мыгӧр (форма): кузь, дженьыд, гӧгрӧс, паськыд 
кад (время): тӧвся, гожся, арся, тувсовъя, лунся 
ин (места): васӧд, вӧрса, нюрса, вотӧсаин 
кӧр (вкус): чӧскыд, шома, курыд, юмов, дуб, чизыр

Сир.

Сир — сьӧд визьяса, турунвиж рӧма, кузь, вына, чӧскыд 
чери. Тайӧ чериыс зэв горш, ньылалӧ йӧршӧс и кельчиӧс. Олӧ 
джуджыд ваа местаын, йирын. Сирӧс лыддьӧны вежа чериӧн, 
сійӧ бурдӧдӧ виж висьӧм. Тулыснас сійӧ овлӧ зэв госа, небыд 
да пӧкъя. Сьӧмыс сылӧн вывті посни да ён, а ачыс зэв нильӧг 
да винёв. Нырыс да юрыс зэв кузь, вомас сярвидзӧны ёсь пинь
яс.

Энӧ ылалӧй, кор кыянныд тайӧ черисӧ! Энӧ шыльӧдӧй — 
шеданныд налькйӧ!

ньылалӧ — глотает 
^  вежа — святая

виж висьӧм — желтуха 
пӧкъя — икристая 
нильӧг — скользкая 
винёв — живучая, мускул истан 
сярвидзӧны — рассыпаны 

Индам кывбердъяс да висьталам, мый найӧ петкӧдлӧны.

Пырта
сёрниӧ

125 удж. Сетӧм серпасъяс серти кывбердъяс пыртӧмӧн 
висьталам чери сикасъяс йылысь.

ёкыш кельчи гыч сын налим
126 удж. Вӧчам домино "Кодӧс мыйӧн кыйӧны?".

кулӧм
ботан

ветель
гымга
вугыр

кыснан
донка

спининг

ставная сеть 
сеть для ботания 
сеть на обручах 
верша, морда 
удочка, крючок 
блесна, дорожка 
закидушка 
спининг

йӧрш — ерш 
гыч — карась 
сир — щука 
сын — язь
кельчи — плотва, сорога 
ляпа — лещ молодь, подлещик 
ёді — легц 
гурина — пескарь

Юрий Константинович Васютов.
(1931 г.)

Юрий Васютов чужліс 1931 вося йирым 14-ӧд лунӧ Сиби
р ы д  Ёна важӧн, сьӧкыд воясӧ, мунлӧмаӧсь сылӧн бать-ма
мыс сэтчӧ — озыр няня муӧ. Но регыдъя кадӧн бӧр воасны 
чужанінӧ. Ай-мамыс вӧліны слу- 
жащӧйясӧн и ичӧтсянь сійӧс тӧдмӧдісны 
бур небӧгъясӧн. Тшыг война кадӧ велӧд
чӧ Косланса шӧр школаын да помалӧ 
сійӧс 1948 воын. Школа помалӧм бӧрын 
велӧдчӧ радистӧ да куим во чӧж уджалӧ 
Удораса леспромхозын. Армияын служи
тӧм бӧрын помалӧ шӧр школа, сэсся Выс
шӧй партийнӧй школа. И заводитӧ 
уджавны районса газетын журналистӧн.

Юрий Васютов тыр эбӧса, тшӧкыда 
аддзысьлӧ лыддьысьысьяскӧд, радейтӧ посни войтырӧс, гижӧ 
налы неыджыд висьтъяс да кывбуръяс. Медводдза небӧг "По- 
дарки" козьналӧ ичӧт челядьлы лыддьӧм вылӧ. "Менам 
рӧдвуж" сборникын Васютов петкӧдлӧ муса войтырлысь шу
да олӧм да ёртасьӧм. Уна кывбур йӧзӧдліс "Бикинь" да "Вой
выв кодзув" журналъясын. Аслас гижӧдъясын пыр серпасалӧ 
ассьыс мича да дона чужан мусӧ. Ыджыд муслун Коми му 
дінӧ, коми кыв дінӧ асланыс вир пыр ай-мамыс сетісны дона 
пиыслы, Юрийлы.

Кыдз нӧ тэтӧгыс ме,
Ай-мам кыв-ворӧйі 
Кыдз нӧ тэтӧгыс ме,
Вӧр-ва сыв-сорӧй?

Ю. Васютов.

Мый ми тӧдмалім Юрий Васютов йылысь?

кыв-ворои — дар речи 
сыв-сорӧй — спелость

Пырта
сёрниӧ

127 удж. Висьтысь босьтӧм кывбердъяс дорӧ корсям да 
содталам эмакывъяс.

сьӧкыд 
шӧр ... 
тыр ... 
шуда ... 
ыджыд

озыр ... 
высшӧй ... 
неыджыд ... 
роч ... 
чужан ...

Чери кыйысь.

тшыг ... 
партийнӧй 
посни ... 
мича ... 
дона ...

Тыысь чери кыйӧ Васьӧ, 
Вугыр шатинӧн шенасьӧ. 
Ӧзйӧ бипур лӧза-гӧрд, 
Мӧтыр йылын — 
Ыджыд пӧрт.

Шонді лэччывліс и петіс. 
Васьлы ӧти йӧршпи шеді. 
Эз тай ковмы ыджыд пӧрт. 
Нинӧм, Васьӧ, эн вай бӧрд!

Пырта
сёрниӧ

мӧтыр — таган 
пӧрт — котёл

128 удж. Корсям кывбердъяс да висьталам, мый найӧ 
петкӧдлӧны.

129 удж. Ворсам ӧтвылысь "Мый эм черилӧн?".

Классын юксям кык пельӧ, босьтам лист да гижӧмӧн орд
йысям, мый эм черилӧн. Кодлӧн унджык кыв лоӧ гижӧма че
ри йылысь, сійӧ и лоӧ унджык тӧлысьӧн. Позьӧ гижӧмӧн лыд- 
дьӧдлыны-ворсны "Мыйӧн торъялӧ чери мукӧд пемӧсысь?".

Ю. Васютов.

Миян сёян.

Челядь дасьтысьӧны пасйыны чери кыйысьяслысь лун. 
Коля килльӧ ёділысь гӧгрӧс мышсӧ, сьӧмсӧ тэчӧ пӧв вылӧ. А 
Митрук керӧ-вундалӧ сьӧмтӧм, нильӧг черисӧ. Надя быглялӧ 
пызан вылын ловзьӧм няньшом. Сійӧ лӧсьӧдчӧ пӧжавны чӧс
кыд черинянь. Быглялӧм нянь кучик  вылӧ пуктӧ кык ыджыд 
гыч да чирйӧ веж лук турун, чепӧльӧн солыштӧ. Быд чери 
тор вылӧ тэчӧ пань нӧк да кытшӧн лэптӧ чери вылас нянь ку
чиксӧ. Уль чериняньсӧ сэсся кольӧ здук-мӧд кежлӧ лов- 
зъыштны-кыптыны. Недыр мысти Надя сюйӧ сійӧс ӧгыра 
пачӧ. И со черинянь дась.

Ӧдя ичинь пуӧ чӧскыд юква. Пузьӧм ваӧ чӧвтӧ гырысь че
ри тшупӧдъяс, сэсся лӧдӧ кын картупель. Неуна солалӧ, сод
тӧ пань рис да чирйӧ морков. Дасӧд класса нывъяс Люда да

Вера пражитӧны чӧскыд яя налим. Паськыд чери латкасӧ Ве
ра мавтӧ мӧс выйӧн, тэчӧ сэтчӧ весалӧм нильӧг налимъясӧс 
да солалӧ. Люда кисьтӧ сэтчӧ стӧкан тыр свежӧй нӧк, тэчӧ 
курыд лук гӧгыльяс, топыда вевттьӧ да сюйӧ пӧсь пачӧ.

Бур и праздник талун лоӧ чӧскыд сёян-юанӧн!

Висьтасьӧй, мый ті асьныд верманныд вӧчны чериысь? 
Тӧдмалӧй, кыдзи перйӧны чери вый?

Кывбердлӧн эмӧсь тшупӧдъяс, кӧні петкӧдчӧ предме- 
тыслӧн признакыс ёнджыка либӧ омӧльджыка мӧд сертиыс.

Эм

2) ӧткодялан тшупӧд: югыдджык, чӧскыдджык;
3) медвылыс тшупӧд: медъюгыд, медчӧскыд,

медся югыд, медся чӧскыд.

Подув тшупӧд индӧ предметлӧн качество либӧ признак 
вылӧ мӧд предмет орччӧдтӧг.

Ӧткодялан тшупӧд петкӧдлӧ, мый ӧти и сійӧ жӧ признак 
ӧти предметын унджык либӧ этшаджык мӧд предмет до
рысь и артмӧ -джык суффиксӧн.

Медвылыс тшупӧд петкӧдлӧ предметлысь медвылыс 
тшупӧда качество мукӧд предметъяс дорысь и артмӧ мед- 
приставкаӧн либӧ медся кывтор отсӧгӧн.

няньшом — тесто
нянь кучик  — заготовка для рыбника 
ловзъыштны-кыптыны  — подняться (о тесте)

Пырта
сёрниӧ

КЫ ВБЕРДЛӦ Н  ТШ УПӦДЬЯС

1) подув тшупӧд: югыд, чӧскыд;

130 удж. Лӧсьӧдам сёрникузяяс ӧткодялан тшупӧда кыв- 
бердъяс пыртӧмӧн.

подув
тшупӧд

ӧткодялан
тшупӧд

медвылыс
тшупӧд

ыджыд ыджыд+джык медся ыджыд мед+ыджыд
наян
вына
горш
кузь
пӧкъя
чӧскыд
лыа
гырысь

131 удж. Сетӧм кывбердъяссӧ вӧчам первой столбикӧ ӧт
кодялан тшупӧдын, мӧд столбикӧ — медвылыс тшупӧдын. 

Вӧчам тадзи:

Кывберд ӧткодялан медвылыс тшупӧд
мича мичаджык медмича

Ён, югыд, яр, юмов, ясыд, ичӧт, курыд, дженьыд, пӧсь, 
сюсь, чӧскыд, бур, зіль.

Лӧсьӧдам сёрникузяяс да кужӧмӧн пыртам сёрниӧ: яр, 
ясыд.

132 удж. Лыддям шусьӧгъяссӧ.

Киссьӧм тывнад бур черитӧ он кый!
Ошкан чериыд джуджыд ва пыдӧсын.
Мынӧм чери век ыджыд.
Вильӧдӧм чериыд век чӧскыд.

Эмӧсь-ӧ тані кывбердъяс?
Кутшӧм шусьӧгъяс верманныд содтыны чери йылысь?

133 удж. Кор тадзи шулісны и мыйла?

Сир пинь горшад!
Ни чери, ни яй!

134 удж. Корсям да лыддям зумыд кывтэчаса сёрникузя.

Чери яйыд вомад чӧскыда сылӧ.
Вомад чери сылӧ чӧскыд яйнас.
Чӧскыд черилӧн яйыс вомад сылӧ.

135 удж. Аддзам антонимъяс да кывбердъяс пыртӧмӧн 
лӧсьӧдам сёрникузяяс.

Чери к у т ш ӧ м ?  Юква к у т ш ӧ м ?

сьӧмтӧм . кизьӧр
кос дуб

устӧм сола
уль нӧгыль

посни локтӧм
гырысь пӧкъя
сьӧма кӧдзыд
уска пӧсь

Вежа чери.

Важ коми-зыряна ёна эскылісны черилы, лыддьылісны 
сійӧс вежаӧн.

Кулӧмдін бердса ичӧтик Кадам тыысь тшӧкыда кыйлісны 
сир чери. Тысӧ да сэтысь кыйӧм черисӧ пыдди пуктылісны. 
Кадам эз пыр вӧв лӧнь тыӧн. Весиг бур поводдя дырйи ты вы
лын кыпавлісны гырысь гыяс. Ты дорын олысьяс эскылісны,

мый омӧль ловъяс, ортъяс дӧзмӧдлісны тысӧ. И некор та 
дырйи эз лысьтны вуджны ты вомӧныс.

Водз асывнас, шонді кыпӧдчӧмкӧд тшӧтш, йӧз лэччӧны 
ты дорӧ, сьӧрсьыс вайӧны васа Енлы козинъяс, юрбитӧны. 
Сэсся дыр кевмысьӧмӧн виччысьӧны юӧвтыштны черисӧ. Эс
кӧны, мый налы збыль шедас сир чери, коді вермас лоны 
сьӧктанас 70 тув, а гашкӧ, нӧшта на и ыджыдджык.

Шуда лунӧ шедліс ыджыд юра, паськыд бӧжа да вына 
сир. Ыджыд сирсӧ ставӧн нулісны ӧти оланінӧ да сюйлісны 
пу тшанйӧ локтысь праздник кежлӧ. Вежа чериӧс ульнас 
сёйлісны тшыг кынӧм вылӧ. Йӧзыс эскылісны, мый уль сир
лӧн яйыс бурдӧдӧ мортлысь став висьӧмсӧ. Та вӧсна и уна ен
лы эскысь коми-зыряна нимӧдісны сир чериӧс вежаӧн.

А. Красов серти

пыдди пуктылісны, — почитали 
эскылісны — верили 
эз лысьтны — не смели 
кевмысьӧмӧн — молясь
кӧвтыштны — вытащить, поймать сетью рыбу 
тув — фунт
пу тшанйӧ — в деревянную посуду 
уна енлы эскысь — язычник 
нимӧдісны — прославили, назвали

Пырта
сёрниӧ

136 удж.
Восьтам вежӧртассӧ шусьӧглысь:
Чӧскыд эськӧ чериыд, да юрыс сылӧн джуджыд йирын. 
Корсям кывбердъяс да лӧсьӧдам наӧн кывтэчасъяс. 
Лӧсьӧдам неыджыд висьт-серпас сир йылысь.

— Аля, кутшӧм чери тэ тӧдан?
— ... , ме тӧда ..., ........

— А кытысь найӧс кыйӧны?
— Сирӧс да ёкышӧс кыйӧны юысь, гычӧс — тыысь, сы- 

нӧс да ёдіӧс — вадйысъ, аргаӧс да гуринаӧс — шорысь, кель- 
чиӧс да ляпаӧс — куръяысь, мыкӧс да комӧс — ёльысь...

—  Кутшӧм чери пырӧ миян юясӧ саридзысь?

— Саридзысь миянӧ воӧны чими, шабдічери (лён).
— Кутшӧм чери медся чӧскыд?
— Став чериыс чӧскыд! Меным зэв ёна кажитчӧ ... , ... ,
— Да, вӧлӧмкӧ, зэв озырӧсь миян юяс да тыяс.
— Сідз, сӧмын колӧ миянлы тӧдны, кутшӧм чери кӧні олӧ.

юысь — из реки 
тыысь — из озера 
вадйысъ — из озера 
шорысь — из ручья 
куръяысь — из заводи, из залива 
ёльысь — из лесной реки 
саридзысь —  из моря

А ті кутшӧм чери и кытысь кыйлінныд?

137 удж. Кутшӧм ӧткодя юргысь да гижсьысь кывъяс ми 
тӧдам?

К К
Пырта 
сёрниӧ

— Коля, вугыръястӧ ньӧбны сьӧмтӧ уна-ӧ босьтам? 
щ р  ̂ 2-* — Черисӧ эг на кый да! Кыя черитӧ да, сьӧмыд

сэк, дерт, лоас...
— Тэ, шуан, вузалан черисӧ да, сэк лоӧ деньгаыд? Сідз?
— Эн гӧгӧрво али мый?
— Эг.
— Ме ӧд тэнӧ дӧзмӧда...
— Мыйла?
— Тэ шуан "сьӧм", а сьӧмыс сӧмын черилӧн. Черисӧ кор 

керӧны, гӧгрӧс сьӧмсӧ коллъӧс моз килльӧны-лэдзӧны чери 
вывсьыс. Сьӧм — черилӧн паськӧм, кыш.

— Кыдзи нӧ меным колӧ вӧлі шунысӧ?
— Колӧ вӧлі шуны тадзи: "Коля, вугыръястӧ ньӧбӧм вы

лӧ кымын шайт босьтам?
— Но?! Шайт? Шайтыс деньга али мый?
— Деньга, дерт! Водзын коми кыйсьысьяс шайтъяс вы

лас сё урӧн вӧлі ӧш лоны.
— Мыйла?
— Медым кокньыдджыка купечьяскӧд кӧлуй да сёян-юан- 

ӧн вежласьны. Сё ур — ӧти шайт. Урыс вӧлӧма кӧпейка.
— Мый нӧ менам пӧчӧй век шуӧ: "Няньыдла сьӧмтӧгыд 

эн мун!"
— Водзын, кор деньгаыд кутіс ветлӧдлыны, сэк коми йӧз 

костад чужис гуся кыв "сьӧм", мед бокі йӧзыс эз гӧгӧрвоны, 
мый йылысь мунӧ сёрниыс.

— А мыйла сьӧм кывсӧ босьтісны?
— Сы вӧсна, мый гырысь черилӧн 

сьӧмыс дзик гӧгрӧс эзысь деньга кодь.
— Сідзкӧ, ме тэ дінӧ гуся кывйӧн 

шыӧдчи... Сідз?..
— Сідз эськӧ да, он тай вӧлӧм тӧда-а...

Висьталам, мый тӧдмалім "сьӧм" да "шайт" йылысь?

коллъӧс моз килльӧны-лэдзӧны  —
К тійӧ К как шишку шелушат-чистят

пырта кокньыдджыка — легчесерниӧ

138 удж. Серпасъяс серти лӧсьӧдам чери кыйӧм йылысь 
висьт.

мудер

наян

винев

пӧкъя

тшӧг

есь

36 -̂ і 
к П РИ ЗН А К  ДОНЪЯЛАН СУФФИКСЪЯС

Кывбердлӧн абу тыр качествоа формаяс артмӧны татшӧм
суффиксъясӧн:

— ов (ёв) > ^рӧма гӧрдов, лӧзов, лӧзкодь
— оват ыдждаа ыдждоват, ичӧткодь
— іник, иник > абу тырвыйӧ ̂ кӧра курыдіник, дукаиник
— кодь 1 сяма мисьтӧмкодь, лёккодь
— ик 1 , мыгӧра ичӧтик

Велӧдчам мичаа, джӧмдавтӧг лыддьыны да корсьны се
тӧм суффиксъяса кывбердъяссӧ.

Виталей-квайталей.

Лун шӧрӧдз вуграсисны ёртъяс. Ӧзтісны сэсся ыджыдкодь 
бипур. Мӧтыр вылӧ ӧшӧдісны ичӧтик чайник, нуръясьны пон
дісны. Быдӧнлӧн небыдик чӧскыд черинянь. Сергейлӧн да 
Олеглӧн асланыс жӧ кыйӧм мыкъясысь черинянь, а Виталей
лы пӧчыс пуктӧма чериняньсӧ мичаник сир курникӧ.

— Видлӧй, зонъяс, пӧчӧн пуӧм чӧскыдіник сирсӧ, — куим 
пельӧ юкыштігмозыс шуис Виталей да нюжӧдіс ёртъясыслы.

Чӧсмасьыштісны курникысъ перйӧм чериняньӧй да, сэсся 
зонъясӧс ун кутіс личкыны. Кык ёртыс вугралӧны нин, а Вита
лей видзӧдӧ рудов кымӧръяс вылӧ. Ӧтияс мичаникӧсь, не- 
быдіникӧсь, мӧдъяс — ыджыдкодьӧсь, лӧзоватӧсь, дӧвгӧны- 
мунӧны кытчӧкӧ асланыс туйӧ. Сэсся мисьтӧмкодь сьӧдов 
кымӧр локтіс юр весьтас. И ылькнитіс чорыдкодь зэр. Сьӧдіник 
кымӧрсӧ юкӧвтіс чардби, недыр мургыштіс гым и гӧгӧр лои тпьт 
н и  т ӧ в .  Зэр бӧрын петіс вижов шонді и челядь лэччисны ю дорӧ.

Зэрӧм бӧрын и кельчи бура заводитіс сёйны.
— А мыйла кельчилӧн синмыс гӧрдоват? — юаліс Сергей.

— Пывсьӧмаӧсь пӧ да курыд майтӧг быгйыс синманыс 
веськалӧма, — шмонитіс Олег. Пырав ю пыдӧсас да олышт 
сэні гудыр ваас восьса синмӧн! Видзӧдлам, кутшӧм лоас тэ
над синмыд?!.

— Ачыд пырав, — дӧзмӧмпырысь ропкыштны Сергей. 
Недыр мысти Сергейлы шедіс шӧркодь сынпи, медъён

кельчиысь на ыджыд.
— Тайӧ нӧ меным кутшӧм чери шедіс? Синмыс абу гӧрд 

да... Олег тӧдӧ, мый тайӧ неыджыд сын да шуӧ:
— Тайӧ кельчиыс куньса синмӧн ваас олӧма.

Е. Афанасьев.

курник — в деревянная пӧсуда
для варёной рыбы 

Сёрниӧ курыд майтӧг быгйыс — пена едкого мыла 
куньса синмӧн — с закрытыми глазами

куньса синма 
Кутшӧм чери кыйисны челядь?

восьса синма

139 удж. Корсям висьтысь кывбердъяс да висьталам, 
кыдзи найӧ артмӧмаӧсь. Дасьтам ас нимсянь неыджыд висьт.

140 удж. Таблицаысь босьтӧм суффиксъясӧн артмӧдам 
выль кывбердъяс да лӧсьӧдам наӧн сёрникузяяс:

Гӧрд, чӧскыд, гӧгрӧс, кузьмӧс, дона, лёк, горш, госа, яя.

■ ■ ■ ■ ■
Коми гӧрд сьӧд лӧз веж мугӧм кольквиж
Удмурт гӧрд сьӧд лыз вож курень чуж

Коми да удмурт ӧти кыввужья войтыр. Висьталам, 
куштӧм кывъяс индӧны та вылӧ?

КЫВБЕРДЪЯСЛӦН ЭМАКЫВЙЫСЬ АРТМӦМ 

Эмакыв Кывберд

Мый? Кутшӧм?
Лшондіашонді

.. .. лпӧк покт>^
сьӧм сьӧмтӧм

/ \ва васа
/ \ар

му муӧсь

Йӧрш кыйысь Вань.

Тулыс чӧж и гожӧм чӧж Мамыс шуӧ: "Но и мед,
Шедӧ Ваньлы сӧмын йӧрш. Ставлы сын да сир оз шед!
Кытчӧ вугырсӧ оз чӧвт, Йӧршсьыд юква зэв жӧ бур,
Сэні-й мылькъя синма чӧрт. Шедӧ весиг кынӧм нур".

В. Лодыгин.

Кутшӧм вежӧртасъяс кутӧ "мыльк" кыв?

Эм-ӧ В. Лодыгинлӧн "Йӧрш кыйысь Вань" кывбурын се
тӧм суффиксъясӧн кывбердъяс?

141 удж. Кывтэчасъясӧ содталам колана суффиксъяс да 
лӧсьӧдам сёрникузяяс.

Ар... поводдя, пӧк... налим, ёсь пинь... сир, лы... чери, 
вем... юр, йи... ва.

Вайӧ ми ворсыштам — лыддьӧдлам.



Тӧвся вуграсьӧм.

Ӧти-кык,
Пысась меным, кельчи-мык!
Куим-нёль,
Вугыр, вужляӧ эн коль!
Вит да квайт,
Уна шедӧмтӧ эн чайт!
Сизим,
Пӧсь чайтӧгыд йизим!
Кӧкъямыс,
Ваыс туліс — и бӧр ямис!
Ӧкмыс,
Киль чери ӧкмис!
Дас,
Мыйта кыйи — ставыс ас!

А. Шебырев.

142 удж. Корсям кывбердъяс да индам налысь суффиксъ- 
яссӧ.

Колялы шеді мылькъя синма кельчи. А Ванюк ӧдва кыс
кис госа ёдіӧс. Викторӧс дэльӧдіс ёсь пиня сир. Коймӧд нидз
ув нин наян сирыд ньылыштіс, а некыдз вугырӧ оз шед. Ко
лялы веськалӧм кельчиыс вӧлӧма зэв пӧкъя да эзысь сьӧма. 
Ванюклӧн госа ёдіыс зэв сутшкасьысь вӧлӧма, став чуньяссӧ 
дойдаліс. Майшасьысь Викторлы сюрис чунь кузя нюгыль- 
ӧй. Тайӧ сьӧмтӧм да йӧктӧм черисӧ зонка эз радейт. Сійӧ пӧ 
васа кутю.

Лоӧны-ӧ синонимъясӧн тайӧ кывъясыс?
Шедіс — веськаліс.

Кодлы кутшӧм чери шедіс?

Нывка босьтіс

Зонка самаліс

Зонка кыскис

нильӧг
горш
наян
госа
кузь
ичӧт
тшӧг

есь
гӧгрӧс

дона
сьӧма
пӧкъя

кыз

сир+ӧс да ...

кельчи+ӧс да

143 удж. Серпас серти лӧсьӧдам кывбердъясӧн юалӧмъяс.



38 
КЫ К КЫ ВЙЫ СЬ АРТМӦМ КЫ ВБЕРДЪЯС

Кык кывйысь артмӧм кывбердъяс гижсьӧны 
ӧтлаын.
а) ӧтвывтӧм кывбердъяс петкӧдлӧны рӧм, рӧмлысь 
ичӧтика торъялӧм либӧ сійӧс вывті ёна тӧдчӧдӧм: 
кельыдлӧз, югыдвиж, яръюгыд, пемыдгӧрд;
б) ӧтвывтӧм кывбердъяс петкӧдлӧны ин да кад эма
кыв дорӧ кывбӧр да -са суффикс содтӧмӧн.

Эмакыв:
гор

Кывбӧр:
ув

Суффикс: Кывберд:
горувса

сикт
ю
юр
керка
чом
вой

сай
дор
выв
берд
кост
чӧж

+ са 

+ ся

сиктсайса
юдорса
юрвывса
керкабердса
чомкостса
войчӧжся

Москва
Сыктывкар
Выльгорт

Москва дорса 
Сыктывкар бердса 
Выльгорт сайса

ас
ас

ас костса 
ас бердса

в) ӧтвывтӧм кывбердъяс петкӧдлӧны мортлысь 
да предметлысь качествосӧ ас, аслыс нимвежтас 
дорӧ нога, сям а, сикас, руа, ны ра, пӧлӧс 
кывбердъяс содтӧмӧн.

Босьтам тӧд вылӧ
руа
ныра
пӧлӧс

асруа
асныра

аслыс +

ас +
сикас

нога
сяма

аслыспӧлӧс
аслыссикас
аслыссяма
аслыснога

144 удж. Лыддям сёрникузяяссӧ, кужӧмӧн гижам кыв- 
бердъяссӧ да вуджӧдам роч кыв вылӧ.

Асывнас ни ӧти кымӧртор эз тыдав, сӧмын кельыд (лӧз) 
ру солькъясис енэжтасын. Чардыштлас войнас, лӧзов (югыд) 
биӧн мӧдлапӧвсӧ весиг югдӧдыштлас. Рытъя кыалӧн югыд 
(гӧрд) рӧмыс лои пемыд (гӧрдӧн). Ӧдйӧ кывтысь кымӧръяс 
костӧд петкӧдчис яр (югыд) тувсовъя шонді. Синва кодь сӧдз 
(югыд) ваа Щугӧр усьӧ Печора юӧ.

145 удж. Асланым план серти дасьтысим гижны неыдж
ыд изложение.

Ваньӧӧс батьыс чукӧстіс ва дорӧ. Берегланьыс матыстчи
гӧн зык кутіс кывны. Куръя пасьталаыс уялісны лым еджыд 
каляяс.

— Кутшӧм праздник нӧ налӧн лоӧма, татшӧма гажмӧма- 
ӧсь? — шуис батьыс.

Вӧлӧмкӧ, чериыс берег пӧлӧныс да югыдлӧз ва веркӧс вы
лас гатшасьӧма-кулӧма. Найӧс каляясыд и куталӧны. Кодкӧ 
тай зэв ыджыд лёктор вӧчӧма... Ваньӧ копыртчис, кӧсйис вась
ыс босьтны кулӧм пемыдгӧрд бордъя чериӧс, но батьыс ӧлӧдіс:

Куръяын

— Эн босьт, колӧкӧ, ядысь пагалӧма да. Кулӧм черисӧ, 
эськӧ, кутавны да гуавны колӧ.

Некымын час чӧж куръя кузя пемыдлӧз сакӧн ая-пиа ку
талісны кулӧм черисӧ. Берегдорса рудвиж лыа пиӧ кодйисны гу 
да чукӧртісны сэтчӧ налысь шойсӧ. Ёна и мудзисны. Пуръяс 
вылын еджыд каляяслӧн лыдыс тӧдчымӧн чиніс. Зонка повзь
ыштіс: гашкӧ, позъяс пияныслы нуисны тшыкӧм черисӧ?..

Ваня дыр сулаліс да жугыля видзӧдіс югыдлӧз енэжын 
лэбалысь каляяс вылӧ.

М. Игнатов.
лым еджыд — белый, как снег 

К каляяс — чайки
югыдлӧз — светло-голубой 
пемыдгӧрд — тёмно-красный 
рудвиж  — серо-жёлтый 
тӧдчымӧн — заметно 
тшыкӧм — испорченный

146 удж. Лыддям " Куръяын" висьт да корсям кывбердъ- 
яс; висьталам, кыдзи найӧ артмӧмаӧсь.

К ^
Пырта 
сёрниӧ

39 КЫ ВБЕРДЪЯСЛӦН ГИЖ АННОГ

Эмакыв
гӧгӧрвоӧдӧ
кывбердсӧ.

Би гӧрд кыа. 
Лым еджыд.
Са сьӧд чужӧм.

Би кодь гӧрд кыа. 
Лым кодь еджыд. 
Са кодь сьӧд.

Кыкысь шуӧм 
кывберд вынсьӧдӧ 
эмакывлысь 
признак.

Еджыд-еджыд лым. 
Гӧрдысь-гӧрд кыа. 
Пемыдысь-пемыд 
вой.

Дзик еджыд лым. 
Дзик гӧрд кыа. 
Дзик пемыд вой.

Ӧтвыв босьтӧм кык 
рӧм индӧ эмакыв
лысь торйӧдны 
позьтӧм признак.

Гӧрда-лӧза шабді 
Дӧра.
Сьӧда-еджыда нянь. 
Вижа-гӧрда йӧг.

И гӧрд, и лӧз...
И сьӧд,и еджыд... 
И виж, и гӧрд...

Ва воссяс — сёян вежсяс.

Ва воссяс — сёян вежсяс. Тадзи висьталӧны йӧзыс. Мед
воддза юкваыд сэтшӧм чӧскыд, ма вылӧ сійӧс он веж. Ваыд 
муртса шоналыштас — сьӧд сера сиръяс кутасны кульмыны. 
Каясны найӧ тыяс да куръяяс помӧдз. Мукӧддырйи кайигас 
ыджыд-ыджыд сирлӧн мышкыс весиг тыдалӧ, быттьӧ пемыд
виж сера паськӧмнас ошйысьӧ. Песласьӧ, петкӧдлӧ ассьыс 
вынсӧ, повзьӧдлӧ паныд сюрӧм посни-посни ёсъясӧс, куталӧ 
вугралысь гуринаӧс да би гӧрд синма кельчиӧс. Яръюгыд 
бордъяса ёдіяс кулъмӧны сиръяс серти сёрӧнджык и пыр
джык чукӧртчӧны ӧтлаӧ, берегдорса бадь кустъяс улӧ.

Кульмысь чериясӧс оз позь кыйны. Ӧд быдӧн на пиысь 
лэдзасны уна сюрс пӧк. Сідзкӧ, чери йӧрӧ анъясыс лоӧны нӧш
та на озырджыкӧсь. Кульмас тувсовъя чери — сэки позяс и 
донкаястӧ, вугыр шатинъястӧ кӧтӧдны юясын да тыясын. 
Льӧм кӧ лэдзас лым еджыд дзоридзсӧ — чери вӧрзяс. Татшӧм 
каднад чери кыйысьястӧ сира гезйӧн он кӧртав гортад!

И. Коданёв серти.

песласьӧ — бьётся, извивается 
кулъмӧны  — нерестятся 
йӧрданъясыс — проруби 
кӧтӧдны — мочить

Кыдзи гӧгӧрвоам татшӧм шусьӧгъяссӧ?

Ва воссяс — сёян вежсяс.
Льӧм кӧ лэдзас лым еджыд дзоридзсӧ — чери вӧрзяс.
Татшӧм каднад чери кыйысьястӧ сира гезйӧн он кӧртав.

147 удж. Висьт дорӧ асьным лӧсьӧдам юалӧмъяс. Корсям 
висьтысь кывбердъяс да дӧска вылын петкӧдлам налысь ги- 
жанногсӧ.

Пырта
сёрниӧ

Чери кыйысьяс.

Кодыр вуджим поскӧд —
Аддзим уна ёскӧс.
Ва веркӧсын — арпиян,
Пыдіджыкын — йӧршпиян,
Кокчӧр ваын — мыкпиян,
Гуринаяс тшӧтш.

Налимъяс да ёкышъяс.
То нӧ кыркӧтш бокышас,
Сынпиян да компиян 
Сэн, кӧн лыа кӧдж.

Бара вуджим поскӧд;
Кӧні нӧ став ёскыс?
Мыйла вуджӧр сайын 
Лӧнис тайӧ йирыс?

В. Лодыгин.

148 удж. Тӧдмалам, кутшӧм чери эм миян юын?

Нӧдкывъяс.

Оз пов Ваня ваысь, гыысь,
Сійӧ прамӧй чери кыйысь,
Юасьӧ: тэ висьтав мен,
Кутшӧм чери юас эм?
Таб кӧ йӧктӧ, тык да тык,
Кутшӧм чери сёйӧ?
Табтӧ пыр и сюяс лёкысь,
Тайӧ коді босьтіс?...
Табыд суныштас да водас,
Тадзтӧ ворсӧ сӧмын?...

Кыскӧ табтӧ дурӧмӧн,
Тайӧ гӧгрӧс ... .
Войнас сёйӧ, асыв чӧж,
Дерт жӧ тайӧ нильӧг ... . 
Зэвтлас сойтӧ, эм тай вын, 
Тайӧ босьтіс визув ... .
Узьӧ гожӧмбыд, оз паляв, 
Тайӧ чӧскыд яя ... .
Сёйӧ бобув, гут и ном,
Тайӧ горш, но полысь ... . 
Чери самтӧ тшапкас звирк, 
Тайӧ зэв ёсь пиня ... . 
Нюгылейтӧ нюйтсьыд перъяс, 
Тайӧ чорыд вома ... .

Н. Щукин.

149 удж. Вӧчам чери нимъясысь роча-комиа домино:

Ёкыш — сорога кельчи — гцука сир — язь сын и с. в.

150 удж. Кывбердъясӧн лӧсьӧдам некымын юалӧм.

Тувсовъя.

Тувсов мича лунӧ кыскӧ татчӧ и пӧрысьӧс, и томӧс. Код
лы абу окота сулалыштны джуджыд кыр йылын да нюмъяв
ны тувсовъя ойдӧм ю вылӧ. Кодарӧ он видзӧдлы, быдлаын 
югыдлӧз ва ызвидзӧ. Мӧдлапӧлысь важ ляпкыдик пемыдруд

керкаясыс коскӧдзныс келӧмаӧсь. Быттьӧкӧ Венеция. Ӧти 
керкасянь мӧдӧдз пыжтӧг он веськав.

Паськыдысь-паськыд ю вывті ӧтарӧ-мӧдарӧ тювъялӧны 
мотора пыжъяс. Быттьӧкӧ найӧ ошйысьӧны йӧзыслы выльӧн 
на мавтӧм мича бокъяснас. Ӧтияс — юсь кодь еджыдӧсь, 
мӧдъяс — турунвиж бокаӧсь, коймӧдъясӧс мавтӧмаӧсь пе
мыдлӧз рӧмӧн.

А со ю шӧрӧдыс мургигтырйи кывтӧны катеръяс да кыс
кӧны ыджыдысь-ыджыд пуръяс. Кывтӧны тэрмасьтӧг, вылӧ 
асьнысӧ кутӧмӧн, быттьӧкӧ петкӧдлӧны мукӧдыслысь вежны
сӧ: со пӧ ми прамӧй уджалысьясыс!

В. Ширяев серти.

Гижам дӧска вылӧ: тювъялісны, мургигтырйи, быттьӧкӧ.

151 удж. Сетӧм кывбурӧ тэчам колана кывбердъяс.

Аръявыв.

Гудрасьӧ тай, кымрасьӧ 
... енэжыс.
Дзебсясьӧ нин, сайласьӧ 
... шондіыс.
Лӧньӧма тай, кушмӧма 
... расъясыс.
Кольӧма тай, тыдалӧ,
... гожӧмыс!
Воӧма тай, воӧма 
... лунъясыс!
Лун-лун зэрласьӧ,
В О Й Я С  • • • •

В. Чисталёв.

Отсӧг вылӧ кывъяс: мича, югыд, гажа, шоныд, арся, пемыдӧсь.

152 удж. Содталам колана кывбердъяс да лӧсьӧдам 
неыджыд висьт.

П уксис........ асыв. ... енэжӧ кыпӧдчис ... шонді. Ӧвтӧ ...,
... тӧв. Сынӧдыс сэтшӧм ... — гӧгӧр ставыс тыдалӧ. ... йӧз тэр
масьӧны помавны ... уджъяс, мӧдӧдчӧны........ видзьяс вылӧ.

Висьталам, мыйла колӧны сёрникузяясын кывбердъяс. 
Индам кывбердъясысь суффиксъяссӧ.

153 удж. Ордйысям кывчукӧрсӧ колана ног гижӧмын.

Яр (югыд), югыд (лӧз), са (сьӧд), кумач (гӧрд), сап (пе
мыд), югыд (югыд), чӧскыдысь (чӧскыд), сьӧда (еджыда), 
ичӧт (кодь), мед (ыджыд), медся (шань), дзик (выль), кӧдзыд 
(кодь), гӧрда (еджыда), кельыд (лӧз).

154 удж. Сетӧм эмакывъяс дорӧ содтам колана суффиксъ- 
яс, артмӧдам кывбердъяс да лӧсьӧдам сёрникузяяс.

Вӧчам тадзи: лун — лунся, борд — бордъя

Коз, кыдз, пожӧм, пызь, вый, пась, ки-кок, лым, зэр, 
грезд, тӧв шӧр, вӧр, йи, гожӧм, дзоридз.

155 удж. Юасям ёртлысь.
— Кутшӧм чери нимъяс тэ тӧдан?
— Ме тӧда ...
— Кӧні олӧ чери?
— ... олӧ ... +ын.

156 удж. Комиӧдам висьтсӧ.

Что за рыба?

Эта рыба очень колючая, сама жёлто-серого цвета. Плав- 
ники ярко-красные, по бокам чёрные полоски. Нос тупой. Че- 
шуя очень плотная, трудно очищается. Эта рыба очень увёрт- 
ливая, обжористая. Обитает в глубоких местах, где много 
водорослей.

157

158 удж. Помалам сёрникузяяссӧ.

Тыысь В асьӧ .................
Васялы ш е д і.................
Сійӧ п у и с ......................
Ичӧт вокы скӧд......................
Ок и чӧсмасисны............................

удж. Серпас серти лӧсьӧдам висьт "Вуграсьӧм".

159 удж. Тӧдмалам "Юржугӧд". Вуджӧдам да тӧдмалам 
кывъяссӧ.

Сувтсаног: Вомӧнног:

1. Хариус
2. Сорога
3. Червь
4. Налим
5. Ё р т
6. Карась
7. Пескарь

2. Елец
3. Омуль
4. Малёк
5. Удочка
6. Верша,морда
7. Щука
8. Лещь-молодь

Отсӧг вылӧ: ляпа, гымга, сир, вугыр, лён, арпи, мык,
ком, гурина, кельчи, нидзув, йӧрш, налим, 
гыч.

ЧУЖАН МУ

Л Ы ДА КЫ В

Лыдакыв — лыд вылӧ индысь кывсикас. Воча
видзӧ уна-ӧ? кымын? мыйта? юалӧмъяс вылӧ.

Чужан муӧй, комиӧй!

Ми олам Коми республикаын. Коми му шылькнитчӧма 
Европаса Россиялӧн асыв-войвылын. Кузя да паськыда ню
жӧдчӧма Коми му. Гӧгӧр сулалӧ мича вӧрзьӧдлытӧм вӧр. Рес
публикаын дас гӧгӧр ыджыд ю. Визувтӧ куим и зэв паськыд 
да вына ю — Печора, Эжва, Мезень. Печора ю петӧ Из гӧра
ясы н  и кывтӧ войвылӧ, усьӧ Йиа саридзӧ. Сійӧ Европаын мед
ыджыд юясысь ӧти. Печораӧ усьӧны Уса, Изьва, Щугӧр — 
налӧн ичӧтджык вожъясыс. Эжва векньыдджык Печораысь, 
но зэв визув да вына ю. Сійӧ усьӧ Войвыв Двинаӧ, Эжваӧ 
усьӧны Висер, Сыктыв да Емва юяс. Емва кывтӧ Сыктылысь 
ёна ӧдйӧджык, ваыс сылӧн Эжваысь югыдджык и 
сӧстӧмджык. Кобра ю визувтӧ Камаӧ.

Миян юяс гожӧмын зэв мичаӧсь, тӧлын лӧньӧсь, тулысын 
гораӧсь.

Медыджыд тыясысь ӧти — Синдор ты. Сэні олӧ уна чери. 
Сійӧс кытшалӧны нюръяс да вадъяс, ёльяс да висъяс.

Висьталам ас кывйӧн чужан му йылысь.
Корсям текстысь кывбердъяс, гӧгӧрвоӧдам артманногсӧ.

160 удж. Видзӧдлам карта вылӧ да корсям висьтын сетӧм 
ю нимъяссӧ.

Кутшӧм юяс да тыяс нӧшта на эмӧсь Коми республика
ын? Кытчӧ найӧ усьӧны?

коми м у  с7



Менам чужан му.

Кузь нэмъяс чӧж Войвылын олісны коми йӧз. Сьӧлӧмыд 
тіпкӧ, кор кылан чужан мулысь лолалӧмсӧ. Важӧн коми 
морткӧд сёрнитӧма-вашкӧдчӧма быд пу, быд ув, быд турун сі. 
Уна енлы сэк эскывлісны коми йӧз: ӧтияслысь корлісны от
сӧг, мӧдъясысь повлісны да нулісны налы козинъяс. Вӧліны 
и Вӧрсаяс, и Васаяс, и Войпельяс, и Зарнианьяс.

Воясӧн коми йӧз медся вылӧ донъявлісны асшӧр олӧм, 
кыйсьӧм да вӧралӧм, ӧта-мӧд костын бур сьӧлӧма йитӧдъяс, 
бур вӧчӧм, мывкыдлун. Пыр отсасьлісны, лыддисны ӧта-мӧд
сӧ вокъясӧй да чойясӧй.

Коми морт некор эз кедзовт ассьыс олан позсӧ — Парма
сӧ, кӧні сылӧн сёян-вӧлӧга, паськӧм, ломтас да мукӧд мувыв
са коланторйыс, шудыс.

Быд вӧралысьлӧн вӧлі пон, кодӧс гожӧмбыд видзлісны 
дом йылын, мед эз прӧста шӧйт вӧрӧд да вияв койтысь пӧт
каӧс, мед эз дзерӧд чуалысь пемӧсӧс. Тадзи тӧждысис коми 
морт вӧр-ва вӧсна.

А кутшӧм озыр миян Коми муным! Вой и лун кӧрт туй 
кузя быд пельӧсӧ дугдывтӧг тӧв и гожӧм, тулыс и ар нуӧны, 
миллион тоннаӧн медся бур изиіомсӧ. И изшомкӧд тшӧтш 
сьӧд юӧй "кывтӧ" мусир и синмӧн казявтӧм ӧдӧн "ылькнитӧ- 
мунӧ" биару. И ыргӧн, и кӧрт, и зарни, и вӧр ... — позьӧ уна
тор на таысь ӧтдор 
лыддьӧдлыны.

Тайӧ кывъясыс 
чужтӧны нимкодь
лун и полӧм-май- 
шасьӧм: дырӧ-ӧ
тырмас став тайӧ 
мичлуныс да озыр
луныс, кужӧмӧн-ӧ 
ми сійӧс видзам?

эз вияв койтысь пӧткаӧс —
не убивал тетеревов на току 

эз дзерӧд чуалысь пемӧсӧс —
чтоб не донимал зверя во время гона 

изшом — каменный уголь 
мусир — нефть 
биару — газ

Мый ми тӧдмалім Коми му йылысь?
Мый петкӧдлӧны тайӧ кывъясыс "нэм", "во", "тӧв и го

жӧм, тулыс и ар"?
Содтам на дінӧ лыдакывъяс.

Помалам шусьӧгсӧ: "Кузь н э м .............. !"
Кор тадзи шуам?

Геннадий Анатольевич Юшков.
(1932 г.)

1932 воын Сыктывдін районса Час сиктын чужліс тӧдча
на коми гижысь Геннадий Анатольевич 
Юшков. Челядьдырыс сылӧн колис Крас- 
ная гора грездын. Велӧдчис сійӧ ичӧт 
классъясын аслас грездын, а сизимӧд 
классӧ помаліс Часса школаын. Сыктыв
карын Олег Кошевой нима 12 шӧр школа 
помалӧм бӧрын куим во уджалӧ, а сэсся 
пырӧ Москваса Горький нима литера
турнӧй институтӧ.

Гижны Г. А. Юшков босьтчис дас класс 
помалӧм бӧрын. Сылӧн лэдзӧма уна кыв

бур да висьт, некымын повесть да роман. Аслас кывбуръясын 
да висьтъясын гижысь чуксалӧ радейтны чужан сикт, вӧр-ва, 
оз тшӧкты вунӧдны бать-мамӧс да ас чужан кыв.

К ^  К
Пырта
сёрниӧ

Коми муӧй.
Кывъясыс Г. Юшковлӧн. Сьыланногыс А. Уляшевлӧн.

Пырта
сёрниӧ

Ворсӧ шонді Эжва юын, 
Чужи-быдми Коми муын.
Вирӧн кыска сылысь мичсӧ: 
Гулыд ягсӧ, вадор видзсӧ.

Коми муӧй — вежабанӧй, 
Югыданӧй, долыданӧй.
Олан гажӧй, сьӧлӧм руӧй, 
Коми муӧй!

Уна ордым локтӧ-ликтӧ 
Лунӧ бана чужан сиктӧ.
Коркӧ тані, ичӧт на ме,
Коми ногӧн шуи "мамӧ".

Коми муӧй, айӧй-мамӧй, 
Вынӧй-бордӧй, тӧлкӧй-сямӧй, 
Олан гажӧй, сьӧлӧм руӧй, 
Коми муӧй!

Гожъялӧны тӧв и гожӧм 
Коми войтыр ывла гажӧн, 
Ылавлӧны сӧмын найӧ 
Пывсян бӧрын пызан сайӧ.

Коми муӧй, няньӧй-солӧй, 
Чӧскыд унмӧй, кыпыд лолӧй, 
Олан гажӧй, сьӧлӧм руӧй, 
Коми муӧй!

гулыд — звонкий 
вежабанӧй — зелёноликий 
долыданӧй — вдохновенный

Босьтам вежӧрӧ.
Вирӧн кыска сылысь мичсӧ.
Всю красоту еӧ впитываю в себя.

Коми муӧй, олан гажӧй, сьӧлӧм руӧй.
Земля Коми — моя жизнь, моя душа.

Кутшӧмӧн аддзӧ Коми мусӧ Г. А. Юшков?
Корсям сылӧн небӧгъясысь Коми му йылысь кывбуръяс.

Миян республика.

1996 вося моз 22-ӧд лунӧ Коми республика пасйис ассьыс 75 
во. Ыджыд пай пуктіс республика котыртӧмӧ Дмитрий Алек
сандрович Батиев, коді зэв ёна кӧсйис коми йӧзлы асшӧр олӧм.

1921 вося моз 22-ӧд лунӧ Став Россияса Центральнӧй Ис
полнительнӧй Комитет примитіс РСФСР-ын Коми (зыря- 
налӧн) Автономнӧй область лӧсьӧдӧм йылысь Декрет.

1936 воын Коми автономнӧй область лоис Коми Автоном
нӧй Сӧветскӧй Социалистическӧй Республикаӧн.

Война бӧрын республикаын ӧдйӧ кутіс содны йӧз. Стра
наса уна пельӧсысь воисны уджалысьяс.

1992 воын Коми АССР лоис Коми Республикаӧн.
1994 воын вӧлі примитӧма республикалысь выль Оланпо

дув (Конституция). Коми Республикаӧн веськӧдлӧны Кана
лан Сӧвет да Юралысь.

Миян республикаын Государственнӧй кывъясӧн шуӧма 
коми да роч. Вужвойтырыс миян республикаын 23%, тайӧ 
лоӧ 276.000 морт.

1996 воын республикаын олӧ 1 млн. 200 сюрс морт.

Кужӧмӧн лыддям лыдакывъяссӧ да вочавидзам юалӧмъ
яс вылӧ:

168



Коді пуктіс ыджыд пай Коми Республика котыртӧмӧ?
Кор кутіс содны йӧз лыдыс Коми Республикаын?
Мый вӧлі примитӧма 1994 вося лӧддза-номъя 6-ӧд лунӧ? 

Коді веськӧдлӧ миян республикаӧн?
Уна-ӧ вужвойтыр лыдыс миян республикаын?
Лӧсьӧдам некымын юалӧм "Миян республика" гижӧд серти.

Канпас.

Коми Республикалысь канпассӧ сер
пасаліс Анатолий Неверов. Государст
веннӧй символъяс дасьтан комиссия 
шуис сылысь канпас проектсӧ Коми му
лы медся лӧсяланаӧн.

Канпассӧ вӧчӧма перымса пемӧсъяс
лӧн сер серти: ЗАРНИ ВАРЫШ — пет
кӧдлӧ государственность да власть, сер
пасалӧма гӧрд рӧм вылын; лэбачлӧн 
морӧс вылас — ЗАРНИ АНЬЛӦН чужӧм — (коми мойд сер
ти) — став бурсӧ да вежасӧ видзысь. Чужӧм гӧгӧрын — 
ЙӦРА ЮРЪЯС — коми мулӧн озырлун — коми парма.

Дӧрапас.

Коми Республикалӧн дӧрапас 
рӧмъясын петкӧдлӧма вӧр-валысь ас
лыспӧлӧслунсӧ да озырлунсӧ:

ЛӦЗ РӦМ — войвывса отлысь мич
лунсӧ;

ТУРУНВИЖ РӦМ — помтӧм-дортӧм вӧр.
ЕДЖЫД РӦМ — сӧстӧм сынӧд, лымъя войвыв.
Коми Республикалӧн дӧрапас ӧти метра пасьта да кык 

метра кузьта.

169



Кып.
Коми Республикалӧн кылыс Виктор Алексеевич Савинлӧн 

"Варыш поз" ("Соколиное гнездо") кывбур да сьыланног серти.

Ылын-ылын, войвылын 
Джуджыд парма сулалӧ.
Парма пасьта шувгӧ вӧр,
Кӧдзыд войтӧв шутьлялӧ.

Парма пӧвстын пемыд йӧз —
Коми войтыр олӧны;
Югыдінӧ петан туй 
Нэм чӧж найӧ корсьӧны.

Парма пӧвстын олӧмысь 
Жугыльтчӧма сьӧлӧмъяс:
Жугыль коми войтырлӧн 
Эз вӧв гажа сьӧлӧмъяс.

Парма шӧрын варыш поз,
Варыш котыр быдмӧны,
Йӧзлысь шуштӧм сьылӧмсӧ 
Парма пӧвстысь кылӧны.

Лэбзьӧй, повтӧм варышъяс,
Вына бордъяс шеныштлӧй,
Джуджыд парма садьмӧдӧй,
Гажа гажсӧ петкӧдлӧй!

Коми йӧзӧс, лэбачьяс,
Веськыд туйӧд нуӧ дой,
Жугыль олӧм пальӧдӧй,
Коми мусӧ югдӧдӧй!

1923 во.

Кутшӧмӧн тыдовтчӧ Коми муыс В.А.Савин кывбурын? 
Кутшӧм коми йӧзыс? Мый найӧ корсьӧны?
Кыдзи налы овсьӧ? Коді найӧс кылӧ?
Мый коми йӧз лэбачьясы сь корӧны?
Кыдзи гӧгӧрвоам "жугыль" кывсӧ и кутшӧм кывъяскӧд 

авторыс йитӧма сійӧс?
Кутшӧм кывбӧръясӧн пыртӧма кывбурас "парма" кывсӧ? 

Висьтав, кыдзи ыдждӧдлӧма авторыс коми йӧзсӧ?

Александра Петровна Мишарина
(1947 г.)

Пожӧма ягъясӧд, кыдз пуа расъясӧд шлывгӧ-визувтӧ Висер 
ю: кӧні кывтӧ вӧляысь, кӧні ю изъясӧ лю- 
касьӧмӧн гызьӧ-тойласьӧ водзлань, кытчӧдз
оз усь Эжва-мамыслӧн веськыд сойборд 
улас. Ю кузя катігӧн медся водз воӧ Ыджыд
видз (Болыпелуг) сикт. Кӧрткерӧс районса 
тайӧ сиктас и чужис А. П. Мишарина.

Альберт Ванеев серти, коми литература
ын тӧдчана гижысь.

Помтӧм парма, 
гулыд ягъяс, 

визув юяс,
паськыд видз. 

Гажа нӧрыс,
зыбуч нюръяс, 

еджыд кока 
винёв кыдз, 

Гӧгрӧс тыяс, 
зэра аръяс, 

озыр вӧр-ва, 
тэрыб кӧр.

Чизыр тӧвъяс, 
тшӧкыд расъяс, 

чукльӧсь ордым, 
пемыд вӧр.

Тэ кӧ шуда
да нюм бана, 

меным сэсся 
нем оз ков.

Коми муӧй,
сьӧлӧмшӧрӧй,
менам куслытӧм любов.

Кутшӧмӧн авторыс аддзӧ Коми мусӧ?
Кутшӧм литературнӧй жанркӧд позьӧ ӧткодявны тайӧ 

кывбурсӧ?
Код дорӧ инӧ тайӧ шыӧдчӧмыс: "Тэ кӧ шуда да нюм бана, 

меным сэсся нем оз ков?"

Зарниӧй менам.

Зарниӧй менам,
Донаӧй менам,
Меным тэ помасьтӧм бур.
Муна кӧть ылӧ,
Сьӧлӧмӧй кылӧ —
Бурджыкыс тэысь оз сюр.

Этшаысь шаньӧн 
Овлан кӧть, аньӧй,
Лёкӧн ме некор ог шу.
Мичаӧй менам,
Сьӧлӧмшӧр менам,
Муса тэ мен, Коми му.

А. Мишарина.

Кутшӧм кывъясӧн донъялӧ кывбур гижысьыс ассьыс чу
жан мусӧ?

Лӧсялӧны-ӧ тайӧ кывбур дорӧ сетӧм шусьӧгъясыс?

Ас чужан муыд — рӧднӧй мам.
Чужан позйыд быдӧнлы муса.

Мыйӧн ӧткодьӧсь и мыйӧн торъялӧны тайӧ кывтэчасъяс- 
ыс: "чужан му", "чужан поз"?

Кутшӧм кывъяс отсӧгӧн артмӧ Коми мусӧ ловъянас вӧчӧмыс? 
Ловтӧмсӧ ловзьӧдӧм — олицетворение.

Коми муӧй менам дженьыд гожӧмъяса,
Но и сійӧ менам сӧстӧм пожӧмъяса.

Коми муӧй менам веж морозъяса,
Но и сійӧ менам мича кӧзъяса.

Коми муӧй менам зэра аръяса,
Но и сійӧ менам байдӧг-таръяса,

Коми муӧй менам зыбуч нюръяса,
Но и сійӧ менам сьӧла-уръяса.

Коми муӧй менам кӧдзыд вой тӧла,
Шуда да быд уджысь повтӧм войтыра.

А. Мишарина

Ӧткодялам авторлысь медводдза да коймӧд кывбуръяссӧ. 
Вӧчам кывкӧртӧд, кутшӧм миян Коми муным?
Тайӧ кывбурын кутшӧм кывъяс сулалӧны гозйӧн?
Мый петкӧдлӧ быд кывйын -а — суффиксыс?

Мыйӧн торъялӧ тайӧ кывъясас -ой — суффиксыс?
/ \  / \  / \  / \

Му-ӧй, мам-ӧй, пуксь-ӧй, шойчч-ӧй.
1) Асалӧм.
2) Лыд петкӧдлӧм.

161 удж. Вуджӧдам шусьӧгъяссӧ роч кыв вылӧ.
Ас вӧр-ваад быд пу нюмъёвтӧ.
Чужан муыд и ки тырын муса.
Быд пӧтка локтӧ аслас позйӧ.
Ас гортад ачыд ыджыд и паськыд.
Бур ним-славатӧ куж видзнытӧ.

162 удж. Лӧсьӧдам юалӧмъяс отсӧгӧн неыджыд висьт "Ас 
муыд — рӧднӧй мам". Вочавидзам кывбердъяс пыртӧмӧн, вӧ- 
дитчам паськӧдӧм сёрникузяясӧн.

Мыйла ме радейта ассьым чужан муӧс?
Кодкӧд ме пыр синъяла вӧр-валысь мичлунсӧ?
Мый меным ёнджыка кажитчӧ аслам чужан муын? 
(Рытъя, асъя кыаяс, вежӧдысь луд, визув шор, лӧнь ю, 
ай-мамлӧн керка и с. в.)
Мый меным висьтавліс пӧль (пӧч) ас чужан му йылысь? 
Кутшӧм кывъясӧн ме верма донъявны ассьым Коми муӧс?

К @  К синъяла — наблюдаю, слежу
Пырта
сёрниӧ

ЛЫ ДАКЫ ВЛӦН АРТМАННОГ

V

Артманног серти:

прӧстӧй сложнӧй составнӧй
1 — ӧти 70 — сизимдас 12 — дас кык
2 — кык 400 — нёльсё 551 — витсё 

ветымын ӧти

163 удж. Помалам сёрникузяяссӧ.

Меным таво тырис ... арӧс. Мамлы тырис ... арӧс, а бать
лы — ... . Батьӧй ыджыдджык мамысь ... арӧсӧн. Мам 
ичӧтджык батьысь ... арӧсӧн. Ёртӧй меысь ыджыдджык ... 
арӧсӧн. ... ичӧтджык ... арӧн.

— Кымын во тіян карлы (сиктлы)?
— Миян карлы (сиктлы) ... во.

— Кымын во тэ олан тайӧ карас (сиктас)?
— Тайӧ карас (сиктас) ола ... во.
— Кор пасйисны чужан лунсӧ тіян карлысь (сиктлысь)?
— ... воӧ, ........ лунӧ тыри ... во.
— ..., мыйта йӧз олӧны тіян карын (сиктын)?
— Миян карын (сиктын) олӧ ... морт.
— Бура-ӧ тэ тӧдан ассьыд картӧ (сиктӧ)?

Тадзи шуӧны ӧти кыввужъя йӧзчукӧр:

коми удмурт
10 дас дас
юӧ сё сю
юоо сюрс сюрс

Тайӧ лыдпасъяссӧ босьтӧма иран кывъя йӧз чукӧрлысь.

164 удж. Велӧдчам гижны.

11 — дас ӧти
12 — дас кык
13 — дас куим и с. в.

20 — кызь 
30 — комын 
40 — нелямын 
50 — ветымын 
60 — квайтымын 
70 — сизимдас 
80 — кӧкъямысдас 
90 — ӧкмысдас

МЫН=ДАС

21 — кызь ӧти 
-71 — сизимдас ӧти

— ..., тэ кутшӧм Коми республикаса каръяс 
тӧдан?
— ..., ме тӧда ... , ... , ... , ...

— А кӧні тэ олан? — Ме ола ...+ын.
— Карлӧн (сиктлӧн) кутшӧм улича вылын тэ олан?
— Ме ола ... нима улича вылын (...+ын).
— Кутшӧм лыдпаса керкаыд да патераыд?
— Менам керкалӧн лыдпасыс ...+ӧд, патералӧн ..+ӧд.
— Кытысь волісны тайӧ местаӧ бать-мамыд, пӧль-пӧчыд?
— Мамӧй воліс ...+ысь, а батьӧй — ...+ысь. Пӧль-пӧч ов

лісны ...+ын, ыджыд мам да ыджыд бать ...+ын. (.........нэм
чӧж овлісны ...+ын.)

Велӧдчам гижны да лыддьыны.
ЮӦ — сё 101 — сё ӧти
200 — кыксё 102 — сё кык
300 — куимсё 103 — ..........
400 — нёльсё 134 — сё комын нёль
900 — ... 175 — сё сизимдас вит
971 — ӧкмыссё сизимдас ӧти 196 — сё ӧкмысдас квайт

199 — ..............

ЮОО — сюрс 1001 — сюрс ӧти
2000 — кык сюрс 1015 — сюрс дас вит
3000 — куим сюрс 1994 — сюрс ӧкмыссё ӧкмысдас нёль

165 удж. Кужӧмӧн мичаа лыддям да видзӧдтӧг висьта
лам, кутшӧм лыдакывъяс колисны вежӧрӧ.

12, 19, 20, 25, 30, З І, 40, 48, 50, 55, 60, 67, 70, 77, 80, 
83, 90, 99, 156, 170, 181, 196, 209, 220, 250, 277, 330, 336, 
490, 555; 601, 700, 704, 888, 903, 1311, 1555, 1999, 2000.

У сть-Сысольск.

1586 восянь Усть-Сысольск вӧлі пӧ
в стӧ н . Важӧн Усть-Сысольскӧ 
волӧмаӧсь купечьяс Архангельскын, 
Вяткаысь, Вӧлӧгдаысь да мукӧдлаысь. 
Сэкся кадӧ тайӧ погостын вӧлӧма 
сӧмын ӧкмыс олан керка. А 1780 вося 
тӧв шӧр 25-ӧд лунӧ Екатерина-ІІ индӧд 
серти погост шуӧма карӧн. Сэки карын 
вӧлі нин 324 олан керка, кӧні оліс 1727 
морт. Карлӧн вӧлі аслас канпас: сэні 
серпасалӧма ошкӧс аслас гуын, а юр 

весьтас сылӧн куйлӧ ыргӧн шыпурт.
Важӧн коркӧ татчӧ, ю бокас, овмӧдчывлӧма медводдза 

олысь — Сысой нима морт. Юыслы сетісны нимсӧ "Сысой", 
а сэсся лоис Сысола — "Сыв олӧ" .

1784 воын вӧлі лӧсьӧдӧма кар кыпӧдан план. Сэні весь
кыд уличаяс заводитчӧны карса площадьсянь кык визьӧн, 
быттьӧ артмӧдӧны нёль пельӧса юкӧнъяс.

Пырта
сёрниӧ

индӧд — указ 
ыргӧн — медь 
шыпурт  — меч

Сысола К а Сысой олӧ

Кор Усть-Сысольсклы сетісны кар ним?
Кор чужис карлӧн канпас?
Кор вӧлі лӧсьӧдӧма кар кыпӧдан план? Мый выльторсӧ 

тӧдмалім Усть-Сысольск кар йылысь?
Дасьтам неыджыд висьт.

Сыктывкар.
(Поэмаысь юкӧн)

СЫКТЫВКАР!
Тэнад история абу зэв ичӧт.
Тӧдӧмысь, дзик пыр тэ карӧн эн ло.
Кар нимсӧ новлӧдлан, честьтӧ эн личӧд,
Сё да ветымын дай куимӧд во.

Нёльсё во сайын тэ вӧвлін "пӧчинок",
Куимсё во сайын тэ вӧвлін "погост" —
Ёгорей вичкоа, квайт керка "чина" ...
Сэсянь, дерт, карӧдзыд зэв ыджыд кост.

Троица вичкоын звӧн кыптіс — брун!
Во вӧлі — сизимсё кӧкъямысдасӧд,
Важногӧн кадыс — сентябрь дасӧд лун.

Сыктыв сикт вечмасис карса уставӧн:
Куимсё кызь куим "дом" да кабак,
Дас ӧти лавка Сухановъяс ставлӧн,
Тӧргӧвля нуисны не кое-как.

Во чӧжӧн сэн кык ярманга гальскис,
Сэкъясӧ бергаліс уна купеч —
Устюгысь, Яренскысь, Совдорысь, Лальскысь, 
Быдӧн сэн сиавліс сьӧм кыян лэч.

Вӧлӧгда карсянь, ушкуйникъяс ногӧн,
Катӧма Сыктылӧ вӧвлытӧм могӧн (Жеребцов), 
Ыстӧма сійӧс наместник:
Ветлы пӧ, кӧть сэсся треснит,
Сета пӧ ме тэныд сэтшӧм ̂ приказ —
Сыктывлы явитны царскӧй указ:
Тшӧктӧма Катерина-царь 
Сикт пыдди восьтыны кар.

В. Савин

178



Мый ми тӧдмалім важся Сыктывкар йылысь?

166 удж. Вӧчам неыджыд висьт "Сыктывкар — юркар”.

Коми ярманга.

1911 вося ӧшым 30-ӧд лунӧ "Вятская речь" газетын вӧлі 
гижӧма, мый Вологодскӧй губернияса Усть-Сысольск карын 
тӧлыс шензьӧдана шоныд. Весиг пӧрысь йӧзӧс чуймӧдӧма: 
тӧв шӧр нин, а лымйыс век на абу. Тӧвся туйяс абуӧсь, юыс 
некӧн на абу кынмылӧма. Сулалӧ шензьӧдана шоныд тӧвся 
поводдя.

Юяс кӧ эз кынмавны, сідзкӧ и вуджны оз позь. Неыджыд 
нӧб сӧмын позьӧ вуджӧдны пыжӧн ю мӧдлапӧлас. Важӧн нин 
воис кад пӧрӧдны да кыскавны кер, но лымтӧг тайӧс он жӧ 
вӧч. Татшӧм омӧль тӧвся поводдя кыссьӧмыс мӧрччис и ку
печ зепъясӧдз.

Медся ыджыд тӧвся Введенскӧй ярмангаыс вӧлі Сольвы- 
чегодскын. Но туй абутӧмла сійӧ муніс вывті гӧля. Ю мӧдар
саяс эз вермыны веськавны тайӧ ярманга вылас.

Мӧд ыджыд тӧвся ярманга вӧлі Усть-Сысольскын, шусис 
Егорьевскӧйӧн, нуӧдсис вӧльгым тӧлысь помын. Став гырысь яр
мангаыс вӧлі вӧльгым тӧлысьӧ. Тайӧ кадыс ёна лӧсявліс йӧзлы.

Егорьевскӧй ярмангасӧ мӧд ног шулісны Георгиевскӧйӧн. 
Сійӧс нуӧдлісны Усть-Сысольскын вӧльгым 23-ӧд лунсянь 
ӧшым 4-ӧд лунӧдз. Вузасян бергӧдчӧмыс матыстчывліс 100- 
150 сюрс шайтӧдз.

Егорьевскӧй ярманга вылӧ йӧз нулісны вузавны куяс, 
пӧткаяс, мӧс вый. Ньӧбасьны волісны весиг Чердынысь, 
Пермса да Вяткаса губерняясысь. Печорасянь весиг вайлісны 
гортса вузасян кӧлуй.

Тайӧ ярмангаыс вӧлі зэв озыр, ёна вузасисны-ньӧбасис- 
ны. Но тавося ярманга вылын эз вӧв ни ӧти воӧм купеч. Ньӧ- 
басисны ӧта-мӧдлысь сӧмын Усть-Сысольсксаяс. Медъёна ина
лісны  ур куяс — 20 сюрс ку, доныс 25-28 кӧпейка. Сьӧдбӧж
4 сюрс ку, доныс 2 шайт 22 кӧпейкасянь 2 шайт 30 кӧпей- 
каӧдз. Таво и куыс колян во серти вӧлі ёна этша. Руч ку, ош 
ку и йӧра ку нӧшта на этшаджык вӧлі. Сьӧла — 18 сюрс гоз, 
доныс 60 кӧпейка гозйыслӧн.

Воддза Егорьевскӧй ярманга вылын сылӧн лыдыс вӧлі 200 
сюрс гоз. Мӧс вый — 500 пуд, доныс 12 шайт 80 кӧпейка.

Афанасьевскӧй ярманга мунліс Нёбдінын тӧв шӧр 18-27 
лунъясӧ. Вузасян бергӧдчӧмыс вӧлі 130 сюрс шайтӧдз. Татчӧ 
весиг вайлісны изьватасса кӧлуй: кӧр ку — воль, вурун, доз
мук да сёян-юан.

Рождественскӧй ярманга муніс Визинын ӧшым 25-31 
лунъясӧ. Вузасян бергӧдчӧмыс вӧлі 30 сюрс шайт.

Введенскӧй ярманга нуӧдсис Лоймаса Урклинскӧй вӧлӧс
тьын вӧльгым 18-21 лунъясӧ. Тані весиг вузавлісны шабді 
кӧлуй. Вузасян бергӧдчӧмыс вӧлі 20 сюрс шайтӧдз. Помӧсдін-

са ярманга вӧлі ӧшым 10 лунсянь 21 лунӧдз. Тані ёнджыкасӧ 
вузасисны пӧтка яйӧн да куясӧн. Вузасян бергӧдчӧмыс вӧлі 
15 сюрс шайт.

Михайловскӧй ярманга нуӧдлісны 
Кулӧмдінын вӧльгым 8-21 лунъясӧ. Ву
засян бергӧдчӧмыс матӧ вӧлі 15 сюрс 
шайтӧдз. Вузавлісны вӧв сийӧсъяс, 
зыръяс, пестеръяс, туисъяс.

А Леткасаяс вонас нуӧдлісны 3 яр
манга: Опонасей лунӧ (тӧв шӧр ЗІ лун),
Петыр лунӧ (сора 12 лун), Шӧр Спас 
лунӧ (моз 19 лун). Тайӧ ярмангаяссӧ 
нуӧдлісны вичко дорын, ӧнія важ шко
ла местаын.

шензьӧдана, чуймӧдана — удивляющий,
К изумляющий

мӧрччис — повлиял
вузасян бергӧдчӧмыс — денежный оборот 
иналісны  — сбывали 
вӧв сийӧсъяс — хомуты

Кутшӧм шемӧсмӧдантор вӧлі 1911 вося тӧв шӧрын? 
Мыйӧдз вайӧдіс татшӧм шемӧсмӧданторйыс?
Кутшӧм ярмангаяс нуӧдлісны коми йӧз?
Мыйӧн найӧ вузавлісны  и донысь-ӧ?

167 удж. Текст вылӧ мыджсьӧмӧн лӧсьӧдам сетӧм кывъ
ясӧн юалӧмъяс.

Кор вузасисны...? Уна-ӧ вӧлі...?
Кымын шайт...?

Кӧні нуӧдлісны...? Мыйта сулаліс...?
Дона-ӧ вӧлі...?

42 -К .» ,  ЛЫ ДА , ӦТУВТАН ДА ӦТА-МӦД 
4 * ^  БӦРСЯ МУНЫСЬ ЛЫ ДАКЫ ВЪЯС

Лыда Ӧтувтан Ӧта-мӧд бӧрся 
мунысь

( кымын ?) ( кымыннан ? ) ( кымынӧд ?)
ӧти — медводдза; ӧтиӧд
кык кыкнан мод
куим куимнан коймӧд
нёль нёльнан нёльӧд
вит витнан витӧд
квайт квайтнан квайтӧд
сизим сизимнан сизимӧд
кӧкъямыс кӧкъямыснан кӧкъямысӧд
ӧкмыс ӧкмыснан ӧкмысӧд
дас даснан дасӧд

Микунь.

Талун нёль час рытын Сыктывкарсянь 
Микуньӧдз петіс автобус. Витӧд класса 
велӧдчысьяс экскурсияӧн мӧдӧдчисны ко
ми каръясӧ. Кызь нёльнан велӧдчысьыс 
сьӧрсьыс босьтісны сёян-юан, вежсян 
паськӧм да коми мулысь карта.

Экскурсия нуӧдысь юӧртіс:
— Челядь, ми матыстчам Микуньлань.

— Мыйла нӧ тайӧ карсӧ тадзи нимтӧмаӧсь?
— Микунь!... Кутшӧм небыда юргӧ тайӧ кывйыс! Тайӧ 

кывйыс артмӧма Микулай ним кывйысь, рочӧн кӧ, — Ни
колай.

Карыс сӧвмӧ да паськалӧ квайтымын во нин. Квайтымын 
сайӧ вонад карыд ёна вежсис, кыптісны уна судта керкаяс, 
сӧвмис кӧрт туй. Тасянь быдлаӧ мунӧны поездъяс и йӧз 
шуӧны, мый Микунь — кӧрт туй гӧрӧд. Революцияӧдз Коми 
муын эз вӧв кӧрт туйыд. А ӧні сійӧ кык сюрс километр кузя 
нюжӧдчӧма. Нӧшта Микунь нималӧ панера лэдзӧмӧн.

сьӧрсьыс — с собой 
К ’* * К юӧртіс — сообщила 

пыр™ нимтӧмаӧсь — назвалисерниӧ

сӧвмӧ — развивается 
кӧрт туй гӧрӧд — узловая станция

Микунь К а Микулай 

Мый тӧдмалім Микунь кар йылысь?

Индам лыд петкӧдлысь кывъяс. Видлам на дінӧ сувтӧдны 
юалӧмъяс.

168 удж. Сетӧм лыдпасъяссӧ гижам кывъясӧн. Артмӧдам 
найӧс ӧтувтан да ӧта-мӧд бӧрся мунан формаӧн. Лӧсьӧдам ку- 
им-нёль лыдакывйӧн сёрникузяяс.

лыда ӧтувтан ӧта-мӧд 
бӧрся мунысь

ЮӦ морт сё морт сёнан мортыс сёӧд мортыс
202 шайт
57 шебрас
24 анькытш
5 пинь
117 улӧс
94 небӧг
1999 во

169 удж. Лыддям лыдакывъяссӧ да гижам найӧс тадзи: 
дас нёль морт — 14 морт.

Сё ветымын квайтнан гезйыс, сюрс витсё нелямын ӧтиӧд 
во, дас витнан мортыс, кызь нёльнан геройыс, сё ӧтиӧд ми
нут, витсё нелямын кык кило, сюрс витӧд верст, ӧкмыссё ӧк
мысдас ӧкмыснан велӧдчысьыс.

ЛЫ ДА КЫ ВЪ ЯС ГИЖ АННОГ

Ылӧса
лыд

-Ӧ-
кывтора

Лыдакыв
+

кывбӧр

Эмакыв
+

лыдакыв

Эмакыв+ 
ӧта-мӧд 
бӧрся 

мунысь 
лыдакыв

кык-куим
лун

вит-ӧ- 
квайт во

сё мында морт сё морт-мӧд

вит-квайт
гоз

нёль-ӧ- 
вит арӧс

нёль сайӧ тупӧсь
сизим

час-мӧд-
коймӧд

Емва.
(Княжпогост.)

Емвалы нимсӧ сетісны 1936 воын. 
Ненецкӧй кыв вылын тайӧ юргӧ тадзи 
Емэнг, ем — вежа (святая), энг — ва (во
да), а коми йӧз висьталӧны сідз: ем — 
иголка, ва — вода. Шуӧны, мый ваӧ кӧ 
уськӧдан ем, ю пыдӧссьыс сійӧ тыдалӧ, 
сэтшӧм сӧдз, югыд ва.

Емва — Эжвалӧн медся ыджыд вож. Сылӧн кузьтаыс 499 
верст. Ю вожлӧн пасьтаыс 200-300 метр. Емва шевкнитчӧма 
Эжва веськыдладорын. Тані пӧрӧдӧны вӧр. Пуысь вӧчӧны 
керка пытшкӧсса пу кӧлуй да панера. Йӧз кыйӧны вӧрысь 
звер-пӧтка, юысь — чӧскыд чери.

Емва К —► а Ем (тыдалӧ) ваас.

Мый тӧдмалім Емва йылысь?
Емва йылысь ас сёрниӧн ыдждӧдыштам висьтсӧ.

Тӧдчана ним.

Экскурсия нуӧдысь корис че
лядьӧс джуджыд кыр йылӧ, кысянь 
паськыда тыдалӧ Эжва юлӧн отыс. 
Тайӧ местаясас 13-14 нэмъясӧ Пе
рымса Степан вайис Ен вераӧ 
пырӧдчӧм.

Ичӧтсяньыс сюсь, вежӧра да 
тӧлка зон мӧвпыштіс лӧсьӧдны Эжва 
Пермса олысьяслы анбур, дасьтыны 
на кыв вылын небӧгъяс, восьтыны 
школаяс.

Дыр велӧдчис Степан рочьяслысь, 
грекъяслысь и тайӧ каднас ӧтарӧ 
ноксис-лӧсьӧдіс пермса (коми) азбу
ка, комиӧдіс роч эскӧдана небӧгъяс.

1372 воын Степан воис Москва
ысь Коми муӧ, Эжва вылӧ. Вайис 
сьӧрсьыс пермскӧй анбур, лыддьысь
ны велӧдчан небӧгъяс. Москваса кан 
Дмитрий Донской сетіс сылы став

коланасӧ, медым Степан вермис кыпӧдны Емдінын вичко. 
Тані Степан восьтіс школа, велӧдіс коми йӧзӧс гижны, сетіс 
чужан кыв вылын грамота.

— Мыйла Перымса Степан лӧсьӧдіс коми анбурсӧ?
— Чужлӧма сійӧ Югдінын. Мамыс вӧвлӧма коми ань, ба

тьыс — роч поп. Унаысь волӧма коми йӧз дорӧ вузасьысь 
ыджыд батьыскӧд, Дзебаскӧд. Том морт казяліс, мый коми 
йӧз писькӧс вежӧраӧсь, найӧс кыскӧ унатор тӧдмалӧм вылӧ. 
Гашкӧ, ас кывйӧн велӧдӧмнас кӧсйис отсавны коми йӧзлы...

— Ме кывлі, мый Перымса Степанӧс шулӧмаӧсь Храпӧн. 
Мыйла?

— Челядь, роч "храп" кывйыс индӧ "окотапырысь, сьӧ
лӧмсянь, горша" босьтчӧм вылӧ. Степан зіля да окотапырысь 
велӧдчылӧма. Сійӧ лӧсьӧдіс коми анбур, пыртіс Енлы эскӧм, 
медым комиӧс матыстны роч йӧз дорӧ.

вежӧра — толковый 
ноксис-лӧсьӧдіс — трудился 
Югдін — Великий Устюг 
Енлы эскӧм — вера в Бога

Кымын нэм сайын вӧлі лӧсьӧдӧма медводдза коми анбур?
Кутшӧм мортӧн вӧлі Степан?
Дасьтам сы йылысь висьт.

170 удж. Помалам сёрникузяяссӧ.

Витӧд-квайтӧд нэмъясын ......... Дас куим кымын нэм ...
Дас кык-дас коймӧд нэмъясӧдз ... Сё сайӧ олысь ... Нёль пӧв 
унджык ... Морт ветымын ... Во-мӧд-коймӧд гӧгӧр ... Витсё са
йӧ небӧг ... Сюрс куимсё кӧкъямысдас квайтӧд воӧ ... Кос му 
кызь витӧд-кызь квайтӧд лунъясӧ ... Уна сюрс сайӧ морт ...

Пырта
сёрниӧ

171 удж. Уськӧдам тӧд вылӧ лыдакывъяслысь гижанногсӧ.
Кык (сё) сизим (дас) вит, сё (ветымын) нёль, дас (вит), 

вит (ӧ) нёль, морт (кык) куим, ведраӧн (джынйӧн), лун (мӧд) 
коймӧд, рыт (мӧд), рака (кӧкъямысӧд) лун, сюрс (ӧкмыс) сё 
ӧкмыс (дас) витӧд во, кык (сё) комын (ӧти), сизим (дас), нёль 
(сайӧ), вит (гӧгӧр), кызь (пӧв), сюрс (гӧгӧр).

Ухта.

Ылысянь тыдалӧ уна сё биясӧн лома
лысь Ухта кар. Сылы 1996 воын тыри 65 
во. Ухта — тайӧ финн-йӧгра кыв. Манси 
кыв вылын "ухта" — вис, рочӧн кӧ, 
"протока". А финскӧй кыв вылын "ухт"
— ош. Сэтчӧс олысь комияс шуӧны, мый 
сэні "вукӧдана ва" — (невкусная вода), 
сы вӧсна, мый тані сулалӧ мусира ва. 
Колӧ шуны, мый Ухтаын збыль перйӧны 

мусир да биару. Карын эм уна мусир перъян шахта, биару 
судзӧдан юкмӧс (скважина).

Карыс зэв ёна нималӧ му пытшкӧсса озырлунӧн: му
сирӧн, биаруӧн, саӧн.

Ухта кар йылысь 17 нэмын нин кывлісны эз сӧмын Моск
ваын, но и Европаын олысь йӧз. 1721 воын кывлӧма Ухта му
пытшкӧсса озырлун йылысь царь Пётр Первый. Сійӧ весиг 
козьнавлӧма мезеньса Григорий Черепановлы мусир места 
б о с ь т ӧ м ы с ь  б зарни чӧлкӧвӧй.

1748 воын Ухтаысь 40 пуд мусир вайисны Москваӧ. Сійӧ 
ньӧти эз торъяв персидскӧй (бакинскӧй) мусирысь. Вайис 
сійӧс Москваӧ Архангельскса кӧрт руда перйысь Фёдор Пря- 
дунов. Тайӧ вӧлі медводдза мусир став Россия пасьтала. 1868 
воын Михаил Константинович Сидоров вӧчис татчӧ мусир 
перъян юкмӧс. 1943 восянь Ухта лоис карӧн.

перйӧны — добывают 
рг* му пытшкӧсса озырлун — природные богатства 

са — сажа

Мый тӧдмалім Ухта йылысь?
Мыйӧн нималӧ Ухта кар?
Кодъяс восьтісны Ухталысь озырлунсӧ?

172 удж. Лӧсьӧдам Ухта кар йылысь висьт.

173 удж. Лыддям бура да велӧдам кывбурсӧ.

Чужан карын.

Лымъяліс, но чужан карын 
Век на ловъя менам арӧй. 
Кыдз пу кӧрлӧн югыд биыс 
Мича ӧзйӧ менам киын.

Быттьӧ ӧтка тури гӧлӧс,
Нора сьылӧ гегдӧм тӧлыс.
Ылі муӧ, ылі муӧ 
Менсьым зарни арӧс нуӧ.

Арӧй, кӧть и регыд ӧлін 
Менам сьӧлӧмын да лолын. 
Менам вирын, дзик быд сӧнын 
Юргӧ тэнад мыла горыд.

Пырта
сёрниӧ козьнавлӧма — подарил 

перйысь — добытчик 
перъян — для добычи

Ухта К —► а Вис, протока (Ва туй, коді йитӧ юсӧ тыкӧд.)

А. Лужиков.

Кыдзи гӧгӧрвоам кывбур гижысьыслысь кывъяссӧ? 
Кыдз пу кӧрлӧн югыд биыс мича ӧзйӧ менам киын.

— Валера, кор тэ чужлін? 
яЯР» — ••• ’ ме чУжлі ••• • А кор тэнад чужан 

луныд?
— Менам чужан лунӧй ... , а нимлунӧй ... .
— А кутшӧм воын тэ чужлін?
— Ме ч у ж л і........ ..  гороскоп серти ме ... .
— Кутшӧм каръясын да сиктъясын тэ вӧлін?
— Ме ветлі (вӧлі нин) ...+ӧ (+ын). А тэ?
— Ме ветлі (вӧлі) ... .
— Кымын кар (сикт) тэныд сьӧлӧм вылад воис?
— А тэныд кутшӧм каръяс кажитчисны?

174 удж. Коді да кутшӧм ме гороскоп серти?
Вежӧрӧ уськӧдам кывбердъяс.
Висьталам ас йылысь да ёрт йылысь.

коза сюр — вежавидзысь, ен, доймысь, 
ва кисьтысь — мича, уджач, кутчысьысь, 
чери — асьсӧ радейтысь, бур сьӧлӧма, восьса, 
ыж — ыдждалысь, лышкыд, повтӧм, 
ӧш — восьтер, скӧралысь, зіль, кыпыд, 
звӧньни — вежӧра, мича, вежласьысь, 
рак — эскысь, веськыд, тӧждысьысь, 
лев — авъя, шань, вежӧра, веськыд, 
ичмонь — бур сяма, вежавидзысь, 
лӧнь, вежӧра.
вески — мелі, ыдждалысь, сюсь, 
йӧз вылӧ надейтчысь.
скорпион — дзебаса, веськыд, ӧткӧн олысь, 
лыйсьысь — асшӧрлуна, уджач, мичмӧдчысь.

23.12 — 20.01
21.01 — 19.02
20.02 — 20.03
21.03 — 20.04
21.04 — 22.05
23.05 — 21.06
22.06 — 22.07
23.07 — 22.08
23.08 — 22.09

22.09 — 22.10

23.10 — 21.11
22.11 — 22.12

175 удж. Гижам И.Куратов йылысь висьтсӧ да лыд
пасъяссӧ вежлалам кывъясӧн.

Иван Алексеевич Куратов.
(1839—1875)

Иван Алексеевич Куратов чужліс 1839 во... сора 18-ӧд 
лун... ӧнія Сыктыв районса Куратово сиктын. Кор Куратовлы 
тыри 11 ар ..., мамыс ачыс нуӧдіс велӧдчыны Яренскса ду

ховнӧй училище... . Училищесӧ помалӧм 
бӧрын 1854 во... сійӧ пырис велӧдчыны 
Вӧлӧгдаса духовнӧй семинария... да по
маліс сійӧс 1860 во ... . 1861 во... Куратов 
бӧр локтіс Усть-Сысольскӧ. Тані сійӧ 
велӧдіс 1865 во... . 1865 во ... И. А. Кура
товлы лои мунны Коми му... ылӧ — Шӧр 
Азияӧ. Тані сьӧкыда олӧмысь, кузя да 
дыр висьӧм бӧрын сійӧ кувсис 1875 вося 
вӧльгым 17-ӧд лун... Верный (ӧнія Алма- 
Ата) кар..., кор сылы вӧлі 36 ар... .

176 удж. Лыдпасъяс дорӧ эмакывъяс содталӧмӧн лӧсьӧ
дам сёрникузяяс.

1839... 1861...
1854... 1865...
1860... 1875...

Сосногорск.
Сосногорск — войвыв кар, нимсӧ 

сетлісны роч йӧз. Ачыс нимыс висьталӧ: 
пожӧма кар. И збыль! Тайӧ карыс ню
жӧдчӧма вывті мича пожӧма ягын.

Сосногорсклы 1998 воӧ тырис 58 во. 
Карсянь неылын 1989 восянь перйӧны

зарни. Быд во изӧны му гӧрасӧ б миллион кубометр, 
корсьӧны зарни, тшӧтш алмаз. 1990 воӧ босьтчисны корсьны 
тайӧ озырлунсӧ Ичӧтъю да Пижма юяс бокысь. 1993 воын 
Коми муысь вӧлі перйӧма 252 кило зарни.

Сосногорск бердса вӧрыс озыр пожӧмӧн. Пожӧмысь коми 
йӧз вӧчӧны пу кӧлуй. Бур пожӧма вӧр мӧдӧдӧны ӧні ылі муясӧ 
гырысь суднояс, пыжъяс вӧчӧм вылӧ.

к а  нюжӧдчӧма — растянулся
V  изӧны — дробят

Пырта
сёрниӧ

Мый тӧдмалім Сосногорск кар йылысь?

177 удж. Лыддям да висьталам, мый йылысь юӧртӧ 
Г. А. Юшков аслас кывбурын.

Виччысям войвылӧ, другой!

Состӧ кӧ, другой, пуджан —
Некытӧн абу лёк.
Миян тан помтӧм уджыс,
Миянӧ, другӧ, лок!

Кӧсъян кӧ — изшом перйы,
Кӧсъян кӧ — стрӧит кар,
Сӧмын мед вӧлі нервыд 
Крепыд да ачыд яр.

Эн эскы сылы, коді 
Аддзӧ куш лым да няйт:
Кулитны сылы мода,
Дженьыд кӧ лоӧ шайт.

Тулысыс тані ӧтнас,
Шуны кӧ, вештӧ во!
Он аддзыв весиг вӧтнад 
Татчӧс кодь югыд вой!

Виччысьны тэнӧ мӧдам,
Ӧдйӧджык, другӧ, лок.
Абу кӧ полысь рӧдысь,
Войвылын оз ло лёк!

Г. Юшков
178 удж. Лыддям нӧдкывъяссӧ, корсям лыдакывъяссӧ да 

висьталам, кутшӧм кывсикасъяскӧд найӧ йитчӧмаӧсь. Бӧр
йӧм нӧдкывъяссӧ серпасалам.

1. Нёль вок ӧти вевт улын олӧны, а ӧта-мӧд ордӧ 
оз волысьны.
2. Кык вок мыльк сайын олӧны, ӧта-мӧдсӧ оз и аддзыны.
3. Вит чоя-вока, быдӧнлӧн аслас ним.
4. Сизим чоя-вока, быдӧнлӧн аслас ним.
5. Сё дӧрӧма да ставыс кизьтӧм.
6. Нёльӧн пышйӧны, кызь витӧн вӧтчӧны.
7. Сизим вок олӧны ӧти керкаын, ӧшинь ни ӧдзӧс абу.
8. Сё кока, а оз сулав.
9. Кык кытш, шӧрас тув.
10. Кык кынӧм, нёль пель.

179 удж. Тӧдмалам, мый татчӧ гижӧма.

1. 5+алий, 5+амин, нӧрӧ+5.
2. мӧ+Ю ,велӧ+Ю, кылӧ+Ю.
3. рай+30, уч+30, проф+30.
4. ЮО+н, Ю 0+й,100+ркни,100+ян.
5. ЮОО+а.

180 удж. Кы дз и гӧгӧрвоам тайӧ кывтэчасъясӧ?

Ӧти кывйӧ воны.
Ӧти здукӧн вӧчны.
Ӧти туй талявны.
Ӧти пӧлӧс пызьысь пӧжалӧмаӧсь найӧс.

ныр воча пукалӧны, 
ӧткодь.
син костысь нуис 
+ысь шыбитӧй да ӧтчыд кыскӧй.

ур эз мынтыны, 
пӧв муса, 
синма чужлӧма.
+ысь оз шулыны.

+нан кокӧн пыксьыны.
+нан кокӧн чотны, 
бугыля пон кодь сюсь 
пода мунӧ.

кер вундӧм.
чунь пиысь быдӧн ӧткодя доймӧ, 
пиня сынан.

пӧв костӧ пырны, 
пӧв сӧмын колӧ, 
чуня морт.
шойччан лун йӧйяслӧн.

вожа сьӧлӧм, 
гӧрӧд сайӧ, 
потшка потшӧс, 
кусыньӧ кусыньтчыны.

... ура деньга.

... +ысь мерайт да ӧтчыд вунды.

... + лы ӧтнас воча.

... +ӧн ӧтиӧс оз виччысьны.

... во меным сійӧ оз ков.

... збыль, дивӧ.

... морӧн лыйӧм.

... мокасьтыд.

Сетӧм кывтэчасъясӧн лӧсьӧдам серамбана висьт.

Коми
ӧти кык куим нёль вит квайт сизим кӧкьямыс ӧкмыс дас
Удмурт
одйг кык куинь ньыль вить куать сизьым тямыс укмыс дас

Коми да удмурт — ӧти кыввужья войтыр. Кутшӧм лыда- 
кывъяс индӧны та вылӧ?

Печора.

Печора карлы нимсӧ сетісны 1949 во
ся тӧв шӧр 18-ӧд лунӧ. Карлы нимсӧ 
пуктісны ю ним сертиыс. Печора юлӧн 
кузьтаыс 1809 верст.

Манси кыв вылын Печора индӧ — "пе- 
сер" + "я" — песер — пещера, я — ю.
Сідзкӧ, артмӧ "ю пӧлӧн нюжӧдчӧм пещера". 

Медводдза летописнӧй небӧгын юӧртсьӧ, мый тайӧ места
ясын 1096 восянь нин овлӧмаӧсь важ ӧтчукӧра йӧз "печера". 
Найӧ олісны коми да йӧгра костын. Этнограф Б. О. Долгих лыд
дис, мый тайӧ ӧтчукӧра печера йӧзыс петавлісны самодийскӧй 
ӧтчукӧра йӧз пӧвстысь. "Пэ" юкӧн индӧ "вӧр" — лес, "чера" — 
житель. Сідзкӧ, артмӧ "вӧрса олысь". Печера — вӧрса олысь.

194



Печора нималӧ аслас сӧстӧм ваӧн, аслас кузьтаӧн да пась
таси, уна пӧлӧс чӧскыд чериӧн. Паськыд ота ю кузя кылӧдӧ
ны вӧр, вайӧны пароходъясӧн войвывса йӧзлы сёян-юан.

Печора карын вӧчӧма ыджыд пыжъяслы да теплоходъяс- 
лы мича ӧзын.

Тӧдмалам, кутшӧм чери кыйӧны Печора юысь?
Кымын во тырис Печора карлы?
Кор сетісны карыслы Печора нимсӧ?
181 удж. Лыддям да ас кывйӧн висьталам "Печора ю кузя" 

висьт.

Кывтам паськыд ота Печора вывті. "Стрела"нима мотора 
пыж кокниа вундіс васӧ, колис ас бӧрсяыс еджыд быгъя туй. 
И со ми Усть-Уньяынӧсь. Медводз татчӧ 230 во сайын овмӧд- 
чывлӧмаӧсь Колваса кыйсьысьяс — Паршуковъяс да Ныро- 
бысь — Носовъяс.

Кыпӧдчӧ шонді. Медводз садьмӧ сиктын Трезор нима 
пон, а сы бӧрын — вынйӧра Иван пӧль, кодлы некыдз на он 
сет 76 арӧс. Сиктын сійӧс пыдди пуктӧны.

Кывтам водзӧ. Со Паччино сикт. Сійӧ сулалӧ Печоралӧн 
крут кыркӧтша берегын. Татчӧ унаысь сувтліс учёнӧй да пу
тешественник Константин Дмитриевич Носилов, коді рево- 
люцияӧдз на лэдзис Печора ю вылын олысьяс йылысь "Вой-

Пырта
сёрниӧ Печера К —► а Вӧрса олысь

вывса висьтъяс" небӧг.
Югыд туй" газетысь.

Печора йылысь сьыланкыв.
Руд дзормӧм Уралсянь, кӧн гуляйтӧ ру, 
Вой саридзлань муткыльтӧ-визувтӧ ю... 
И шуштӧмӧсь берегъяс, шогӧдысь сер: 
Тіль кӧзъяса парма да мылькъяса эрд.

Ой, паськыд Печора, веж гыяса от!
Ой, сьӧкыд олӧмсӧ кыскис тан морт!

Век скӧралӧ войвыв, век важмозыс яр,
Но зырӧ нин пармаӧс кыпӧдчысь кар,
И кыакӧд вензьӧ Печоралӧн мич,
Кор веркӧсыс чукӧртас берегысь быг.

Ой, паськыд Печора, веж гыяса от!
Ой, тышӧн тан мездлунсӧ шедӧдіс морт!

Крут кыръясас уна зэв киссис сӧдз вир,
Зэв уналы, шуд перйиг, вичмис сьӧд йир,
Но некор, дзик некор оз вунӧдлы му 
Да висьтавны кутас, тан кымын эм гу.

Ой, паськыд Печора, веж гыяса от!
Ой, сӧстӧм, збой сьӧлӧма олӧ тан морт!

Яр дзирдалӧ шондіыс, енэжыс лӧз,
Кузь туруна кӧджъясын пуктысьӧ йӧз,
И лым еджыд чериӧн кыскӧны тыв,
И горалӧ ю кузя чож сьыланкыв.

Ой, паськыд Печора, веж гыяса от!
Ой, мичаӧс сьыланкыв сьылӧ тан морт.

Г. Юшков.

Кутшӧм кывбердъясӧн Г. А. Юшков петкӧдлӧ Печоралысь 
мичлунсӧ?

Кывбур вылӧ мыджсьӧмӧн лӧсьӧдам Печора йылысь висьт. 
Велӧдам сьӧлӧм вылӧ воысь юкӧнъяс.

Ас му.

Кӧть кытчӧ эг волы,
Кӧть кытӧн эг вӧв.
Век муса меным ас мусянь пӧлясьысь тӧв.
Ме аддза сӧдз Емва, Печора — став край!
И сьӧлӧмын быттьӧкӧ дзордзалӧ май.

Ф. Щербаков.

Печора.

Печора!.. Кутшӧм мича тэ, Печора,
И асъя визувтӧмыд кутшӧм лӧнь.
Ме чӧла пукся тэнад кыркӧтш дорӧ,
И ог ме вӧрзьӧд рӧмпӧштанлысь вӧнь.

А. Ванеев.

І |  Ю буджӧд дорын экскурсовод Елена Петровна 
Т  шыӧдчис челядь дорӧ:

— Коді тӧдӧ, кыдзи шусьӧ тайӧ юыс?
— Тайӧ неыджыд юыслӧн нимыс Унья, сійӧ усьӧ Печора 

йылӧ. Визувтӧ Уралсянь, — збоя, тэрмасьтӧг вочавидзис Геня.
— Геня, кытысь тэ тӧдан тайӧс?
— Менам пӧль-пӧчӧй тані олӧны.
— А ӧні, челядь, мунам видзӧдлыны ӧти ыджыд пещера. 

130 во сайын татчӧс олысь йӧз пӧвстысь некымын морт смел
мӧдчисны видлыны сійӧс. Найӧ вель дыр ветлӧдлісны пещераті.

— Мыйӧн нималӧ тайӧ пещераыс? — кутіс юасьны 10-11 
арӧса нывка.

— Йӧз важӧн нин казявлӧмаӧсь пещерасьыс кынмӧм кок 
туйяс, быттьӧ кодкӧ ветлӧдлӧма чулки кежысь. Повзьӧмысла 
кодсюрӧ бӧр сэтысь петӧмаӧсь. Найӧ чайтӧмаӧсь, мый пеще- 
раас овмӧдчӧмаӧсь омӧльяс. Тӧдысь йӧз полісны матыстчыны 
пещера дорас.

— А збыльвылас, аддзывлісны-ӧ кодӧс кӧ?
— Позьӧ шуны, некодӧс эз аддзывны. 1847 воын пещера- 

сӧ видлыны воліс Петербургса университетысь профессор
Э.Гофман. Сійӧ аддзывлӧма жӧ кок туйяссӧ. Учёнӧй пасйис, 
мый тайӧ кок туйясыс зэв важся йӧзлӧн.

— Ыджыд-ӧ тайӧ пещераыс?
— Пещералысь ыдждасӧ бурджыка вӧлі тӧдмалӧма сӧ

мын 1955-1957 воясӧ. Ӧні сэні куим вежӧс. Найӧ йитчӧмаӧсь 
коридоръясӧн, налӧн кузьтаыс 300 гӧгӧр метр.

— Мыйкӧ сюрліс-ӧ важ йӧзлӧн кӧлуй пиысь?
— Да... Кодйысигӧн сюрисны ньӧв йывъяс, эзысь да ыргӧн 

баситчан-мичмӧдчанторъяс, пемӧсъяслӧн лыяс да уна мукӧд
тор. Тыдовтчис, мый татчӧ йӧз волӧмаӧсь 3500 во сайын нин.

кынмӧм — застывшие, замерзшие 
чайтӧмаӧсь — думали 
омӧльяс — бесы
б аситчан-мичмӧдчанторъяс — украшения

Босьтам тӧд вылӧ.

-ӧд 7-ӧд лун — сизимӧд лун 1914-ӧд во —
сюрс ӧкмыссё дас нёльӧд во 

-джын ӧти да джын
сё кызь куим да джын 

-джынйӧн ведраӧн-джынйӧн 
кыкӧн-джынйӧн

Инта.

Инта — ыджыд войвыв кар. Тані 
перйӧны изшом. Инта карсӧ сідз жӧ 
шуӧны войвывса кӧрт туй гӧрӧдӧн. Инта- 
лы нимсӧ сетӧмаӧсь ю ним серти. Ю ни
мыс артмӧма ненецкӧй кывйысь "ин" — 
ва, "та" — уна. Веськыд вежӧртасыс 
индӧ "уна ва", "ваа ю".

1936 воын Ыджыд Инта юлӧн шуйга 
берегын чужис геологъяслӧн палаткаясысь кар. А 1940 воӧ 
татчӧ воис изшом перъян экспедиция. И палаткаа кар пӧрис 
ичӧт посёлокӧ, овмӧдчанінӧ. 1954 вося йирым 4-ӧд лунӧ вӧлі 
сетӧма кар ним. 1957 воын кӧч 28-ӧд лунӧ карлысь нимсӧ

вынсьӧдісны. Вочасӧн Интаын кыптісны ТЭЦ (Теплоэлектро- 
станция) да изшом колясъясысь блокъяс вӧчан завод.

Талун Инта — мича да том кар.

К
вынсьӧдісны — утвердили 
изшом коляс — шлак

Пырта
сёрниӧ

Инта К —► а Уна ва

Кыдзи артмис Инта кар нимыс?
Мыйӧн нималӧ Инта кар?
Содтӧд висьталам, мый тӧдам Инта кар йылысь.

Помтӧм тундраын пессьӧ вой тӧв. 
Суас рыт, — и палатка зэвт.
Уна на водзын тӧдтӧм ордым,
Венны  Войвылӧс сьӧкыд зэв.
Но геологъяс — повтӧм войтыр:
Ныв кӧть зон — ставлӧн крепыд ки. 
Накӧд ёртасьӧ пемыд войыс,
Тӧв и зэр улын ловзьӧм би.
Налӧн мӧвпъясыс ставлӧн ӧти: 
Корсьны му пытшкысь ыджыд клад, 
Мед кӧть сӧмын на усьлӧ вӧтӧн, 
Кыдзи дзоридзалӧ тані сад.
Бипур куслас да ловзяс выльысь,
Тӧв кӧть шутьлялӧ, лэччӧ лым, 
Мыла сьыланкыв юргӧ ылӧдз,
Мый и Войвывным лоӧ пым.

Геологъяс.

Н. Щукин.

к К суас — настигнет 
венны  — победить 
шутьлялӧ — свистит 
ылӧдз — далеко 
пым — горячо, тепло

пессьӧ — бушует, метёт

Пырта
сёрниӧ

182 удж. Тӧдмалам да вуджӧдам нӧдкывъяссӧ роч кыв 
вылӧ.

1. Ӧти багатыр вылын 25 морт куйлӧ. (...)
2. Вожа вила, вила йылас нянь шомӧс, 
нянь шомӧс вылас 7 розя кашник, 
кашник вылас тшӧкыд вӧр. (...)
3. ЮОО сайӧ ньӧр да корӧсь вылӧ оз туй. (...)
4. ЮӦ синма, а нинӧм оз аддзы. (...)

геологъяс. Вертолётӧн да ва кузя вайисны медколана груз. 
Лэптісны медводдза олан керкаяс. Тадзи заводитіс паськавны 
Усинск, мусир перйысьяслӧн кар.

1965 воын Усинск посёлокын олісны нин матӧ 5 сюрс 
морт. 1966 воӧ артмис нин кар. Нимсӧ сылы сетісны Уса ю 
ним сертиыс. Сулалӧ сійӧ Усалӧн веськыд берег вылын. 1984 
вося сора 20-ӧд лунӧ Усинсклы сетісны карлысь ним.

К К войколӧн — за сутки

Усинск.

1960 воын бурӧвӧй мастер Борис Абра
мович Троик сувтӧдіс татчӧ медводдза 
бурӧвӧй. Медводдза скважина сетіс сьӧкыд 
мусир. Дерт, войколӧн этша петіс мусирыс
— квайт да джын тонна.

И 1962 воӧ Уса вожӧ кутісны воавны

Пырта
сёрниӧ

Усинск К —► а~| Уса ю
Кымын во тырис Усинск карлы?
Асьным тӧдмалам, кыдзи паськалӧ да сӧвмӧ Усинск кар.

183 удж. Гижам лыдпасъяссӧ кывъясӧн.

1976 вося тӧв шӧр тӧлысьӧ "Войвыв кодзув" журнал юӧр
тіс, мый Усинск — став россияса том йӧзлӧн удж вӧчанін. Ге
ологъяс восьтісны зэв озыр мусир местаяс. 1973 вося сора 
медводдза лунӧ Усинскса кизьӧр ломтас мӧдӧдчис трубаяс 
кузя Москваӧдз 1500 верст. Войвылын лои кыпӧдӧма 10-15 
воӧн выль кар ЮӦ.ООО-150.ООО олысь вылӧ.

Карыс сулалӧ Усалӧн Печораӧ усянінсянь 34 верстӧн вы
лынджык, Уса да Колва юяс костын. Тані 57-ӧд бурӧвӧй вой
колӧн му пытшкысь кыскис 1200 кубическӧй метр кизьӧр 
ломтас. А татшӧм скважинаыс вӧлі некымын.

удж вӧчанін — стройка 
кизьӧр ломтас — жидкое топливо

Усинск кар йылысь ӧта-мӧдлы сетам юалӧмъяс.

184 удж. Лыдакывъяс пыртӧмӧн лӧсьӧдам висьт "Миян 
школа". Отсӧг вылӧ юалӧмъяс.

Кутшӧм менам школаӧй?
Кымын класс школаын?
Кымын велӧдчысь да велӧдысь школаын?
Кымын велӧдчысь миян классын?
Кымын нывка да зонка?
Ыджыд-ӧ школабердса град йӧрным?
Мый сэні быдмӧ и уна-ӧ быдмӧ?
Кымын урок овлӧ луннас?
Кымын часӧдз велӧдчам школаын?

Пырта
сёрниӧ

Уна-ӧ кад мунӧ секция, кружок вылӧ?
Дыр-ӧ дасьтам гортса уджъяс?
Мый дыра нин ми велӧдчам школаын?
Мыйта кад колис нӧшта велӧдчыны?

Кутшӧм юалӧмъяс нӧшта вермам содтыны.
Ас кывйӧн лӧсьӧдам неыджыд висьт чой, вок, ёрт йы

лысь тайӧ юалӧмъяс серти.

Вуктыл.

Вуктыл кар — Вуктыл районлӧн 
шӧрин. Кыптіс тайӧ карыс 1968 воын Печо
ралӧн веськыд берег вылын, Вуктыл юлӧн 
шуйга вож вомын. Карсӧ нимтӧма Вуктыл 
ю ним серти. Юыслӧн кузьтаыс 128 верст. 

Важ коми йӧзлӧн шуӧм серти Вуктыл 
артмӧма кык кывйысь: "вун"— шуйга (левая), "ты, тый, 
тым, тыв, тыл" — нюр (болото). Позьӧ гӧгӧрвоны "шуйга 
нюр", "шуйгавывса нюр".

1984 вося моз 21-ӧд лунӧ Вуктыл лоис карӧн. Тані перйӧ
ны биару. 1965 воын юкмӧс пыр вӧлі судзӧдӧма медводдза 
биару. Но Вуктыл йылысь тырвыйӧ тӧдмалісны сӧмын 1967 
воын, кор 3-ӧд лыдпаса юкмӧс пыр войколӧн судзӧдӧны 
3 миллион кубометр лӧз биару. Сэки вӧлі писькӧдӧма
14 юкмӧс. Учёнӧйяс воисны ӧти кывйӧ: Вуктылын медся бур 
биару. 1967-ӧд вося йирым 29 лунӧ Вуктыл вӧлі пасйӧма ре
спублика карта вылӧ посёлокӧн. 1967-ӧд воын кутісны 
нюжӧдны биару труба — Вуктыл — Ухта — Торжок, тру- 
балӧн пасьтаыс вӧлі 1220 миллиметра.

К К тырвыйӧ — полностью, во весь голос
Пырта
сёрниӧ Вуктыл К — а Шуйгавывса нюр

Кутшӧм каркӧд позьӧ ӧткодявны Вуктыл кар? 
Кутшӧм лыдпасъяс колим вежӧрӧ?

185 удж. Вуджӧдам роч кыв вылӧ.

Биаруа ордым вылын.

— Водзӧ! — шуим ставӧн да мӧдӧдчим резина сапӧгъясӧн 
лойны кизьӧр няйтсӧ. Миянлы долыд, бара на пармаӧй ним
кодясям. Арся вӧр аслысног мича. Козъяс век ӧткодь вежӧсь, 
а кыдзьяс зарни коръяс гылӧдӧны муӧ. Увтасъясын, шор 
пӧлӧн, льӧм да пелысь баситчӧмаӧсь гӧрд рӧмӧн, найӧ вӧччӧм 
ичмоньяс кодьӧсь. Нитш пытшкын пув розъяс дзебсясьӧны, 
чим гӧрдӧсь, вомад вӧзйысьӧны. Но накӧд ноксьыны некор. 
Чеччалам вутшкысь вутшкӧ, ва гуранъяс вомӧн келам, му
нам пыр водзӧ и водзӧ. Восьлалам и шензям: кыдзи вермӧны 
кыскавны татшӧм лёк туйӧдыс трубаяссӧ?

Трубаяссӧ йитлӧмаӧсь некымынӧс помся, плетьӧн тан 
шуӧны. Сьӧктаыс плетьыслӧн ӧкмыс тонна, а кузьтаыс 30 мет
ра. Кыскалӧны вына машинаясӧн сизимдас километра ылна
ысь, Сосновкаысь. И со миянлы паныд тыдовтчисны асьныс 
трубовозъясыс.

Г. Фёдоров серти.

186 удж. Тӧдмалам юржугӧд. Кутшӧм кар ним вомӧныс 
дзебсьӧма?

Сувтса ногыс:
1. Удораса ю.
2. Сыктывдін районса сикт.
3. Печоралӧн ю вож.
4. Луздор районын шӧр сикт.

Воркута.
Тан бушков тӧвбыд печкӧ лым, —
Кысь нетшкӧ, кытчӧ гартӧ-сукталӧ?
Тан муыс клёнакылӧ — кын...
Да гожӧм шӧрын йи моз чукталӧ.

Но гӧгӧр зымвидзӧ копёр,
Составъяс гӧгыльтчӧны лунвылӧ.
А карыс бияс ӧзтас кор,
Сэк ӧшкамӧшка быттьӧ му вылас;

И быттьӧ лун, а оз лок вой,
Кӧть эськӧ петӧны нин кодзувъяс,
И быттьӧ кывзан мича мойд,
А помыс сылӧн кӧнкӧ водзын на.

Г. Юшков
^  зымвидзӧ — стоят прямо, крепко 

копёр — подъемник из шахты

Воркута.

Воркута — медся войвыв кар. Тані 
перйӧны изшом. Учёнӧйяс серти Воркута 
кывйыс артмӧма ненецкӧй кывйысь: "варку- 
таяха", "варк" — ош, "ута" — уна, "яха" — ю. 
Сідзкӧ, Воркута — ю пӧлӧн тырӧм ошка 
места (изобилующая медведями река).

1934 вося кӧч 1-ӧд лунӧ Воркутаын му 
веркӧсӧ кыпӧдӧма вӧлі медводдза изшом. Сэксянь вӧлі 
судзӧдӧма ЮӦ миллион сайӧ тонна изшом. Война кадӧ, 1941- 
1945 воясӧ, изшомсӧ мӧдӧдісны весиг Ленинградӧ (Петер- 
бургӧ) вӧрӧгӧн кытшалӧм олысьяслы.

1943 воын некымын рабочӧй посёлок вӧлі котыртӧма 
карӧ. Тані уна завод, проектнӧй институтъяс. Карӧс донъ
ялӧма Гӧрд Знамя Орденӧн. Тані олӧ унасикас войтыр.

Пырта
сёрниӧ

Ыджыд пай кар кыпӧдӧмын пуктісны роч муысь вайӧдӧм, ун
джыкыс прӧста мыждӧм йӧз. Воркута гӧгӧрын 13 шахта: Вор
гашор, Заполярнӧй, Комсомольскӧй, Севернӧй, Сӧветскӧй и 
сідз водзӧ. Найӧс вӧчӧма карсянь 50 верст сайын.

вӧрӧг — враг 
мыждӧм — осуждённые

Пырта т ( ,
серни0 Воркута К а Ошка ю

187 удж. Лӧсьӧдам ворсӧм "Вӧзйӧг" (Реклама) "Волӧй та
йӧ карӧ!". Ворсам каръяс йылысь "Шемӧса эрд" (Поле чудес.)

188 удж. Ворсам "Коді унджык тӧдӧ да сяммӧ вӧчны?".

1. Кар ним ...
2. Кутшӧм ю пӧлӧн пуксьӧма ...
3. Сылӧн озырлун ...
4. Карын тӧдчана йӧз ...
5. Карбердса сиктъяс ...
6. Кыдзи артмӧма кар нимыс ...
7. Лӧсьӧдам карлы ассьыным эмблема, пас ...

4 В Ц  — Коми республикаысь кымын кар тэ, ..., 
{РУ ! тӧдмалін?

— ... , ме тӧдм ал і...........
— Кутшӧм кар воис тэныд медся ёна сьӧлӧм вылад?
— Меным каж и тч и с...........
— Мыйӧн тӧдчана тайӧ карыс?
— Тайӧ карыс о з ы р ...........
— Кутшӧм кар новлӧдлӧ коми ним?
— ... сетӧмаӧсь коми ним.
— Кутшӧм кар нимлысь верман восьтыны вежӧртассӧ?
— ... артм ӧм а.......................

205



— Кутшӧм каръясын олӧны тӧдсаяс да рӧдвуж чукӧр?
— Менам рӧдвуж олӧ ... карын, менам тӧдсаяс олӧны ... .

Тӧдмалам юржугӧдъяссӧ. "Кутшӧм кар ним дзебсьӧма?"

1.

2 .

3.

4.

5.

ВОРДКЫ ВЪЯС

(Ускӧй лудӧ.)

І.У скӧ , ускӧ, эн пӧръясьлы ,— 
Быд пу костӧ коль тэ лёксӧ,
А меным вай тэ сӧмын бурсӧ! 
(Н иртӧны уссӧ письмӧнас.)

(Ш уйга пельӧй тіньгӧ.)

2. Тьфу, тьфу! — лёк юӧр.
Сісь пӧжӧм дум,
Кытысь локтін — сэтчӧ мун :
Йӧз вылысь — йӧз вылӧ,
А эрд вылысь кӧ — эрд вылӧ и мун!

(Веськы д пельӧй т іньгӧ.)

3. Бур юӧр! Бур юӧр!
Ч алльӧй, чалльӧй, веськӧд 
мелань

бурсӧ да вежасӧ, 
Мусасӧ да ылысь локтысьсӧ,

туй мортсӧ. 
(Чальсӧ пельӧ сюйӧмӧн

бергӧдлӧны.) 
Бур юӧр! Бур юӧр! (Н ю мъялӧны .)

(К и пыдӧсӧй лудӧ.)

4. Веськыд ки  пыдӧс гилялӧ-лудӧ 
Ноп тыр сьӧм-ку меным туӧ. 
Ш онділы чужӧмӧн бергӧдча — 
Бур морткӧд топыда киаси.

(Ш уйга кок пыдӧсӧй лудӧ.)

5. Ш уйга кок пыдӧсӧй лудӧ 
Пета уль му талявн ы ...
Мед эськӧ ас рӧдысь эз вӧв 
Да ылӧ мӧдӧдны эз ков.

(Веськыд кок пыдӧсӧй лудӧ.)

6. Веськыд кок пыдӧсӧй лудӧ —
Кузь туй вуджны.
Няньӧн-вӧлӧгаӧн веськӧдчыны,
Ш ань йӧз дорӧ ветлыны,
Бур могӧн воны-писькӧдчыны.
Туй морткӧд туйсӧ дженьдӧдны, 
Ш ыльӧдны — веськӧдны да

ӧдйӧндж ы к воӧдчыны.
М. Кочанова

2
3
4
5
б
7
8
9
10
11
12
13
14
15
16
17
18
19
20
21

22

13
21
23
25
27
34
34
44
50
56
56
56
,77
,77
,77
,109
,109
,109
,413
.И З
.157
.158

.192

.200

Н ӧ д к ы в ъ я с  дорӧ воча к ы в ъ я с .
Ч уньяс .......................................................................
Ы ж .............................................................................
Йинёнь ....................................................................
П ы ж ..........................................................................
Поз, лэбач ..............................................................
Кольта .......................................................................
Н я н ь ..........................................................................
Ош .............................................................................
Ӧ ш камӧш ка ...........................................................
Ш онді, тӧлысь .....................................................
Кодзувъяс ..............................................................
М ыссян д о з ..............................................................
Ӧдзӧс ..........................................................................
Рос .............................................................................
Тыртӧм да ва ты ра ведра ...............................
Кӧчан .......................................................................
Ч е р и ..........................................................................
Ш онді .......................................................................
Т ш а к ..........................................................................
Ош .............................................................................
Ё кы ш , ёді, гурина, йӧрш, сын, ...................
налим, ком, сир, ч е р л я д ь ...............................
П ызан кок, син, чунь, вежон, кӧчан, агас,
анькы тш , рос, син да ныр, ю р л ӧ с ...............
Агас, юр, юрси, пож ........................................



Комиа-роча кывчукӧр

А

азыма — с аппетитом, аппетитно 
ай — отец, мужчина 
анбур — азбука 
арга — малёк
асмогасьны — ходить по нужде 
асалысь — обладатель

Б

бадь ньӧр — ивовый прут 
б аситчан-мичмӧдчантор —

украшение
биару — газ 
бонзьӧм пыш —

потрёпанная конопля 
ботайтчыны — ботальной

сетью ловить рыбу 
бӧрӧ — назад 
буксан — рожок 
бурдӧдны — лечить 
бушков — метель 
быг — пена
быгыльтчыны — скатиться 
быдлаын — везде

В

вад — озеро 
вевъявны — успеть 
вежӧра — толковый 
вежа — святӧй 
вежабан — зелёноликий

венны — победить, осилить
верстьӧ — взрослый
весьӧпӧртны — ошеломлять
веськыд — прямӧй
вечик — крыло
видзӧдлас — примета, взгляд
видзны. — пасти, беречь
винёв — живучий, сильный
вины — убивать
вильыш — вертлявый, озорной
водзӧ — вперёд
вож — ветка
вожка — вила
войдӧрлун — позавчера
войков — сутки
вольӧс — подстилка
вольпась — постель
ворга — жӧлӧб
вороп — рукоятка
вотчанін — ягодное место
вочасӧн — постепенно
вошйӧ сибӧдны —

пригласить к тарепзе 
вӧв сийӧс — хомут 
вӧлӧга — пища, еда 
вӧрӧг — враг 
вӧччыны — нарядиться 
вуджӧр — тень 
вужля — корневище

поваленного дерева 
вузасян бергӧдчӧм —

денежный оборот 
вундыны — отрезать 
вынсьӧдны — утвердить 
вын, вынйӧр — сила, мощь

г Ё

гаж бырны — соскучиться 
гальки — камин, гравий 
гижысьлы отсасьысь —

помощник писаря 
гобльӧг — яма 
гогнавны — выстрогать 
гор — звӧн
горадзуль — купальница 
госсявны — ожиреть 
гӧрӧд — узел
гречкан — инструмент для

созыва уток
гулыд — звонкий 
гумовтны — зачерпнуть 
гуран — ямка, рытвина 
гурина — пескарь 
гусьӧн — втихаря 
гырк — органы внутренней

полости
гыч — карась

д
дӧра — ткань
делянка — лесосека
дзав — пӧлӧска
дзу — ягодное место
дзуг — силки для ловлы птиц
дивъя — легко
додь — сани
додь сюв — полоз
дой — рана
долыд — радостный, весёлый 
дорны — ковать 
дорччысь — кузнец 
дорччанін — кузница

ёді — лещ
ёль — лесная речка
ёна — сильно
ёрны — ослеплять
ёрд — суд
ёс — мелкая рыба

Е

енлы эскӧм — вера в бога 
енлӧн эжӧд — божье покрывалӧ 
ен ув пельсӧс — божница,

красный угол

/ I V

жбыр гыны-лэччыны —
хлопая крыльями спуститься 

жуны — кишеть

3

за — стебель, стержень, ось 
завор — калитка 
збоя — смело
зібъясьны — отталкиваться

шестом
зільлун — старание 
зорӧд — стог 
зудъявны — точить 
зымвидзны — стоять прямо,

крепко

И

идз — стебель, черенок 
изшом — каменный уголь

изны — дробить, молоть 
изшом коляс — шлак 
инавны — сбыть 
инасьны — найти место,

пристанище 
инӧ ӧшйыны — угомониться 
индыны — указывать 
индӧд — указ 
инмӧдчыны — дотронуться 
ичинь — мамина сестра, тётя 
ичмонь — невестка, мӧдӧдан

женщина

Й

йӧгра — манси 
йӧзкостса — народный 
йӧрдан — прорубь 
йӧрш — ёрш
йӧткыштны — толкнуть 
йиджтысьны — проникнуть,

впитаться 
йизьыны, — заледенеть 
йирк — пӧтӧлӧк 
йывмыны — размножаться

К

кальк восьтны — приоткрыть 
калябеч — застёжка

в виде палочки
каля — чайка 
каризна — девичник 
кевмысьны — просить,

кланяться
кевны — брести 
кельчи — плотва, сорога 
кизьӧр ломтас — жидкое

топливо

кимӧститчыны —
колдовать, ворожить, чудить 

киподтуй — мастерство 
киподтуя — мастерӧвӧй 
кипом удж — ручная работа 
китыр — горсть 
клёнӧбтыны — зазвенеть 
козьнавны — подарить 
кокньыдджыка — легче 
килльӧны-лэдзӧны —

шелушат-чистят 
кипель — железное оружие 
кок йывсьыс усьны — заболеть 
коль — шишка 
коляоз — мужской цвет

хвойных деревьев 
ком — хариус 
комиӧдны — перевести на

коми язык 
копёр — подъемник из шахты 
корӧсь вундыны — нарезать

веники
корӧсь чегъявны — наломать

веники
корсьны — искать, находить 
кос ельдӧг, пипудзур —

сухой груздь 
кӧвтны — вылавливать,

поймать сетью рыбу 
кӧдж — излучина реки 
кӧдзны — посеять 
кӧйдыс — семена 
кӧрт туй гӧрӧд —

узловая станция 
кӧтӧдны — мочить 
кринджол — санки 
куд — ларец
кульмыны — нереститься 
кунва — щёлок, вода на золе

куньса син — закрытые глаза 
курник — деревянная

пӧсуда для варёной рыбы 
курыд майтӧг быг —

пена едкого мыла 
куръя — заводь, залив 
кутны йӧткыны — начать

гнать, толкать 
кутны веськӧдлыны —

начать управлять 
кутавны — ловить, собирать 
куття — святочный злой дух 
кутшӧмсюрӧ — кое-какие 
куштыны — щипать, чистить 
кыв-вор — дар речи 
кыдзсюрӧ — как попало 
кык лун чӧж — в течение

двух дней
кымӧс — чело (лӧб) 
кынмыны — застыть, замёрзнуть 
кыснасьны — ловить рыбу

на блесну 
кытшовтны — обойти

Л

лабич — скамейка 
лаз — лузан, одежда охотника 
лапйӧдлыны — моргать 
лапыд лапъя — широкие,

густые, мягкие ветки 
ласича — ласка (зверь) 
лёдз — вал (сена) 
лён — омуль 
личкыны — давить 
ловзъышны-кыптыны —

подняться (тесто) 
лов шы — дыхание 
ловзян пас — знак оживления

ловъя — живӧй
ловпу — ольха
ломтыны — топить
лӧсавны — обтесать
лу — форма
лунтыр — целый день
лыбӧдчыны — подняться
лым еджыд — белый, как снег
лысьтны — сметь
лэбув — навес
лэчтыны — точить
лэч туй — трӧпа для силков
лямӧдны — давить
ляпа — лещ молодь, подлещик
ляпкавны — мелеть

М

матігӧгӧрын — поблизости
матӧджык — ближе
мегыр — дуга
медводдза — первый
мездыны, — спасти
мир туй — центральная дорога
мичаа — красиво, хорошо
мог — цель
моль — бусинка
мӧрччыны — повлиять,

запечатлеться
мӧтыр — таган 
му пытшкӧсса озырлун —

природные богатства 
мусир — нефть 
мывкыдлун — ум, талант 
мыгӧр — силуэт, форма 
мыджӧд — стойка, упорина 
мыждӧм — осужденный 
мыйвынсъыс — изӧ всех сил 
мык — елец

мыльк — холм 
мыськыны — мыть 
мытшӧд — препятствие

Н

намыр — костяника 
напаръя — бурав 
некор — никогда 
некутшӧм — никакой 
нильӧг — скользкий 
нимӧдны — прославить,

назвать
нимтыны. — назвать 
нимкодь — приятно 
нимкыв — заклинание,

волшебное слово
нитш — мох 
ноксьыны-лӧсьӧдны —

возиться-готовить, трудиться 
нӧб — ноша 
нӧгыль — густой 
нормӧдны — растрогать 
нор сьӧлӧма — жалостливый 
нӧрыс — холм, пригорок 
нӧшавны. — побить 
нӧш — кувалда 
ныриса — с хорошим нюхом 
ньӧр — вица 
ньылавны — глотать 
нюжӧдчыны — раскинуться 
нюдз льӧм пу — гибкая черёмуха 
нюдза вежӧдны — сочно

зеленеть
нюгыль — минога 
нюклявны — согнуть 
нямравны — мять 
нянь кучик — заготовка

для рыбника

О

об — папина сестра — тётя
овмӧс — хозяйство
од — стебель, всходы, зелень
оз — земляника
октыны — расставить силки
оланін — жильё
омӧль — бес, плохой
ордпу вуж — родословные,

предки 
оржы — деревянные шипы 
орт — дух, душа человека,

призрак, двойник. 
от — ширина

Ӧ

ӧзйыны — загореться, зажечься 
ӧзын — стоянка для лодок,

причал
ӧсъ — овца
ӧта-мӧдлы паныд сулалысьяс

— противоположные 
ӧти лопта пелыс —

весло с одной лопастью 
ӧшинь курич — оконный косяк

П

пажын — обед
пакула — берёзовый трутник, 

древесный гриб 
пезьдыны — захлопнуть 
пельк — аккуратный 
пелысшой — старое весло 
пемӧс — животное 
пемыдгӧрд — тёмно-красный 
перйыны — добыть

песласьны — биться, извиваться 
печкан — прялка 
пода — домашний скӧт 
пож — ентӧ
помтӧм-дортӧм — без конца

и края, бесконечный 
посниулов — птенцы, малыгин 
потан — люлька 
пӧдны — тонуть, задохнуться 
пӧжсян места — место для

высиживания яйца
пӧк — икра
пӧрт — котёл
пӧръявны — обмануть
пӧсьӧдны, — заставить вспотеть
прӧшви — кружева
пӧтны — наесться
пу вож — ветка дерева
пу тшан —

деревянная пӧсуда, чай 
пуктысьны —

заготовить, ставить 
путкылявны — разбросать 
путьмыны — уметь 
пыдӧджык — глубже 
пыдди пуктыны —

почитать,уважать 
пыжпу — заготовка лодки 
пызьдысьны — крошиться 
пылльыны — лущить, шелушить 
пым — горячий, теплый 
пырысь-пыр —

сию минуту, сразу 
пысавны — вдевать 
пытшланъӧ — вовнутрь

Р

роз — кисть

розь — дырка 
рӧдмыны — размножаться 
рӧмдыны — смеркаться 
Рӧштво — Рождество 
рудвиж — серо-жёлтый 
рузум — пелёнка 
рытгорув — под вечер 
рытпукысь — участник

посиделки
С

са — сажа
саридз пыдӧс — дно моря 
сёй талялан вор — корыто,

в котором месят глину 
семдыны —

безудержно смеяться 
сён — лощина 
сер — узор, резьба 
сёрд — низинный ельник

за полями 
си — силок из конских вӧлӧс 
синны — гнуть, согнуть 
синъявны — наблюдать, следить 
сир — щука 
сотчыны — гореть 
сӧвмыны — развиваться 
сӧвтас — груз 
суны — настигнуть 
сыв сор — спелый, созревший 
сырса — жердь 
сын — язь
сьӧлаоз — княженика
сьӧрсьыс — с собой
сюмӧд — береста
сюмӧд дзав — берестяная лента
сюсьлун — хитрость,

смышленность 
сямлун — мастерство

216



сярвидзны — быть, казаться
рассыпанным

Т

тас — поперечина 
талян — деталь

охотничьей ловушки 
тӧдчымӧн — заметно 
тӧждысьны — заботиться 
тув — фунт 
тувъявны — забивать 
туган — верхушка 
туйдӧдны — наставить 
тулан — куница 
тунавны — накликать,

наколдовать 
тшӧкмунны — захлебнуться 
тшӧкыда — часто 
тшупны — рубить 
тшыкны — портиться,

испортиться 
тырвыйӧ — полностью,

во весь голос
ты — озеро 
тэльӧб — лопатка 
тяпкан — сечка

У

увтасін — низина 
уль — сырой
унай — папин брат — дядя 
уна енлы эскысь — язычник 
унінь — жена папиного брата 
упруг — дуга 
ут — лежень, брус

Ч

чабыртны — обхватить, сжать 
чад — угар 
чайтны — думать 
чалькост — промежуток 
чашйыны — разрывать 
чибльӧг — черпачок из бересты 
чилӧстны — взвизгнуть 
чими — сёмга 
чипсан — свистулька 
чирйыны — накрошить 
чишкасьны — обгореть 
чож — мамин брат — дядя 
чожинь — жена маминого брата 
чом — шалаш 
чомӧр — шалаш духа;

праздник окончания работы 
чӧвтны — стоговать 
чӧж — утка 
чӧж — в течение 
чӧла ланьтны — успокоиться 
чӧс туй — охотничье угодье 
чӧсмӧдлыны — угощать 
чудь — предки коми народа 
чуймӧдантор — удивление 
чуймыны — удивиться 
чукӧстны — позвать 
чуктӧдны — отделить 
чунӧдны — наставлять, учить

Ш

шевкнитчыны — раскинуться 
шедны — попасться 
шемӧсмӧдны — удивить 
шенасьны — отмахиваться 
шензьӧдны, чуймӧдны —

удивить, изумить

шмонитысь морт  — шутник 
шог  — печаль
шог мыл  — печальная мелодия 
шор  — ручей 
шӧйӧвошны  — испугаться 
шӧр  — середина 
шутьлявны  — свистеть 
шыльӧдны  — поглаживать 
шыпурт  — меч 
шыран  — ножницы

Ы

ывла выв мичлун  —

красота природы 
ыжнёнь  — жимолость 
ылӧджык  — дальше 
ылӧдз  — далеко 
ыпъявны  — пылать, ярко гореть 
ыргӧн  — медь
ырыштчыны  — замахнуться

э
эзысь пас  — серебряный знак 
эмбур  — имущество 
эновтны  — покидать, бросать 
энь  — самка
эскӧданпас  — свидетельство 
эскыны  — верить 
этш  — степень 
эшкын  — одеяло

ю

юква  — уха
юкмӧс  — колодец, скважина 
юковтны  — прорезать 
юксьыны-вежласьны  —

делиться-обмениваться 
юӧртны  — сообщить 
юр — гӧлӧва, копна 
юрдзиб  — макушка головы 
юркытш  — головной убор

Я

яг  — бор 
яй кучик  — телӧ

ю — рена
Югдін  — Великий Устюг 
югыдлӧз  — светло-голубой 
югыдлун  — ясноденный

ЭМАКЫВЛӦН ВЕЖЛӦГ

Падежъяс Суффиксъяс Юалӧмъяс Эмакывъяс

1. Нимтан 
Именительный

коді? мый? 
кто? что?

вок пу 
брат дерево

2. Асалан 
Родительный

-лӧн кодлӧн? мыйлӧн? 
у кого? у чего? (имеется)

воклӧн пулӧн 
брата дерева

3. Босьтан 
Притяжательный

-лысь кодлысь?мыйлысь? 
у кого? у чего?(берется)

воклысь пулысь 
у брата у дерева

4. Сетан 
Дательный

-лы кодлы? мыйлы? 
кому? чему?

воклы пулы' 
брату дереву

5. Керан 
Винительный

-ӧс -еӧ -тӧ кодӧс? мый? 
кого? что?

вокӧс пу 
брата дерево

6. Керанторъя 
Творительный

-он кодӧн? мыйӧн? 
кем? чем?

вокӧн пуӧн 
братом деревом

7. Ӧтвывтан 
Соединительный

-код кодкӧд? мыйкӧд? 
с кем? с чем?

воккӧд пукӧд 
с братом с деревом

8. Торйӧдан 
Лишительный

-тӧг кодтӧг? мыйтӧг? 
без кого? без чего?

воктӧг путӧг 
без брата без дерева

9. Могман 
Достигательный

-ла кодла? мыйла? 
за кем? за чем?

вокла пула 
за братом за деревом

10. Ина
Местный

-ын кодын? мыйын? 
в ком? в чӧм?

( б о к ы н ) пуын 
(в  брате) в дереве

11. Петан 
Исходный

-ысь кодысь? мыйысь? 
из кого? из чего?

вокысь пуысь 
из брата из дерева

12. Пыран 
Вступительный

-ӧ кодӧ? мыйӧ? 
в кого? во что?

(в о к ӧ ) пуӧ 
(в  брата) в дерево

13. Матыстчан 
Приблизительный

-лань кодлань? мыйлань? 
к кому? к чему ?

Боклань пулань 
к брату к дереву

14. Ылыстчан 
Отдалительный

-сянь кодсянь? мыйсянь? 
от кого? от чего?

воксянь пусянь 
от брата от дерева

15. Вуджан 
Переходный

-ӧд -ті кодӧд(ті) мыйӧд(ті) 
по кому? по чему?

( б о к т і ) путі
(п о  брату) по дереву

16. Воан 
Предельный

-ӧдз кодӧдз? мыйӧдз? 
до кого? до чего?

бокӧдз пуӧдз 
до брата до дерева



МОРТА НИМВЕЖТАС ЛОИ ВЕЖЛӦГ

1. н. ме я тэ ты сійӧ он,она ми мы ті вы найӧ они

2. А. менам тэнад сылӧн миян тіян налӧн
у меня у тебя у него у нас у вас у них
(имеется), (имеется), (имеется), (имеется), (имеется), (имеется),
мой твой его, ее наш ваш их

3. Б. менсьым тэнсьыд сылысь миянлысь тіянлысь налысь
у меня у тебя у него, у нее у нас у вас у них
(берется) (берется) (берется) (берется) (берется) (берется)

4. С. меным тэныд сылы миянлы тіянлы налы
мне тебе ему, ей нам вам им

5. К. менӧ тэнӧ сійӧс миянӧс тіянӧс найӧс
меня тебя его, её нас вас их

6. К. меӧн тэӧн сыӧн миянӧн тіянӧн наӧн
мной тобой им, ею нами вами ими

7. Ӧ. мекӧд тэкӧд сыкӧд миянкӧд тіянкӧд накӧд
со мнои с тобой с ним ,с неи с нами с вами с ними

8. Т. метӧг тэтӧг сытӧг миянтӧг тіянтӧг натӧг
без меня без тебя без него, неё без нас без вас без них

9. М. мела тэла сыла миянла тіянла нала
за мной за тобой за ним,неи за нами за вами за ними

10. И. (меын) (тэын) (сыын) (миянын) (тіянын) (наын)
(во мне) (в тебе) (в нём, ней) (в нас) (в вас) (в них)

11 . п. меысь тэысь сыысь миянысь тіянысь наысь
из меня из тебя из него, нее из нас из вас из них

12. П. (меӧ) (тэӧ) (сыӧ) (миянӧ) (тіянӧ) (наӧ)
(в меня) (в тебя) (в него, неё) (в нас) (в вас) (в них)

13. М. мелань тэлань сылань миянлань тіянлань налань
кӧ мне к тебе к нему, неи к нам к вам к ним

14. Ы. месянь тэсянь сысянь миянсянь тіянсянь насянь
от меня от тебя от него, нее от нас от вас от них

15. В. (меті) (тэті) (сыті) (миянті) (тіянті) (наті(ӧд))
(по мне) (по тебе) (по нему, неи (по нам) (по вам) (по ним)

16. В. меӧдз тэӧдз сыӧдз миянӧдз тіянӧдз наӧдз
до меня до тебя до него, нее до нас до вас до них




